
 …be míegale afisia fiẽ sia ake le agbadɔa me, be míakpɔ gome
le nɔvikadede dzeani sia me eye míasubɔ le Mawu ƒe Nya la ŋu

esi ke wòna mí femaxee. Eye míele…míelɔña be míanye yayra sia ƒe
gomekpɔlawo.
554 Eye meka ɖe dzi be Mawu ayra mí fiẽ sia abe alesi Wòwɔe ŋdi
sia, kpakple ŋdime ƒe gbedeasi la ene. Ke menɔ nu ƒom kpakple nye
aƒelika aɖe, Aƒn. Wood, eteƒe medidi o, eye míenɔ dze ɖom kuɖe eŋu,
kpakple Am. Wood kple ame mamlewo. Eye mexɔ se be ema nye
Nɔviŋutsu Neville ƒe mawunya nyuitɔ wu le mawunya nyui siwo katã
wòɖe gbeƒã la me, emae nye nyuitɔ wu na nyea tsɔwu ɖesiaɖe si wòɖe
gbeƒã vaseɖe fifia la me. Kakaɖedzitɔe la mekafui hekpɔ ŋudzedze le
mawunya dzeani ma ŋu. Enam dzideƒo, heɖé ŋunye keŋ. Eyata me—
medi be malɔ̃ ɖe nyateƒe la dzi, minyae. Ale, kuɖe akpa siwo de dzi ƒo
ŋu la, minyae, be míanye dziɖeƒomewo, eye alesi…Dawid nɔ anyi, eye
alesi wò…Esime wòɖo xaxa gã ma me la, tsɔwu be wòagblɔ be “Enyo,
mayi aɖawɔ ale, Aƒetɔ, Wò kpe ɖe ŋunye ko la,” elala, eyi heyi ɖabia
Aƒetɔ nusi wòawɔ la. Etsɔ kɔmewu la vɛ, minyae, hegblɔ be, “Azɔ mina
míatso abia nu Mawu be, ‘Nukae dze be míawɔ le ɣeyiɣi sesẽ sia me?’”
Oo, ema vivi ŋutɔ. Nunyiamewo le numa me tsɔwu atikedzraƒe siwo
katã le dukɔa me. Ẽ, amegã, ema awɔ nyui na wò vavã.
555 Azɔ, fiẽ sia, míe—míesusui be míanɔ anyi ʋuu zã titina naɖo,
le biabia siawo dzi o, ne míate ŋui. Eyata míele—míele gegem ɖe
wo me, enumake zi ɖeka. Esiae nye biabia siwo le esiawo nu wum,
ke ɣesiaɣi si metɔ dzi be mawu wo nu la…Azɔ, Nɔvinyɔnu Hattie,
nyemetsɔe vevie o, ènya nenema. Ɖeko me—megblɔ nya ma, èkpɔea;
ke, esɔ gbe. Gake ɖewo le afisia ɖa biie ŋutɔ siwo tso osɔfo aɖe gbɔ, ke
wo ŋu ɖoɖo sesẽ ŋutɔ. Minya be, mawunyagblɔla mawo la, wodinae
to Biblia katã me hetea kpɔ dia ŋuɖoɖo na wo ɖokuiwo hafi ava bia
wò, mikpɔea. Ke ale…ke wole esia lém ɖe nyaƒoka dzi, wòyina keke
ɖe Georgia le xɔñye osɔfo aɖe gbɔ amesi si Biblia me biabia tɔŋ̃ku enyi
sɔŋ le le afisia, esiwo sesẽ ŋutɔ, ŋutɔ.
556 Ke azɔ, kwasiɖa si gbɔna la, migaŋlɔe be bena miado gbe ɖa ɖe
mía ta o.
557 Ke srɔñye hã ekaɖeme nɛ ŋutɔ; efɔ azɔ, ke ekpe ɖe nuɖala ŋu
egbe. Mía xɔlɔ̃ vevie siwo tso Canada, Nɔviŋutsu, kple Nɔvinyɔnu

Sothmann, wole afisia wova srã mí kpɔ, ke míekpɔ ŋudzedze le woƒe
vava ŋu vavã. Eye srɔñye, esi wònya be wogbɔna la, tsyo, eɖoe be yele
fɔfɔ ge tsã bene yeate ŋu aɖe modzaka aɖo dze kple nɔvi Kristotɔ lɔlɔ̃
siawo. Dzi dzɔ mí be Nɔviŋutsu Freddie le mía gbɔ fiẽ sia, hetsi anyi
kpakple…Nyɔnua nɔ afisia ŋdi sia, gake mexɔe se be etsi anyi kple…
o, nenemae, etsi Meda gbɔ, ale be wòate ŋu anɔ egbɔ esime míawo
míeva afisia; elabena menya be zã la le didi ge vie, enye kɔmunion
kple afɔklɔklɔ. Eyata enye dzidzɔ na mí be míaxɔ wo eye amedzro
siwo katã hã li kpli mí la.
558 Azɔ, hafi míadze egɔme atsɔ biabia siawo la…Ke mido ŋku
dzi ko be ma—mate ŋu ada vo, mikpɔea, nye—nyemele gbɔgblɔm
be nusianu si mewɔ la le teƒe o. Me—medzea agbagba be manɔ
dzɔdzɔe, gake ɖewohĩ ma—mada vo. Eye—eye ne meda vo la, ekema
mitsɔe kem; ke mele gbe dom ɖa be Mawu, hã, natsɔe akem elabena
nyemeɖoe be mada vo o. Nyemedi be maɖo wo ŋu ko be-…alo ɖe
alesi nyea me…ɖe nazãbubu ta o, Maɖo eŋu ɖe alesie menya nu,
mikpɔea. Eye nenye be matrɔ nye susu le Biblia ƒe biabia aɖe ŋu
la, mesusu be eyae nye nusi woawɔ. Ele be míatrɔ susu, ɣesiaɣi, ne
Mawu ƒe Nya ƒo nu; elabena Mawu ƒe Nyae.
559 Ke azɔ, mesusu be míele gbe do ge ɖa ɖe dɔnɔwo ta ake fiẽ sia, abe
kokoko ene. Ke ɣeaɖewoɣi la ɖeko mànya o; nàtsɔ ameha suea ɖe abe
esia ene, si gaʋe wu esia hã, oo, agbadɔ sue si le afii, ke ɣeaɖewoɣi
màkpɔ dzidzedze siwo nàdi be yeakpɔ o. Gake nu la, nusi wɔm nèle
la, ɖeko nàhe amewo vɛ tso alafa eve sinu ko. Ke le takpekpe gãwo
me la, ɖewohĩ nàkplɔ amewo vɛ tso akpe etɔ̃ yi akpe ewo, mikpɔea,
eye—eye ɖewo awu hã. Ekema nenema wònɔna, nàkpɔ nu gã geɖe
wu. Ke fiẽ sia la, ɖeko mele nya ŋu ɖom…Ele me ƒã be míaƒe kaƒomɔ̃
ɖea gbe minuti ʋee ɖesiaɖe ŋkekea katã eye zã ƒe akpa ɖe hã.
560 Amesiae nye Aƒn. Reisert, si kpɔm mele, wònɔ anyi ɖe afisia? Wò
Biblia, nɔvinyɔnu, ele Nɔvinyɔnu Wood gbɔ le megbe ɖaa. Mehee vɛ
na wò ŋdi sia, ke nye—nyemete ŋu tsɔe na wò o. Ke nye—nyemete
kpɔ wò ŋdi sia o, eye Aƒn. Wood xɔe.
561 Ale le kaƒoƒowo ŋu ɖoɖo me la mekpɔ nu—nu gã siwo va dzɔ
la. Aƒenɔ aɖe yɔm, egblɔ bena, “Nɔviŋutsu Branham, menɔ takpekpe
tutɔ—tutɔ aɖe me eye menɔ dɔ tutɔ—tutɔ aɖe lém eteƒe didi ŋutɔ. Ke,
ènyaa, ɖeko èƒo nu gbaɖegbe ma, eye ɖeko…” Ebena, “Esusɔ vie
maku ƒenyi esime Wògbugbɔ nye agbe si va yi la vɛ.” Eye wòbe, “Ke
megaɖe fu nam kpɔ tso ɣemaɣi o.”
562 Eye aƒenɔ aɖe ge ɖe eme gblɔ be…Mexɔ se be anɔ afisia fiẽ sia,
alo ele nɛ be wòaku ʋu tso Bedford ava, mexɔe se nenema, alo dzigbe
afiaɖe le gama. Wo via le xɔa me afisia, mexɔ se, si lé dzidɔ, nɔ
nɔnɔme vɔɖ̃ia ɖe ŋutɔ me. Ke enɔ anyi ɖe takpekpea me le afisia,

eye—eye Aƒetɔ ɖe zɔ yi egbɔ heka asi eŋu…eƒo nu na ŋutsuvi la kuɖe
eƒe dɔléle la ŋu, ke bebli hafi wòate ŋu akɔ eƒe abɔ yi dzi, ke dzitsoame
ye, eye eƒe abɔ katã ku ɖe eŋu, eye eƒe dzi le alekea. Ke enumake la
etso dzɔ heɖo eƒe ʋu me kui yi aƒe me, eye megaɖe fu nɛ kpɔ tso
ɣemaɣi o. Ɖe aƒenɔ la va ɖo afisia tso Bedford? Ɖe èle afisia, aƒenɔ?
Yee ma, le megbe. Ẽ, eƒo ka nam fifi laa, sẽ va yi.
563 Emegbe nyɔnu bubu hã ƒo ka nam tso Evansville. Ke eya mate ŋu
ava afisia o elabena egbɔ didi akpa, menya be míele dɔyɔyɔ takpekpe
wɔ ge fiẽ sia o. Eye wògblɔ be, “Nɔviŋutsu Branham, menɔ Evansville
ƒe takpekpea me,” eye wòbe, “èɖe ŋku kpɔ ameha la dzi gblɔ be…
ègblɔ amesi menye la nam, kple nusi mewɔ la, kple dɔ sie mele va
yi, kple nu bubuwo nenema.” Ke wòbe, “Gbɔxidɔ mae nɔ ŋunye, ke
ɖeko metɔa dzo Asmador-tike kple nuwo keŋ ɖe nye xɔ me tso keke
esi menye nyɔnuvi sue.” Ebena, “Anɔ ƒe eve esi, ke nyemega se eƒe
kuia ɖeke ŋkɔ kpɔ tso ɣemaɣi o.” Mikpɔea?
564 Ke ɖe amesiwo le afisia fiẽ sia la ta ɖeɖeko, amesiwo menɔ afii
ŋdime te ŋu kpɔ gome le ɖaseɖiɖi la me o; Meyi nukpotoewo ƒe fiase
aɖe me, be maƒle dzefenu aɖe, etsɔ si va yi. Azɔ, menye na nye ŋutɔ
ye o, mikpɔea. Ke na vinye nyɔnuvi sue Rebekah, si le afima. Ke—
ke Sarah le nua ɖe, loo bubu wɔ ge, egbe. Eƒe sukuhati suewo le azã
sue aɖe ɖum, anye dzigbezãe alo nane, eye wòdi be yeahe nunana
suea ɖe yii nɛ; eye meyi be maƒle aŋẽvidzi sue aɖe si didi alea ko. Ke
aƒenɔa ɖe zɔ va afima, gblɔ bena, “Èɖo ŋku dzinyea?”
565 Eye megblɔ be, “Nyemexɔ se be meɖo ŋkui o.”
566 Ke míeva ke ɖe eŋu be, enye Nɔviŋutsu Neville si le afisia la ƒe
ƒometɔ ɖeka, bena ekuɖe…esime menɔ mɔ dzi yina Sweden la, wo…
Eya va afisia, eye ŋutsuvi suea ɖe nɔ esi nɔ dɔnɔkekevi me, si le ko
abe Edith sue si le afima ene, ke kaŋsa nɔ ɖevi sue la ŋu, kaŋsa vɔɖ̃i
aɖe ɖo ku ɖe eƒe ahɔhɔ̃ me. Eye eƒe ta sue la ge segee ɖe anyime, eye
wò…eye dɔkitawo nae kwasiɖa etɔ̃ pɛ be wòaganɔ agbe. Woɖe dɔa
ƒe ɖe hedoe kpɔ, eye wokpɔ bena enye…nusi wònye la, eye wonae
kwasiɖa etɔ̃ pɛ ko be wòaganɔ agbe. Eye wòle be woanɔ etem le
kekevi me, wokɔe ɖe dɔnɔba dzi esime wokɔe yina dodokpɔxɔ la me,
emegbe wogakɔe gbɔe. Meyi ɖado gbe ɖa ɖe ŋutsuvi sue sia ta, mebia
Aƒetɔ be wòayɔ dɔe. Eye le ŋufɔke xoxo la, esi wokɔe yi ɖe afima la,
egblɔ be, “Nyemegale dɔnɔkekevi ma dim o.”
567 Eɖo ʋu me kui yi afima, eye dɔkita la ŋlɔ̃ dɔnɔba la, egblɔ be,
“Dɔnɔba ma megahiã nam o.”
568 Eʋu du yi afima hebɔbɔ nɔ anyi ɖe afima, eye dɔkita doe kpɔ, gblɔ
bena, “Enyo,” egblɔ be, “le esi mana kwasiɖa etɔ̃ wò teƒe la, mena
wò ƒe alafa enyi be nàganɔ agbe.”

569 Ke, etsɔ si va yi la, dadaa do gom. Ke ɖewohĩ anɔ afisia, fiẽ sia, le
nu alesinu menya nu. Eye ŋutsuvi la do go nɔ bɔlu ƒom, ezu ɖekakpui
keŋ azɔ. Ahɔhɔm̃e kaŋsa, vɔɖ̃itɔ, ke esia fia ko bena…
570 Oo, nu akpe nanewo sɔŋ, mikpɔea. Mawu mate ŋu ada ƒu o. Ɖeko
Eya—Eya mate ŋu ada ƒu o.
571 Nɔviŋutsu John, ɖe wò ŋkuwo ka ɖe mea, nɔviŋutsu? Afɔkua ɖe
dzɔ ɖe edzi, enɔ katagbadzɛ ƒom ɖe nane me eye wòti kpo dze ŋku nɛ.
Ke mía katã míenɔ gbe dom ɖa ɖe Nɔviŋutsu John O’Bannon ta, mía
nɔviŋutsu si tso Louisville amesi dzi afɔku dzɔ ɖo esime katagbadzɛ
ma ƒo ŋku nɛ.
572 Azɔ, biabia siawo tso—tso amea ɖe ƒe dzi ƒe gogloƒe ke; le esi
woxlẽ nu le Ŋɔŋlɔawo me hekpɔ nusiawo, gake womete ŋu…ɖewohĩ
le woa ŋutɔwo mete ŋu kpɔ kɔɖiɖi o, eyata wotsɔ wo va afisia na mí
be míadze agbagba aɖo wo ŋu. Ke miekpɔ nɔnɔme sesẽ si me wòtsɔ
mí de la; elabena, nuka miagblɔ, woaku ɖe esia ŋu. Eyata ele be nàka
ɖe dzi be yeto nyateƒe, eye mele…kakaɖedzitɔe alesi ko nàte ŋui. Ke
azɔ, nusi woatsɔ ka ɖe dzi be míatɔ dzɔ la, mina míabia Gbɔgbɔ Kɔkɔe
azɔ be wòaɖe esia gɔme na mí, le esime míabɔbɔ míaƒe tawo.
573 Azɔ, Dziƒoʋĩtɔ Fofo, oo, gomekpɔkpɔ ka wònye be míagblɔ be
“Fofo” na dziƒowo kple anyigba Wɔla gã la. Ke ɖeko míebia Wò be
nàxɔ biabia siawo ɖe Wò Ŋutɔ wò kpɔkplɔ te azɔ. Wotsɔ wo da ɖe
afisia kple movevieɖoɖo deto. Mawu, na be esia natso míaƒe dziwo
me, be míatsɔ movevieɖoɖo deto, aɖo wo ŋu nyuie alesinu míenya;
na wòava me.
574 Eye na Wò amenuveve nadzudzɔ ɖe mía dometɔ ɖesiaɖe dzi. Eye
na be woagblɔ nane le afisia fiẽ sia si akpe ɖe mía dometɔ ɖesiaɖe ŋu.
Eye ne míedzo, le gbedodoɖa ɖe dɔnɔwo ta kple le kɔmunion xɔxɔ
kple etɔeawo megbe la, na míagblɔ abe amesiwo tso Emmaus gbɔna
ene be, “Ɖe míaƒe dziwo melé dzo le mía me esime Wònɔ nu ƒom na
mí le mɔa dzi o ɖe?” Elabena míebiae le Yesu ƒe Ŋkɔ me. Amen.
575 Azɔ, abe alesi megblɔe zi geɖe ene, bena esiawo—esiawo le
afisia nye—nye susu nyuitɔ kekeake si le asinye kuɖe wo ŋu, ke ale
ɣeaɖewoɣi la esia afɔ nyahehe sue aɖe ɖe tsitre. Gbãtɔ si le afisia,
enye nane si megblɔ va yi xoxo, si wogatsɔ vɛ ake. Nyemele…medi
be maxlẽe azɔ, ne mialɔ.̃
65. Esime Adam kple Xawa wòdzi wo viwo le Eden me la, ɖe

ame bubuwo nɔ anyigba dzi le ɣemaɣia? Le Mose I ta 5 lia
kple kpukpui 16 lia me la, Kain yi ɖanɔ Nod nyigba dzi eye
wònya srɔã.

576 Azɔ, ema nye—nye biabia nyuia ɖe. Azɔ, wofia mí le Biblia me…
Eye zi geɖe la nusiawo…ɣeaɖewoɣi míetsɔnɛ ɖekematsɔlemetɔe…

Tsã metsɔa pepa kakɛ dana ɖe afisia, si gblɔ be, “Bia. Ɖo Biblia me
bibia ɖesiaɖe ŋu.”
577 Eye amea ɖe gblɔ be, “Enyo, amekae nye Kain ƒe srɔ?̃”
578 Oo, metsɔnɛ wɔa dzefenya sue aɖe alo nane, magblɔ be, “Oo,
eya nye lɔx̃oa ƒe vinyɔnu,” alo nane nenema tɔgbe, minyae, alo—alo
“Eyae nye Aƒn. Kain.” Gake ema meɖo biabia la ŋu o. Nane li…
579 Le afima Kain ɖe srɔ̃ le, elabena Biblia gblɔ be eɖee. Ke ne Kain
ɖe srɔ̃ la, ele be wòakpɔ nyɔnu le afiaɖe. Eye esia asɔ ɖe enu le afisia:

Ɖe ame bubuwo nɔ anyigba dzi esime Adam kple Xawa
wodzi wo viwo le Eden bɔ mea?

580 Azɔ, ne miade dzesi la, le Biblia me la bebli hafi woŋlɔa nu tso
nyɔnu ŋu be wodzi. Ɣesiaɣi la vi ŋutsu enye amesi woŋlɔna ɖe Biblia
me, menye nyɔnu o. Bebli hafi wodea dzesi nyɔnuvi ƒe dzidzi, le
Biblia me. Alo, le anukware me la, nyemenya ne mate ŋu aɖo ŋku
eɖe dzi enumake fifia, le susu me o, afiaɖe si wode dzesi le be wodzi
vi; wobena, “Wodzi viŋutsuwo kple vinyɔnuwo.”
581 Azɔ, Biblia de dzesi vi etɔ̃ pɛ ko siwoe Adam kple Xawa wodzi,
eye woawoe nye Kain, Abel, kple Set. Azɔ, ne woa kple etɔ̃ la katã
wonye ŋutsuwo la, eye womedzi nyɔnua ɖeke o la, ekema esime
nyɔnu ɖeka hɔ̃ la si nye (Xawa) ku la, ameƒome la asẽ ɖe afima
eye maganɔ anyi o tso keke afima, elabena mɔnua ɖeke meli na
wo be—be woadzi ɖe…ameƒomea nayi dzi o, elabena asiƒomea ɖeke
magasusɔ o. Anye ne Xawa koe anye ɖeka hɔ̃ nɔ anyi. Gake, mikpɔea,
womede dzesi vi—vinyɔnuwo ƒe dzidzi, le Biblia me o, eyaŋuti ele
be nyɔnuviwo anɔ wo si abe ŋutsuviwo ke ene.
582 Azɔ, blema nuŋlɔla, blema ke nuŋlɔlawo dometɔ ɖeka si le mía si
la enye, Josephus, egblɔ bena wodzi vi blaadre, ke Adam kple Xawa;
nuŋlɔla xoxoetɔwo dometɔ ɖeka, “vi blaadre, eye wonye ŋutsuviwo
kple nyɔnuviwo.”
583 Azɔ, ne…Eye ale ne Kain yi ɖe Nod nyigba dzi la…Azɔ, ne mide
dzesi la, nuŋlɔla la nye nuŋlɔla dzeaɖaŋu vavã le afisia. Ɖe miede
dzesi alesi wòtɔ asi edziea?

Le Eden me, esi wodzi viwo le Eden me la…Azɔ, menye le
Eden bɔ me o, nuŋlɔla la nya nenema. Ameka kee ŋlɔ nu la ɖe
afisia la, egblɔ be: Esime Adam kple Xawa wodzi wo viwo le
Eden me…

584 Menye le Eden bɔ me o, elabena wonyã wo le Eden bɔ me. Gake
wokpɔtɔ nɔ Eden me, ke Eden bɔ la nɔ Eden ƒe ɣedzeƒe gome. Gake
Eden nɔ abe dunyigba aɖe ene alo—alo nuka…alo dukɔ aɖe, eye
emegbe Nod hã nye dukɔ bubu alo anyigba si te ɖe eŋu.

585 Azɔ, ame ɖeka si ate ŋu anye Kain tɔ, alo wòate ŋu aɖe la, ele
be wòanye ye ŋutɔ nɔvinyɔnu. Ele be wòawɔe. Elabena ŋutsu kple
nyɔnu ɖeka koe li si ke mee wodzɔ tso, mikpɔea, ke ele be wòaɖe ye
ŋutɔ nɔvinyɔnu. Azɔ, ema le senu le ŋkeke mawo me.
586 Isak ɖe ye ŋutɔ tɔgãtɔɖivia kpamkpam, Rebeka, nenema Mawu
ɖoe ma. Sara nye Abraham nɔvinyɔnu, nɔvianyɔnu kpamkpam;
menye nɔa tɔdzidzia o, ke wonye tɔɖekaviwo. Mikpɔea, nɔvianyɔnu
kpamkpam eyae—eyae Abraham ɖe; nɔ meƒogo na wo o, gake
tɔ ɖeka.
587 Eyata, miakpɔ be, aɖe ƒomesrɔ̃ le ɣemaɣi me, doŋgɔ hafi
ameƒome ƒe—ƒe ʋu nava gbɔdzɔ la, nye nusi nɔ senu eye wòsɔ
gbe. Azɔ la megale senu o. Ne èɖe wò ŋutɔ nɔviwònyɔnu egbe, eye
miedzi viwo la, ɖewomahĩ woanye…enyo, woanye wɔamitɔwo kple
nusianu. Gɔ̃ hã ɖo tɔgãtɔɖiviwo kple wo viwo dzi la medze be woaɖe
wo nɔewo kura o, mikpɔea, elabena ʋu sisi la le gbɔdzɔgbɔdzɔm hele
ŋusẽ bum.
588 Gake nu ɖeka si le afima si Kain ate ŋu awɔ la, anye be, wòaɖe
eya ŋutɔ nɔvianyɔnu. Eye afimae ɖeviawo tso bena…Eɖe srɔ,̃ heyi
ɖe Nod ƒe anyigba dzi eye wònya srɔã, eye tso ema me vi—viwo dzɔ.
Mikpɔea, nu…
589 Ke ne miede dzesi la, ame dzeaɖaŋuwo dzɔ tso Kain ƒe dzidzimea
me. Ke le Set ƒe dzidzimea me la mawusubɔlawo, medi be magblɔ be,
dzɔdzɔenyenye ƒe—ƒe weinti la. Le afima enumake la, ame eveawo,
dzi dzidzime eve siwo le agbe egbe.
590 Ne miede dzesi egbe azɔ (be matsɔ wu biabia sia nu): bena Kain
ƒe dzidzime la kpɔtɔ li, eye Set ƒe dzidzimea hã kpɔtɔ li. Wo kple eve
la yi dzi nenema ke. Kain ƒe viwo le Jeffersonville fiẽ sia, eye Set ƒe
viwo hã le afisia le Jeffersonville fiẽ sia. Esi ʋu ƒe ŋusẽ la gbɔdzɔ hevɔ
keŋkeŋ, gake dzidzimeawo kpɔtɔ gali.
591 Azɔ, lé ŋku ɖe eŋu. Kain ƒe viwo ɖaasi la wonye…eye doŋgɔ na
tsiɖɔɖɔ ƒe tsɔtsrɔ̃ la, wonye ame dzeaɖaŋuwo: dzɔdzɔmenunyalawo,
sukunufialawo; eye wonye kɔnyilawo vavã, gake wonye hatsotso si
wobu fɔ la. Mikpɔea? Azɔ milé ŋku ɖe eŋu, wole ko abe wo fofo Kain
ene. Kain la, enye kɔnyila. Etu vɔsamlekpui nyakpɔ aɖe, hewɔ hame
nyakpɔ aɖe, hedze agbagba be yeawɔe wòanyakpɔ wu dɔgbe sue ma
si wɔm Set nɔ le afima. Ɖe mienya nenema? Ewɔe kakaɖedzitɔe…
Etsɔ seƒoƒowo ɖo atsyɔ̃ na vɔsamlekpui la, hewɔe wònyakpɔ eye wòɖo
atsyɔ;̃ hewɔ hame, gã, dzeani aɖe si yɔ fũ, elabena esusu be to esia
wɔwɔ me la yeakpɔ amenuveve tso Mawu gbɔ.
592 Ke Abel yi ɖalé alẽvi aɖe, hede asi ehehe me yina vɔsamlekpui
gbɔ, hetsɔe da ɖe kpea ɖe dzi eye wòwui.

593 Ke azɔ, ne Mawu le dzɔdzɔe la, ne nusi katã Wòbia koe nye
subɔsubɔ la, Kain subɔ Mawu kple anukwareɖiɖi ale gbegbe abe Abel
ene. Woa kple eve woɖi anukware. Woa kple eve wonɔ agbagba dzem
be yewoakpɔ amenuveve le Mawu gbɔ. Wo dometɔa ɖeke menye
dzimaxɔsetɔ o. Woa kple eve wonye, Yehowa dzixɔsela akuakuwo.
Azɔ, le afima la, ema na nane mí be míabu tame.
594 Amea ɖewo le afisia zã sia me si nyemekpɔ kpɔ o, amea ɖewo;
nyemekpɔ mi kpɔ tsã o. Ke mide dzesi esia, eye mialé esia ɖe miaƒe
susu me. Mikpɔea? Meka alesi gbegbe ènye mawusubɔla o la, ema
meɖo nyaa ɖeke kplii o. Àte ŋu anɔ hamea me, àte ŋu aɖi anukware
ale gbegbe, ke àgabu kokoko! Mikpɔea?
595 Ke nàgblɔ be, “Enyo,” nàgblɔ be, “míaƒe kplɔla dzeaɖaŋu
ŋutɔ, wodo tso bibliasukuwo me hexɔ hehe nyuitɔ wu. Wonye
mawuŋunusrɔl̃awo, wonya mawuŋunusɔsrɔ̃ la katã—katã kple
bubuawo. Eye wodze aɖaŋu, xɔ hehe, nua ŋutɔ si…ame nyuitɔ
kekeake si míenya be wotia la.” Ke woagate ŋu abu! Mikpɔea?
596 Azɔ Kain, le eƒe fli me la: woawo nye, ame ɖesiaɖe, nye
mawusubɔla; amesiwo xɔ ŋkɔ ŋutɔ; eye wonye nunyala gãwo,
dɔkitawo, xɔtulawo, dɔwɔlawo, kple aɖaŋu mewo. Gake wogbe
dzidzime ma katã tso Kain dzi keke ɖiɖi va yi.
597 Ke le Abel ƒe akpa dzi la: womenye xɔtulawo loo amehelawo
alo ame dzeaɖaŋuwo o; wonye, ne woagblɔe kloe la, amegblɔewo,
alẽnyilawo, apadɔwɔlawo siwo zɔna le Gbɔgbɔ me ko.
598 Azɔ, Biblia gblɔ be, “Fɔbubu aɖeke meli na amesiwo le Kristo
Yesu me o, amesiwo mezɔna ɖe ŋutilã nu o ke boŋ ɖe Gbɔgbɔ la
nu.” Gbɔgbɔme me la luʋɔ gbɔgbɔmetɔ le eme si mate ŋu aku akpɔ
o. Eye ŋutilãme me la kɔnyinyi ƒe yaƒoƒo aɖe ƒoa xlãe (eye wòdina be
yeasubɔ kple etɔeawo) gake enye ŋutilãme me; menye dzimaxɔsetɔ
o, gake ŋutilãme xɔsetɔ; ke eyae nye esi ƒomevi wogbe.
599 Azɔ, tso ema dzi la, Kain yi ɖaɖe srɔã le Nod nyigba dzi. Azɔ,
womegblɔ amesi Set ya ɖe o, alo amesi ame mamleawo ɖe o. Eye nu
nyuitɔ si le eme woanya la enye be—be, Kain ɖe srɔ,̃ míekpɔ ŋuɖoɖo
na nya sia. Elabena ele be wòaɖe ye ŋutɔ nɔvianyɔnu, alo la eya…
alo la anye be…
600 Nyɔnu bubuwo meganɔ anyigba dzi o, ke ele be wòava tso Xawa
me. Eyae nye nugbagbewo katã ƒe dada. Emae nye, amesiwo katã nɔ
agbe la, enye wo dada. Susu ma tae wònye…Nyagbe Xawa gɔme enye
“agbagbeawo katã dada.” Eyata eyae va dzi vi sia. Ke Kain ɖe ye ŋutɔ
nɔvianyɔnu, eya koe nye mɔnu si mate ŋu akpɔe atoe. Ekema amewo
nɔ agbe le ŋkeke ma me, le nyateƒe me. Mikpɔea? Enyo, eye…

Esime Adam kple Xawa wodzi wo viwo le Eden me la…Azɔ
milé ŋku ɖe eŋu, emae nye biabia la: Esime wodzi wo viwo
le Eden me la, ɖe ame bubuwo nɔ anyigba dzi le ɣeyiɣi sia
mea? O! Emegbe le Mose I 5:16 me, miakpɔ bena, Kain yi
ɖanɔ Nod nyigba dzi henya srɔã. Kakaɖedzitɔe. Mikpɔea?

601 Emae nye Mose I 1, afisi Wòwɔ ame ɖe Eya Ŋutɔ ƒe nɔnɔme nu
le, esi nɔ teofania me. Eye le Mose I 2 me la, Ewɔ ame tso anyigba
ƒe ʋuʋudedi me, esi nye amegbetɔ si míenya fifia. Eye emegbe le 3
me la gege va, eye wonyã wo do goe le Eden bɔ me; eye emegbe
viwo va dzi viwo. Eye Kain kplɔ srɔã heyi Nod nyigba dzi ɖanɔ agbe
kplii, le egodo, elabena Mawu mãe ɖa tso nɔvikadede gbɔ kple ye
ŋutɔ nɔviaŋutsu (le Abel ƒe—ƒe ku ta). Ke emae nye amesi wòkplɔ,
ye ŋutɔ nɔvianyɔnu, eye wòɖee; eya koe nye mɔnu ɖeka si, nye ŋutɔ,
mate ŋu akpɔ alesi—alesi wòɖe srɔẽ la.
602 Azɔ, wogblɔ be…Ke mekpɔ mɔ be xɔñye ameyibɔ siwo le xɔa
me afisia la abu dzesidede sia nam taflatsee, elabena menye nusi le
teƒe kura o. Zi gbãtɔ si medo go amea ɖe le nye agbe me kpɔ, le
nye dzimetɔtrɔ megbe la…Menɔ…medo go Nɔviŋutsu George DeArk
kple amesiwo le anyigbe afima. Ke menɔ tsa ɖim, eye Aƒetɔ kplɔm
yi teƒe suea ɖe. Eye wonɔ nya ʋlim kuɖe afisi ameyibɔ dzɔ tso ŋu.
Ke wonɔ agbagba dzem be woagblɔ be ameyibɔ nye…Bena Kain ɖe
lã gã aɖe sigbe kesenɔ ene, eye to ema dzi la ameyibɔ ƒome la dzɔ.
Azɔ, ema nye vodada! Blibo, enye vodada koŋ! Ke migaxɔ tsitre nɔ
na numa gbeɖe o. Elabena ameyibɔ alo yevu, alo ame bubua ɖeke
menɔ anyi o, ameƒome ɖeka koe nɔ anyi vaseɖe tsiɖɔɖɔ dzi. Eye le
tsiɖɔɖɔ kple Babel-mɔ tutu megbe, hafie wode asi kaka me, afimae
wova xɔ woƒe amadedewo kple bubuawo le. Wo katã wodo tso ati
ɖeka me. Eyae nye nyateƒe tututu. Adam kple Xawa nye tɔ kple nɔ,
anyigbadzitɔa, na ame gbagbe ɖesiaɖe si nɔ anyigba dzi kpɔ ko. Ele
teƒe. Ameyibɔ, ameɣi, ameliti, amehẽ, ameŋtiɖiɖi, amadede ɖesiaɖe
si wòate ŋu anye, ema tso afisi mienɔna la gbɔ bliboe, kple mɔnu si—
si dzie…Ele ko sigbe…
603 Mesusu be magblɔ nya sia esime megale edzi. Amewo le afisia
azɔ le ameɖeɖeɖaga siawo me kple le sewo kple nuwo keŋ siwo dem
wole la, mesusu be nua ɖikokoe. Mesusui nenema vavã. Miɖo to,
miɖe asi le amewo ŋu ko, wonya nusi dim wole. Mawu wɔ ame wònye
ameyibɔ, eye dzi dzɔe ɖe eta. Blibo! Ne Mawu wɔm menye ameyibɔ
la, dzi adzɔm ɖe eta; ne Ewɔm amehẽ la, dzi adzɔm; ne Ewɔm ameɣi
la, dzi adzɔm; ne Ewɔm ameŋtiɖiɖi la dzi adzɔm. Mawu me mí ɖe
míaƒe amadedewo nu, ke Ewɔ mí ɖe alesi Wòdi la nu, eye mí katã
míenye Eviawo. Madamadatɔe! Ke medze be míanɔ dzre wɔm anɔ

nya hem nenema o. Mele teƒe be woawɔ nenema o. Medze be woawɔe
o. Mawu wɔ mí…ɖe nɔnɔme si míedi la nu.
604 Ke ameyibɔ la, medi be yeayi ɖe afima ne yeƒe—yeƒe dzidzime
alo amadede la nagbã o, atsakae kple ɣi kple nusianu nenema o.
Nyemebu fɔe o. Nyemebu fɔe o. Nuwo le ameyibɔ me si mele yevuwo
me gɔ̃ hã o. Madamadatɔe! Nyateƒe tututue. Ke Mawu meɖoe be
woanɔ nenema kura o.
605 Enyo, kpɔ ɖa. Ameyibɔ nye…enye—enye…eɖo nu—eɖo nɔnɔme
nyui aɖewo si mele yevu me gɔ̃ hã o. Eɖo ɖesiaɖe-ko-nyo, “kaka ɖe
Mawu dzi, eye àɖe asi le nu mamleawo ŋu woayi ko”; nu le esi o mele
esi o la, dzi dzɔnɛ alekekee hã. Edzrom be numa nasɔ gbɔ le asinye
fiẽ sia, medii vavã. Enyo, ele eya si, eye emae nye eƒe nunɔamesi la;
womedi be yewoatsakɛ kple ameƒome bubu o, ne yewoagblẽ dome
o. Ema nye nyateƒe tututu.
606 Mesusu be le Shreveport afima la nyɔnua ɖe wɔ dzesidede
nyui—nyuitɔwo dometɔ ɖeka si mese kpɔ le nye agbe me. Ewɔ
dzesidede aɖe, eye wodee nyadzɔdzɔgbalẽ me. Ezɔ va, hegblɔ be,
“Alesi nusiawo le edzi yimee le afisia, le ameɖeɖeɖeaga sia me la
Nyemedi be vinyewo nayi suku le yevuwo ƒe suku o.” Ebe, “Womatsɔ
beléle si dze la ana wo ne ameyibɔ nufialae le wo si o.” Nyɔnu ma
nye nyɔnu nunyala. Enya nusi ƒe nya gblɔm wòle, woaxɔ hehe nyuitɔ
tsɔwu. Esia le teƒe tututu. Eyata mesusu be amewo tɔ medzɔ le numa
wɔwɔ me o.
607 Ke emegbe wogblɔ be, “Kain kple Abel…” kple bubuawo
nenema. Gbeɖe, amegã! Amadede meɖo naneke awɔ le me o. Gbɔgbɔ
si le eme afima la eyae ɖo nane awɔ le me. Ele teƒe tututu.
608 Ke Kain nya srɔã, eye ema nye ye ŋutɔ nɔvianyɔnu. Eye wo…
ekplɔe yi ɖe Nod nyigba dzi, ke afimae kɔta gã aɖe tso le anyigba dzi:
kɔnyinyiwɔlawo kple mawusubɔlawo.
609 Ke mibu eŋu kpɔ ko egbe, xɔ,̃ mitɔ te ne miabu eŋu kpɔ sẽ ko.
Bena ame akpe akpe nanewo ƒe teƒe akpewo li siwo nye sɔleme-
delawo blibotɔe koŋ, woɖia anukware ale gbegbe hetsɔ wo ɖokuiwo
na hame alesi woate ŋui, ke wobu ko abe alesi Kain bu ene. Mikpɔea?
Mawu ye nye Amesi wɔa tiatia! Mawu ye nye Amesi tiana! Mikpɔea?
Mawu ye nye Amesi na amenuveve! Tu mate ŋu aɖo nu na zemela o,
zemelae ɖua tu dzi. Ele teƒe.
610 Azɔ ɖe enye si vivi ŋutɔ, esi ke kplɔe ɖo le afisia:

Le Petro Evelia 2:4—2:4…
611 Ne Biblia le amea ɖe si, wòdi be yeake ŋɔŋlɔ siawo kabakaba
esime mele wo xlẽm, ne miedi nenema la. Eye miakpe ɖe ŋunye
ɖeƒomevie le afisia esime míate ɖe biabia sia ŋu.



10 NYA SI WOGBLƆ LA

612 Azɔ, kuɖe Kain sia kple—kple etɔeawo ŋu la, ne ema mena kɔɖiɖi
o azɔ la, na míanyae ko. Anye dzidzɔ na mí…
613 Azɔ Petro Evelia 2:4. Esɔ gbe, amegã, yenye si:
66. Petro Evelia 2:4, “Elabena ne Mawu kpɔ…Elabena ne Mawu

mekpɔ mawudɔla wɔnuvɔw̃o ƒe nublanui o, ke wòtu asi wo
xlã ɖe dzomavɔʋe me,” ekema nukatae Kristo ɖe gbeƒã na
gbɔgbɔ siwo le gaxɔ me, le Petro Gbãtɔ 3:19?

614 Azɔ, míake Petro 2:4, gbã. Esɔ gbe:
Elabena ne Mawu mekpɔ mawudɔla siwo wɔ nuvɔ̃ ƒe nublanui

o, ke wotsɔ wo ƒu gbe—ɖe dzomavɔʋe me, eye—eye wòtsɔ viviti
ƒe kɔsɔkɔsɔwo bla wo, hedzra wo ɖo hena ʋɔnudɔdrɔ̃ la;

615 Azɔ, azɔ mina míakpɔ Petro Gbãtɔ (emae nye Petro Evelia), Petro
Gbãtɔ 3:19, miɖo to esia. Yenye si, le afisia tututu. Fifi laa ko esiawo
va, ematae nyemeŋlɔ wo daɖi o.

…esime hã wòtɔ edzi…heyi eye wògblɔ nya fia gbɔgbɔwo le
gaxɔ me;

616 Oo, ẽ, ye nye si. Mina míadze egɔme doŋgɔ na ema vie,
kpukpui 18 lia:

Elabena Kristo hã…kpe fu le nuvɔw̃o ŋuti zi ɖeka,
amedzɔdzɔe ɖe amemadzɔmadzɔ teƒe, bene wòakplɔ mí ayi
Mawu gbɔ, esime wowui le ŋutilã gome, ke wogbɔ agbee le
Gbɔgbɔ gome:
Esi me hã Wòto edzi heyi eye wògblɔ nya fia gbɔgbɔwo le gaxɔ

me;
Amesiwo sẽ to tsã,…

617 Xɔñye vevie, ne èxlẽ kpukpui si kplɔe ɖo la, ele afima keŋ Woɖe
eme. Mikpɔea?

Amesiwo sẽ to tsã, esime Mawu ƒe dzigbɔgblɔblewu la lala
le Noa ƒe ŋkekewo me, esime wòle aɖakaʋu dzram ɖo, si me
woɖe ame ʋee, siwo le, luʋɔ enyi la le tso tsi me. (Mikpɔea?)

618 Azɔ, ne miede dzesi le afisia la, mesusu be bubu gale
mawunyagblɔla sia si kuɖe…nane si le fli ma ke me, si ŋuti míaɖo
emegbe vie.
619 Petro Gbãtɔ 4…alo 2:4, ne miede dzesi la, “elabena ne Mawu
mekpɔ mawudɔlawo ƒe nublanui o,” aleke woŋlɔ mawudɔla ma ɖo?
Kpakple “m.” sue Mikpɔea? Azɔ, le afisia la, “gbɔgbɔ siwo metrɔ
dzime le Noa ƒe ŋkekewo ƒe dzigbɔgbɔblewu me o,” mawudɔla mawo
ke. Amewo wònye: gbedeasitsɔlawo, mawunyagblɔlawo; “womekpɔ
nublanui na mawudɔlawo o.” Ɖe mienya bena…nyagbe mawudɔla

do tso nyagbe “gbedeasitsɔla mea”? Ame nenie nya bena mawudɔla
enye “gbedeasitsɔla”? Vavã vavã, mawudɔla nye gbedeasitsɔla, “eye
Mekpɔ nublanui na mawudɔlawo o.” Mikpɔea?
620 Ke le Hebritɔwo me le afisia la, miɖo ŋku dzi be míeto esiawo
me anɔ kwasiɖa ʋeea ɖewo va yia, “mawudɔlawo”?
621 Ke le afima le He-…le Nyaɖeɖefia me la, “Ŋlɔ nusiawo ɖoɖe
hame si le Sardes ƒe dɔla. Ŋlɔ nusiawo ɖoɖe hame si le Efeso ƒe
dɔla. Ɖoɖe hame ƒe dɔla si le…” Miɖo ŋku edzia? Eye míetoa nyagbe
mawudɔla ma me, hedii le nyadigbalẽ me, eye míekpɔ bena egɔme
enye “gbedeasitsɔla.” Ate ŋu anye “gbedeasitsɔla aɖe le anyigba dzi,
gbedeasitsɔla dziƒotɔ aɖe,” nyagbe mawudɔla.
622 Ekema le nɔnɔme sia me, ne enye be nàtsɔ nyadigbalẽ àdii
la, nàkpɔ be edze egɔme tso “gbedeasitsɔlawo dzi, gbedeasitsɔla
gbãtɔwo.” Mikpɔea, “Ne…Ne mekpɔ nublanui na…Elabena ne Mawu
mekpɔ nublanui na mawudɔla siwo wɔ nuvɔ̃ o,” (Mikpɔea?) “ke
gbɔgbɔme nugbagbewo la,” (Mikpɔea?) “esime wòlala megbe…”

Azɔ milé ŋku ɖe eŋu, egblɔ be:
…ne…mekpɔa nublanui na mawudɔla wɔnuvɔw̃o o, ke boŋ

wotu asiwo ƒu dzomavɔʋe me, hetsɔ viviti kɔsɔkɔsɔ bla wo,
hedzra wo ɖo na ʋɔnudɔdrɔ;̃

623 Ekema mikpɔ le Petro Gbãtɔ me le afisia ake, 3:19, azɔ milé ŋku
ɖe alesi woŋlɔ esiae la ŋu:

Esi me hã wòtɔ edzi heyi eye wògblɔ nya fia gbɔgbɔwo le gaxɔ
me;
Amesiwo sẽ to tsã, esime Mawu ƒe dzigbɔgbɔblewu la lala

le Noa ƒe ŋkekewo me,… (mikpɔea, ema nye gbedeasitsɔla
siwo nɔ anyi le ɣemaɣi me, gbedeasitsɔlawo)…esime wòle
aɖakaʋu dzram ɖo, si me woɖe ame ʋee…siwo le, luʋɔ enyi la
le tso tsi me.

624 Azɔ ne miade dzesi la esime nugbagbe mawo nɔ Dziƒo la. Azɔ, le
Nyaɖeɖefia 11 me ɖaa…alo ta 7 lia me, mexɔe se be yee…alo o, o,
ta 12 liae. Efia nutata aɖe kuɖe nyɔnu si nɔ tsitre la ŋu; ɣleti le eƒe
tame eye ɣe…alo, ɣe le eƒe tame eye ɣleti le eƒe afɔ te. Eye ʋɔdriba
dzĩ la tsi tre be yeavuvu Ɖevi la kasia wonya Dzii ko, eye wòtsɔ eƒe
asike he Dziƒo ɣletiviwo ƒe akpa etɔl̃ia hetsɔ wo ƒu gbe ɖe anyigba
dzi. Ɖe miede dzesi nenema? Azɔ, ema mefia bena a—asike legbe
aɖe le Satana si wòtrona ɖe amewo ŋu o, ke, “ŋutinya si wogblɔ,” eye
wòhe ɣletivi mawo ƒe akpa etɔl̃ia la. Ɣletivi mawo nye Abraham ƒe
nuku la.
625 Abraham gblɔ be, “Oo…”

626 Mawu gblɔ na Abraham bena, “Kpɔ dziƒowo, ne nàxlẽ ɣletiviwo
ne nàte ŋui la.”
627 Egblɔ be, “Nyemate ŋui o.”
628 Egblɔ nɛ bena, “Nenema ke wò dzidzime asɔ gbɔ màte ŋu axlẽe
o,” ɣetiviwo.
629 Amekae nye Agudze Ɣletivi Keklẽ la? Yesu Nazaret tɔ, keklẽtɔ
wu si nɔ agbe le amegbetɔ ƒe ŋutilã me. Eyae nye Agudze Ɣletivi
Keklẽ la. Eye Wònye Abraham ƒe Nuku, si va to Isak me. Ke míawo,
ne míeku le Kristo me la, míezu Abraham ƒe Nuku kple domenyilawo
le ŋugbedodo la nu.
630 Eyata dziƒo ɣletiviwo ɖɔli ame ƒe gbɔgbɔwo le afisia. Eye esi
ʋɔdriba dzĩ la (Roma le eƒe yometitia te) lɔ akpa etɔl̃ia …alo ɣletiviwo
ƒe akpa etɔl̃ia ɖenu, hetsɔ wo ƒu gbe ɖe anyigba la, ema nye Aƒetɔ
Yesu ƒe kaklãɖeatiŋu esime wogbe Eyama eye Wònye…Etsɔe ƒu gbe
eye womegaɖo nyaa ɖeke Kplii o; emae nye mawudɔla ɣletivi mawo
ƒe akpa etɔl̃ia, mawudɔla nugbagbewo.
631 Mikpɔea, le wò ŋutilã me, le mewò la…(biabia bubu gale mía si
kuɖe ema ŋu, enumake, be míaɖo eŋuti nyuie tsɔwu). Eyata esime…
Le mewò la gbɔgbɔ aɖe li, nye ame bubu. Wò gotagome nye ame
ɖeka, wò ememe nye ame bubu. Eyata wò ememe nye gbɔgbɔmeme,
wò gotagome nye ŋutilãmeme. Mikpɔea? Eye ame sia, ne Mawu kplɔ
wò kple Gbɔgbɔ, ètrɔ zu gbedeasitsɔla na Mawu, alo mawudɔla aɖe.
Mawu ƒe gbedeasitsɔla, Mawu ƒe dɔla, nye nyagbe ɖeka; womate ŋu
amã eme o: Mawu ƒe gbedeasitsɔla, alo, Mawu ƒe dɔla.
632 Ke ekae kpɔ ŋusẽ wu? Mawudɔla si tso Dziƒo loo alo mawudɔla si
le nyagblɔti dzia? Eka sie wòle? Mawudɔla si le nyagblɔti dzia! Paulo
gblɔ be, “Ne Mawudɔla aɖe tso Dziƒo va gblɔ nyanyui bubu aɖe na mi
wu esi míegblɔ na mi xoxo la, nezu busu.” Eyata mawudɔla si wosi
ami na kple Gbɔgbɔ Kɔkɔe kpakple Nya la la le tsitre te ɖe Mawu ŋu.
Esia le teƒe. Le Dziƒo la, eƒe ŋusẽ la…
633 “Etsɔ ŋusẽ siwo katã le Dziƒo kple anyigba dzi la de asi Nam.
Miheyi, eye Manɔ kpli mi. Nusianu si miabla le anyigba dzi la, Mablae
le Dziƒo. Nusi miatu le anyigba dzi la, Matui le Dziƒo.”
634 Oo, ne Hame kɔkɔe gã la adze si eƒe ŋusẽ be wòawɔ nusiawo ko.
Gake ɖikeke sɔgbɔ kple vɔvɔ̃ kple dzodzonyanya li fũ, anɔ biabiam
be ava mea, “Ate ŋu ava mea?” Zi alesi numa anɔ anyi la, Hamea
mate ŋu atɔ te adzɔ kã o. Ke ne vɔvɔ̃ nyagbɔgblɔ ɖesiaɖe bu keŋ eye
Gbɔgbɔ Kɔkɔe xɔ Hame la de se keŋkeŋ la, ekema vɔvɔw̃o keŋ abu,
eye Hame ma akpɔ ŋusẽ. Mikpɔea? Nukaŋutie, nusianu si nye Dziƒo tɔ
la de megbe na wo. Wonye Fiazikpui la ƒe amedɔdɔwo. Madamadae!
Kristo ƒe amedɔdɔ aɖe la ŋusẽ le esi, eye nusianu si le Kristo si la nye

eƒe amedɔdɔ la tɔ. Ke Egblɔ be, “Miheyi ɖe xexea katã me, mianye
Nye ɖaseɖilawo ne Gbɔgbɔ Kɔkɔe la va mia dzi vɔ.” Ke nukae nye
ɖaseɖila? Enye amedɔdɔ; ele be wòava aɖi ɖase le nane ŋu. Dziƒo ƒe
ŋusẽwo katã le eƒe wò asiwo me tututu! Oo, nukata míebɔbɔ nɔ anyi?
Eye hame la tsi ko, eye míeli le alɔ̃ dɔm. Le esi míede dzesi nusiawo
o la tae.
635 Azɔ, luʋɔ siwo nɔ gaxɔ me (siwo metrɔ dzime o), wonye
Mawudɔlawo siwo—siwo woɖi va le Dɔlawo ƒe nɔnɔme me, gake
mawudɔla siwo ge hafi woɖo xexeame gɔme anyi la ƒe gbɔgbɔwo
wònye, tsã xoxoxo le afima esime aʋa yi edzi le Dziƒo. Eye Satana
kple—kple ʋɔdriba la wɔ aʋa, eye esime…alo Mixael kple—kple ʋɔ—
ʋɔdriba la wɔ aʋa (ke Lucifer ye). Eye wotsɔ Lucifer ƒu gbe kple
eviawo (mawudɔlawo siwo katã wòble la), eye mawudɔla mawo
va anyigba dzi ɣemaɣi kple ŋutete be woazu amegbetɔwo. Eye esi
wowɔe la, ɣemaɣie “Mawu viwo kpɔ bena amegbetɔviwo ƒe nyɔnuwo
dze tugbe ŋutɔ, eye wokplɔ wo wozu wo srɔ.̃”
636 Wonye Mawu viwo. Ame ɖesiaɖe si wodzi ɖe anyigba sia dzi la
nye Mawu vi. Meka be enye nuvɔw̃ɔla alo nuka ke wònye o la, enye
Mawu vi. Si wowɔ ɖe Mawu ƒe nɔnɔme nu hena Mawu ƒe kafukafu,
ewɔe ɖe nɔnɔme ma nu. Gake Mawu le gɔmedzedzea me nya amesi
ke le Exɔ ge kple amesi ke mele Exɔ ge o. Eyata Ate ŋu aɖo ame ɖi,
alo, maɖo ame ɖi o, ke to nyanyaɖi dzi la Ate ŋu anya amesi lakpɔ
ɖeɖe kple amesi makpɔ ɖeɖe o, elabena Enya amesi ƒomevi lava xɔ
gbɔgbɔ aɖe ƒomevi.
637 Eye gbɔgbɔ mawo si tso Mawu ƒe Fiazikpui gbɔ va, eye wotsi
tre ɖe Mawu ƒe Fiazikpui ŋgɔ la, nɔ agbe…le ɣeyiɣi aeons bilion
teƒe bilionwo me doŋgɔ na xexeame ƒe gɔmedzedze, le Mawu ƒe
Ŋku me, miebu be womenya naneke kuɖe subɔsubɔ ŋu oa? Ke woɖi
va hege ɖe amegbetɔ me, eye wosubɔ Mawu! Madamadae, wosubɔ
Mawu; eye Mawu ƒe sidzedze le wo si, eye wonye ame dzeaɖaŋuwo,
amesiwo ɖa ŋutɔ, ke agbalẽnyalawo wonye, ɖaa. Gake Mawu gbe wo
tso gɔmedzedzea me ke!
638 Ale eyaŋuti, xɔñye, hame aɖe ƒe hamevinyenye, alo—alo
mawuŋunusɔsrɔ̃ nyanya alo nane la, meɖo nyaa ɖeke Kplii o. Ele
be wòanye Yesu Kristo ƒe Ʋu kple dzidzi yeye si abla wò ɖe Eŋu abe
ame ɖeka ene. Yee ma.
639 Mawu, le gɔmedzedzea me esime Wònya bena…Wowɔ ŋutsuwo
kple nyɔnuwo ɖekae, menye eve o, wowɔ ɖekae. Womã wo me tsã,
tsɔ ɖeka de ŋutilã me eye ɖeka le teofania me. Enya nenema. Ale be
wòaɖo kpe edzi na wò la: esime Mawu wɔ nyɔnu la, Meka anyi bubu
mè nyɔnue sigbe alesi Wòwɔ ŋutsu la o; Eɖe agbaƒuti ɖeka le Adam ƒe

axa me, eye nyɔnua zu ŋutsu la ƒe ɖetsomea (elabena enye eƒe akpa
ɖe). Mise Eme azɔa? Mikpɔea? Yee ma.
640 Mawudɔlawo li. Eye Mawu kple gbɔgbɔ si le babla ɖe Mawu
ŋu la zu Gbɔgbɔ ɖeka. Ele teƒe. Azɔ, Mawu ƒe Gbɔgbɔ si le Hamea
me la, enye Gbɔgbɔ si tso Dziƒo va, si Mawu nya doŋgɔ na xexeame
ƒe gɔmeɖoɖo, si gbe abosam ƒe alakpa la. Eye ele na gbɔgbɔ ma be
wòaxɔ ŋutilã be wòazu…be wòato dodokpɔ siawo me. Ele be míava
le ŋutilã abe alesi ame mamle siawo wɔ ene, eye woda wo katã ɖe
kɔkuti ɖeka te. Eye Mawu, le gɔmedzedzea me, nya gbɔgbɔ siwo alɔ,̃
kple esiwo malɔ̃ o. Yee ma. Gbɔgbɔvɔ̃ ma dze nunya ale gbegbe be
ɖeko wòable ametiatia gɔ̃ hã, ne ele bɔbɔe.
641 Eyata gbɔgbɔ siawo, mawudɔla siawo si ɖe gbeƒã la, wonɔ gaxɔ
me; mawudɔlawo, ne miade dzesi le afisia la, enye “m” vitɔ esi gɔme
enye “ame”; mawudɔlawo, gbedeasitsɔlawo le anyigba dzi afii. Wowɔ
nuvɔ,̃ eye mɔnu ɖeka si me woate ŋu awɔ nuvɔ̃ le lae nye be womaxɔ
se o! Ke mɔnu si…Woa ŋutɔ ƒe kɔnyinyiwo le wo si, ke womexɔ Noa
ƒe gbedeasi dzi se o. Womexɔ Henox ƒe gbedeasi dzi se o. Ke wogbe
woƒe Gbedeasi la, “hekpɔ fɔbubu,” Biblia gblɔ be wokpɔe.
642 Henox gblɔ nya ɖi ɖe wo ŋu, hegblɔ be, “Aƒetɔ la gbɔna kple Eƒe
amekɔkɔe akpe nanewo.”
643 Ke wogblɔ nya ɖi. Eye Noa kpa aɖakaʋu, ke wogblɔ be, “Mimlila-
kɔkɔe wònye! Enye wɔtsomitɔ! Naneke meli nenema nye tsi ava dza
o.” Ƒe alafa ɖeka kple blaeve va yi, ke subɔsubɔ nɔ esi si ke me
ɖeɖekpɔkpɔ le, Wota dodoleme ƒe mɔ daɖi, gake wokpɔ kɔɖiɖi le
woƒe nɔnɔmea me.
644 Nenema wògale egbe, bena amewo kpɔa ŋudzedze le woƒe
nɔnɔme ŋu. Gake dodoleme ƒe mɔ aɖe li, eye mɔ ma enye to Yesu
Kristo dzi. Amen. Yee nye ma: kɔta mawo ke, gbɔgbɔ mawo ke.
645 Ke wonye kɔnyilawo blibo, kɔnyilawo vavã, gake woda nubabla
ƒe adzɔgbeɖeɖe la ƒu.
646 Nenema ke wògale egbe. Ame yina sɔleme hetsɔa eɖokui dea
hamea ɖe me, adze agbagba be yeanye amesi xɔŋkɔ wu le dua me.
Ne wodi be yewoage ɖe hamea ɖe me la, woyina gãtɔ wu si le dua
me la me, nyuitɔ wu kple esi wobuna wu le dua me. Aleke gbegbe
woda yɔyɔ la ƒue! Aleke gbegbe woda Esia ƒue!
647 Mɔnu ɖeka si dzi nànya Yesu Kristo le la enye to gbɔgbɔme
ɖeɖefia me, menye kpakple mawuŋunusɔsrɔ̃ kple alesi gbegbe èsrɔ̃
Biblia la o. Ne èɖanye Kristo Nyasã metɔ, Metodistetɔ, Yehowa
Ɖasefo, alo ɖesiaɖe si nènye la; meka nusi nènye o la, mèle Enya
ge gbeɖe to Nya me o, Mawu ƒe Gbɔgbɔ lae Aɖee afia wò. Enye
gbɔgbɔme ɖeɖefia!

648 Esime Adam, nɔ Eden bɔ me, kpakple Xawa, le esime wonya
ɖeviawo le afima la, Kain esi va kple mawuŋunusɔsrɔ̃ nyuitɔ. Egblɔ
be, “Ele be Mawu nanya be nu nyuitɔ—nyuitɔa kekeake si le míaƒe
dzi me lae míetsɔ le esia wɔmee. Matu vɔsamlekpui, matsɔ seƒoƒowo
ɖo edzi, matsɔ kutsestewo ɖo edzi, mawɔe wòanyakpɔ. Kakaɖedzitɔe
mafa akɔ na Mawu kple esia eye mana Wòanya bena meɖi anukware
le nye dzi me.” Etɔ dzɔ zi alesi Nya la yi; Mawu bia subɔsubɔ, eyi be
yeasubɔ. Etu teƒe aɖe be yeasubɔ le, gbedoxɔ gã nyakpɔ aɖe (abe alesi
woyɔnɛ egbe ene). Eye wòwɔe nyuie, hetui nyuie eye wòtu samlekpui
ɖe eme; menye dzimaxɔsetɔ wònye o.
649 Ke Abel, ɖe Mawu ƒe Nya dzi la…Womeŋlɔ Biblia aɖeke haɖe
le ɣemaɣi me o, gake Mawu ɖee fiae bena menye atikutsetse ye nyã
mí ɖa le Eden bɔ me o, menye yevutɔe Adam kple Xawa woɖu o,
madamadae la ele be wòanye nane si ka gbɔdɔdɔ eyae mã wo ɖa
hede mɔ wo me. Eye esi wonya be yewotrɔ zu kumewo, eye to Adam
ƒe ʋu dzi, eye to da la ƒe ʋu dzi nusia dze egɔme la, Abel, to Mawume
ɖeɖefia me, yi ɖalé alẽvi aɖe tsɔ mè nue. Eye Mawu gblɔ be, “Nua ye
Ma!” Kakaɖedzitɔe.
650 Esime woɖi tso Ŋutitɔtrɔ To la dzi la, Yesu gblɔ bena, “Nuka
amewo gblɔna bena Nye amegbetɔ Vi la Menye mahã?”
651 “Amea ɖewo gblɔ be Wòe nye ‘Mose,’ eye ɖewo gblɔ bena Wòe
nye ‘Eliya,’ eye ɖewo gblɔ be Wòe nye ‘Yeremya,’ eye ɖewo agblɔ be
Wòe nye ‘Nyagblɔɖila ma.’”
652 Egblɔ bena, “Ke Ameka miawo miegblɔna be Menye?”
653 Petro ɖo ŋu bena, “Wòe nye Kristo, Mawu Gbagbe la ƒe Vi.”
654 Egblɔ be, “Woayra wò, Simon Bar-yona vi, elabena menye
ŋutilã kple ʋue ɖe esia fia wò o.” (Milé ŋku ɖe ŋu!) “Meganye to
agbalẽŋɔŋlɔdzesi me o, meganye to sukudede me o; mèsrɔẽ kpɔ le
bibliasuku o, eye nenema ke amea ɖeke megblɔe fia wò o. Ŋutilã
kple ʋu meɖe esia fia wò o, ke boŋ Fofo Nye si le Dziƒo lae ɖee fia
wò. Eye le kpe gbadza sia dzi la matu Nye Ha la ɖo, eye tsiẽƒe ƒe
agbowo mate ŋu aɖu Edzi o.” Yee ma. Emae nye Mawu gbagbe la
ƒe Hame. Yee ma. Ɖe hame ma dzi…Ɖe ɖeɖefia ma dzie, wotu Hame
sia ɖo. Enye Mawume ɖeɖefia si Mawu ɖe fia la, bena Yesu Kristo
nye Mawu ƒe Vi, eye èxɔ Eyama abe wò Ɖela tɔxɛ ene, èto ku me yi
Agbe me.
655 Eye Gbɔgbɔ Kɔkɔe le zɔ ɖem hele dɔ wɔm le Ŋutilã sia ƒe
ŋutinuwo me. Emae nye Hame la! Meka be edahe, eye ne ele dɔgbe,
wòle be nànɔ tsitre ɖe klẽti te le afiaɖe, alo afisiafi si kee o la, neganye
amea ɖe ƒe aƒe me wònye le mia ŋutɔwo ɖeɖe ƒe takpekpe o, afisiafi
si wòle ko. Nyakpɔnyakpɔ kple nuwo mewɔa dɔ ɖe Mawu dzi o. Enye

dzi ƒe anukwareɖiɖi to ɖeɖefia me be Yesu Kristo tsɔ eɖokui fia abe
Mawu ƒe Vi ene, míaƒe Ɖela tɔxɛ. Amen!
656 Míatɔwo, míe…miate ŋu akpɔ esia gbeɖe, ne mietso me yi
nenema o, ɖe míate ŋuia?
657 Ame mawoe nye amesiwo…amesiwo gbɔ Wòyi le afima;
mawudɔlawo: gbedeasitsɔlawo, mawunyagblɔla mawo, nunyala
mawo gbedeasitsɔla mawo siwo mexɔe se o esime Noa yi ɖaɖe gbeƒã
na wo hegblɔe fia wo be, “Tsyo, miva aɖakaʋu sia me.”
658 Wogblɔ be, “Mise mimlila kɔkɔe sia ɖa. Mise wɔtsomitɔ ma ɖa.
Tsyo, tsidzadza aɖeke meli o. Amekae se nya ma tɔgbe kpɔ? Tsyo,
míatɔwo, ɖe hamewo mele mía si o taea? Ɖe míenye kɔnyilawo oa?”
Tsyo, wonye kɔnyilawo tsyo!
659 Yesu gblɔ be dzidzime si va yi teti la wòanye, anye dzidzime ma si
agava ake tete doŋgɔ na Eƒe Vava, “Abe alesi wònɔ le Noa ƒe ŋkekewo
me la, nenema ke wòaganɔ le Amegbetɔvi la ƒe vavaɣi. Elabena wonɔ
nu ɖum, nɔ nu nom, nɔ srɔ̃ ɖem, nɔ wotsɔm na be woaɖe.” Woɖo
Reno, Nevada aɖe ɣemaɣi, ɖe afiaɖe. Abunɛnu ƒomeviwo mawo katã
le wo si egbe; azãɖuɖuwo, nukokowo, kokoedoame, fewuɖulawo
kple bubuawo; mawusosroɖa ƒe nɔnɔme le wo si, gake wogbe Nyateƒe
vavã la: nubabla la, amenuveve ƒe Gbedeasi la. Mawu nɔ Eƒe mɔ tam,
tsɔ Eƒe—Eƒe nubabla na etɔwo, aleke woate ŋu asi le enu; Eya mee
ɖeɖekpɔkpɔ le, ɖeɖekpɔkpɔ enye beɖoƒe.
660 “Nukae hiã be míawɔ kple ɖeɖekpɔkpɔ?” Egbe amewo gblɔna be,
“Ɖe míele agbe le demokrasi dziɖuɖu ƒe nɔnɔme nyuitɔ te oa? Nuka
pɛe gahiã mí?”
661 Nyemefɔ le me aleke gbegbe míele agbe le demokrasi dziɖuɖu
ƒe nɔnɔme te o míehiã Yesu Kristo ƒe Ʋu. Esɔ gbe! Míehiã Kristo.
Mekpɔ ŋudzedze le demokrasi dziɖuɖua ƒe nɔnɔme ŋu; numa meɖo
naneke, awɔ kple luʋɔ ƒe ɖeɖekpɔkpɔ o. Madamadae! Dziɖuɖu mawo
nu le yiyi ge, eye dukɔ ɖesiaɖe nu le yiyi ge. Ke menɔ tsitre ɖe…
afisi faraowo tsi tre ɖo kpɔ, ke ɖe nàku do afɔ xexlẽme blaeve le
anyigba me hafi akpɔ woƒe fiazikpui siwo dzi wonɔ. Faraowo katã
kple woƒe anyigba sia dzi fiaɖuƒewo, kple eƒe nusiwo nu yina la
woamu dze anyi abu ɖa, ke Yehowa aɖu fia tegbee, elabena Enye
Mawu makumaku. mele tsitre sesiẽ ɖe Yesu Kristo Agakpe la dzi,
elabena anyigba bubuwo nye kewɔ sɔŋ.
662 Nyemetsɔ le me nenye be…fiaɖuƒewo woatsi tre amu o, gake,
oo, naneke meli si…nyemetsɔ le me o neganye be…nu ɖesiaɖe;
naneke meli le fifime, naneke meli si le tsɔme, naneke o (dɔwuame
alo ŋɔd̃zidodo alo nusianu) si ate ŋu amã mí ɖa tso Mawu ƒe lɔlɔ̃
ma si le Kristo me gbɔ o. Ne wodzi ame kple Mawu ƒe Gbɔgbɔ la,

meganye ɣeyiɣime nuwɔwɔ azɔ o, ke boŋ ezu Mavɔmavɔme nuwɔwɔ.
Amen. Eto ku me yi Agbe me. Eto le…Eto le ɣeyiɣi nuwo me yi, ɖo
Mavɔmavɔ me. Mate ŋu atsrɔ̃ gbeɖe o! Eye Mawu ta nu be Yeafɔẽ ɖe
tsitre le ŋkeke mamleawo me.
663 Eyata amewo nate ŋu tsɔ woƒe hame gãwo, kple miaƒe ɣeyiɣi
dzeaniwo katã, kple nusiwo katã miedi la, ahato dzefenya ƒoɖiwo
ahaɖo Kpevi dadawo anyi, kple supa fiẽnuɖuɖuwo kple nu bubu
ɖesiaɖe si miedi la faa; eye miana mawunyagblɔla nyagbalẽ aɖe natsi
tre ɖe afima. Ɖewomahĩ ate ŋu awɔ dɔa nyuie tsɔwu ŋutsuvi sue
siawo amsiwo ke beblie hafi wonya woƒe ABƉ. Gake nyateƒe gblɔm
mele na mi, enyo nam wu be ŋutsuvi aɖe si menya eƒe ABƉ o la
nagblɔ mawunya nam (si nya Kristo) tsɔwu mawuŋutinusrɔl̃a gãwo
siwo katã li kpe ɖe miaƒe agbalẽnyanyawo katã si woate ŋuti abu la
ŋu. Madamadatɔe!
664 Le Kentucky afii, eteƒe medidi o la, ŋutsuvi sue aɖe si bebli hafi
wòate ŋu axlẽ ye ŋutɔ ƒe ŋkɔ gɔ̃ hã, gblɔ be Aƒetɔ la yɔ ye be yeaɖe
gbeƒã eye ale wònɔ sukuƒe aɖe dim. Nukaŋutie, tatɔwo meɖe mɔ nɛ
be wòxɔe o. Mawunyagblɔla gã aɖe va to afima si ƒe ŋkɔ didi gbelẽ
nenema, mawuŋunusɔsrɔ̃ ƒe dɔkita gã aɖee, tsyo, woɖe asi le sukua ŋu
nɛ. Tsã ɖe. Ewɔ kwasiɖa eve ƒe nyɔnyɔ,̃ luʋɔ ɖeka pɛ hã o. Eye fofoa
trɔ gayi, bena, “Azɔ mina eya hã nawɔe kpɔ, amlɔkɔexela menye,
dzena le asinye na vinye be wòaxɔe. Ke vinyeŋutsuvi la hã wòxɔe.”
665 Ale eyi ɖaku nu me, hebia wo, wogblɔ bena, “Enyo, míaɖe mɔ le
eŋu nɛ wòaxɔe zã eve pɛ ko.” Ale woɖe asi le eŋu wòxɔe zã eve.
666 Eye ŋutsuvi sue ma yi ɖe afima fiẽ ma ke mete ŋu xlẽ eƒe Biblia
gɔ̃ hã o, ena ame bubu xlẽ eƒe nuxexlẽ la nɛ. Gake esi wòzɔ yi
nyagblɔkpea dzi la, Gbɔgbɔ Kɔkɔe si ami nɛ. Eye esi wòɖe gbeƒã la,
amewo de blaeve sinu va vɔsamlekpui gbɔ; eye mawunyagblɔla ŋkɔ-
ƒuƒlutsɔla ma fa avi yi ɖe Kalavaria, le vɔsamlekpui la gbɔ.
667 Tsã ɖe, nɔviŋutsu, menye—menye nusi ènya lae o, Amesi ènya
lae. Susu lae nye ma, numa ŋu wòku ɖo, eku ɖe eŋu be nànya Kristo.
Adze sii Eyama la, enye Agbe; agbe Eyama la, enye ku.
668 Kabakaba be aɖo míaƒe biabia bubuwo gbɔ, biabia siawo le
Georgia yim fifia:
67.Nuka kpe siwo le…la ɖɔli le Nyaɖeɖefia 21:19 kple 20 me?
669 Ne miedi be miatsɔ ɣeyiɣi ake miaƒe Bibliawo la, esi ɣeyiɣi fũ
megale mia si fifia o, gake madze agbagba aɖo wo ŋuti kabakaba.
Nyaɖeɖefia blaeve-…mexɔe se be 21:19 kple 20 ye. Ẽ.
670 Esɔ gbe, afimae miakpɔ bena ele nu ƒom kuɖe kpe siwo le xɔtutua
me ŋuti. Eye kpeawo nye gɔmeɖoɖowo. Ne miade dzesi la…mexɔe se
be èkpɔe le afima, Nɔviŋutsu Neville. Ke kpe ɖesiaɖe nye gɔmeɖoɖo.

Menye kpe ɖeka gɔmeɖoɖo ɖeka o, ke bubuwo…Ke boŋ kpe ɖesiaɖe
nye gɔmeɖoɖo ɖeka. Kpe ɖesiaɖe nye gɔmeɖoɖo ɖoɖoɖo. Eye wonye
kpe wuieve. Eye ne miede dzesi kpe wuieve siawo la, ɖesiaɖe nana…
Gbãtɔ dze egɔme kple yaspis, kple sardis, kple bubuawo nenema, kpe
ɖesiaɖe si le eme le nane teƒe.
671 Le Biblia me afima la miakpɔ be woyɔ ŋkɔ na kpe aɖewo. Wo
dometɔa ɖewo to vo vie, miase eŋkɔ kpɔ o. Ne ètrɔ kpɔe le nyadigbalẽ
me la nàkpɔ bena kpe ɖeka ma koe, ɖeko eƒe ŋkɔ koe to vovo; wotrɔe.
672 Gake edze egɔme kple—kple yaspis. Yaspis enye Benyami ƒe—
ƒe kpe, alo, kpe si nye…oo, vi gbãtɔ enye, Ruben. Kpe gbãtɔ nye
Ruben tɔ, esi nye yaspis. Kpe mlɔtɔa nye Benyami tɔ, kpe mlɔtɔ la si
le etame.
673 Azɔ, kpe wuieve siawo dzie woɖo gɔmeɖoɖo la ɖo la, nenem—
nenem kpe wuieveawo nɔ Aron ƒe akɔtaɖonu la ŋu. eye wo—woɖɔli
nane, eyamae nye nunɔlagã na to sia—siawo. Ɖesiaɖe nye woƒe
dzigbekpewo le afisia, le akɔtaɖonu sia—sia dzi. Ne dukɔ la kpɔ
akɔtaɖonu sia la, wodzea sii bena Aron enye nunɔlagã na toawo katã,
ne wokpɔ woƒe dzigbekpe la le kpe akɔtaɖonu sia dzi.
674 Azɔ, nusi míekpɔ va yi ŋdi sia le Nɔviŋutsu Neville ƒe gbedeasi
me. Eye zi alesinu wotsɔ Urim kple Tumim vɛ la. Miakpɔ be wòde
dzesii le Biblia me abe mɔnu si wotsɔ nyanɛ ne woƒe gbedeasia nye
Nyateƒe alo menyee o. Kpe mawo, fiana nusi ame la gblɔ, nyagblɔɖila
la gblɔ ɖi, eye kpeawo katã sia dzo ɖedu. Ewɔna kekeli bablaƒoƒu
aɖe si wowɔ kple safir, kple yaspis, kple smaragd, kple kpe bubu
mawo katã si ɖena woƒe keklẽwo fiana, ewɔna anyieʋɔ ƒe kekeli babla
nyakpɔ gã ɖeka si blaa nu blibo la katã ɖedu.
675 Azɔ, azɔ, egbe, esi woɖe Urim kple Tumim ma ɖa kpakple
nunɔlanyenye ma la, azɔ Biblia siae zu Mawu ƒe Urim kple Tumim
egbe. Ke ne mawunyagblɔla aɖe le gbeƒã ɖem la, mele be teƒe sue
ɖeka le afisia ko woakpɔe le o, eye ema dzie wòda eƒe mɔkpɔkpɔ
katã ɖo; ele be Biblia la katã naɖe gbedeasi si amea le gbeƒã ɖemee
la fia. Nua enye ma. Menye teƒe ɖeka ko, agblɔ be, “Enyo, Biblia gblɔ
ale.” Oo, kakaɖedzitɔe, egblɔ nu geɖewo hã. Gake ele be nàtsɔ wo
katã ƒoƒu. Ke ne Mawu ƒe Gbɔgbɔ va ge ɖe—ɖe Nya la me la, Eƒoa ƒu
nua katã ada ɖi eye woɖea Kekeli gã ɖeka fiana, eye Kekeli ma enye
Yesu Kristo. Amen.
676 Azɔ, kpe wuieve siawo nye gɔmeɖoɖo wuieve siwo dze egɔme tso
Reuben dzi, ɖo Gad dzi, keke ɖo Benyami dzi; to wuieve, kpe wuieve.
Eye kpe mawo nɔna Gbedoxɔ me, le Dziƒo Yerusalem yeyea me la,
gɔmeɖoɖo ɖesiaɖe la woatui ɖe tɔgbuigã ɖeka dzi.

677 Azɔ milé ŋku ɖe eŋu, ne miade dzesi kpeawo, azɔ mialé ŋku ɖe
tɔgbuigã mawo ŋu woaɖe ɖe go fia le nu bubu me fifi laa, le biabia
bubu me.
68.Ɖe egɔme—ɖe enelia gɔme…nugbagbe ene siwo le

Nyaɖeɖefia 5 me.
678 Nɔviŋutsu Neville, ne eke ɖe eŋu le afima tututu la, alo mia
dometɔa ɖe, le Nyaɖeɖefia 5 me la, míaxlẽe hena minuti ɖeka ko.
Enye—enye nɔnɔmetata nyakpɔ aɖe le afisia kuɖe…Afisiae, nye ŋutɔ
mekpɔe, Nyaɖeɖefia ta 5 lia:

Eye mekpɔ le amesi si bɔbɔ nɔ—bɔbɔ nɔ fiazikpui dzi la ƒe
nuɖusi me agbalẽ aɖe si woŋlɔ nu ɖe eme kple—kple—kple
ekɔgo, eye wotre enu kple nutrenu adrewo.
Eye me…

679 Azɔ, menye teƒea ma o. Medi be mayi ŋgɔ vie ko, lã eneawo.
Mina míakpɔ, kpukpui 14 lia. Esɔ gbe, amegã. Azɔ midzo, ele teƒe.
Azɔ mina míadze egɔme le afisia le—le kpukpui 12 lia dzi, o, mesusu
be…“Eye nugbagbe eneawo gblɔ bena, ‘Amen.’” O, ele teƒe suea ɖe
doŋgɔ na ema, Nɔviŋutsu Neville. “Kpɔ ɖa, mese gbe aɖe…”
680 Agoo makpɔ, minuti ɖeka ko, menɔ exlẽm sẽ va yi. Oo, Míekpɔe
vɔ, mina míadze egɔme tso kpukpui 6 lia dzi. Kpukpui 5 lia:

Tete amegã xoxoawo dometɔ ɖeka gblɔ nam bena, Megafa
avi o: kpɔ ɖa, dzata si tso Yuda ƒe to me la, si nye Dawid ƒe
Ke la, eɖu dzi be wòaʋu agbalẽ la, eye wòaɖe eƒe…nutrenu
adreawo ɖa.
Eye,…le fiazikpui la, kple…nu gbagbe eneawo titina, kple, le

amegã xoxoawo titina la, mekpɔ Alẽvia ɖe le tsitre ɖi abe, ɖe
wowui ene, eye dzo adre kple ŋku adre li nɛ, siwo nye Gbɔgbɔ
adrewo…siwo wodɔ tso…ɖo ɖe anyigba katã dzi.

681 Medi be mialé biabia ma daɖi, eye ne nyemeke ɖe esia ŋu le
gɔme afisia le minuti ɖeka me o la, medi miagahee vɛ ake, medi be
mawɔ dɔ le eŋu, “Ŋku adreawo ƒe Gbɔgbɔ adre siwo le Alẽvi la ŋu.”
Oo, ema nye nu nyui vavã. (Enyo, míedi be míatsɔ nɔviŋutsu sia ƒe
biabia azɔ.) Esɔ gbe, migaŋlɔ esia be azɔ o.

Eye wòva hexɔ agbalẽ la le amesi bɔbɔ nɔ fiazikpui dzi la ƒe
nuɖusi me.
Eye esi woxɔ esia la, nu gbagbe eneawo kple amegã xoxo

blaneawo la tsyɔ̃ mo anyi ɖe alẽvi la ŋku me,… wo dometɔ
ɖesiaɖe tsɔ saŋkuwo ɖe asi,…

682 Azɔ, ema nye—nu gbagbe ene—eneawo le afisia, ne miade dzesi.
Azɔ mina míazɔ yi ŋgɔ axlẽ nu vie:

…sikaga kple saŋkuwo,…siwo me yɔ taŋ kple atike ʋeʋẽe,…
kple ame kɔkɔewo ƒe gbedodoɖawo.
Eye wodzi ha yeye aɖe be,…Wòe wòdze be…(heyi dzi wɔ

woƒe…wo katã wode ta agu na Aƒetɔ la)
683 Azɔ, nu gbagbe ene siawo si le Nyaɖeɖefia me la, ne miade dzesi
wo la, teƒe ɖesiaɖe…(Mi Biblia xlẽlawo, kple mi amesiwo le gbɔna
nyaƒoka se ge). Nu gbagbe ene siawo la, woto ŋkume enene: ɖeka ƒe
ŋkume le abe ame ene, eye kemea ƒe ŋkume le abe nyi ene, eye bubu
ƒe ŋkume le abe hɔ̃ ene, eye ƒe bubu ƒe ŋkume le abe dzata ene. Eye
womezɔna megbemegbe gbeɖe o, womate ŋu azɔ megbemegbe o.
684 Ame nenie ɖo ŋku Nyaɖeɖefia ƒe agbalẽ xoxo la esime wofiae
anɔ ƒe geɖewo, esime mewɔ sigbe ƒe eve ene le Nyaɖeɖefia ƒe Agbalẽ
la dzi? Ame xoxoawo dometɔ geɖewo ɖo ŋui.
685 Mikpɔ ɖa, womate ŋu azɔ megbemegbe o, elabena afisiafi si
woyina la ŋgɔgbe ko woyina. Ne wozɔ yi aleke la, woyina abe ame
ene; ne wozɔ yi aleke la, woyina abe dzata ene; woyi aleke la, woyina
abe hɔ̃ ene; ne wozɔ yi aleke la, woyina abe nyi ene. Mikpɔea, womate
ŋu azɔ yi megbe o, woyina ŋgɔgbe ɣesiaɣi.
686 Azɔ nugbagbe ene siawo. Azɔ ne míayi kabakaba la, elabena
nyemedi be manɔ esia dzi fũ akpa o. Gake nugbagbe ene siawo la…
Lã, le Biblia me, ɖɔli “ŋusẽ.” Ke miade dzesi be lã siawo la womedo
tso ta aɖe alo atsiaƒu aɖe me le afiaɖe o, gake wole Mawu ƒe Fiazikpui
ŋgɔ, hele Mawu kafum. Lã ene mawo gɔme nye ŋusẽ ene siwo do go
tso anyigba dzi, eye ŋusẽ ene mawo nye Nyanyui eneawo: Mateo,
Marko, Luka, kple Yohanes; ɖeka metsi tre ɖe bubu ŋu o.
687 Eye wo dometɔ ɖeka, …Abe alesi Nyanyui la yiyim abe dzata
ene la, esesẽ, ewɔ kalẽ; Nyanyui la wɔ kalẽ abe dzata ene, eye enye
fia abe dzata ene. Ne eyi abe ame ƒe mo ene la, edze aye henya nu
abe ame ene. Ne eyi abe hɔ̃ ene la, aʋala tsɔtsɔewo kple kɔkɔme ʋĩ le
esi. E…Mikpɔ nusi gblɔm melea? Ne eyi abe nyi ene la, ezu dɔwɔsɔ
si ate ŋu ahe nu, dɔwɔmyi si ate ŋu ahe Nyanyuia ƒe a—a—agbate.
Nugbagbe eneawo nye ŋusẽ eneawo, siwo nye: mateo, Marko, Luka,
kple Yohanes; Nyanyui ene siwo le gbe ɖem le Mawu ƒe Ŋku me.
Emae nye…
688 Ne miede dzesi la, woto ŋkuwo ɖe ŋgɔ kple megbe. Wo—wo…
Afisiafi si wòyina la, eklẽna. Wokpɔa nu le afisiafi si woyina. Ke
nenema Nyanyui ƒe ŋusẽ le esime wòle zɔ ɖem, ate ŋu…Ame ƒe
aɖaŋudzedze le esi; hɔ̃ ƒe blaɖeɖe le esi; ŋu—ŋu—ŋu—ŋusẽ le esi,
ameheŋusẽ, agba-tsɔla abe nyi ene; dzata ƒe se—sesẽ kple kalẽwɔwɔ
le esi. Mikpɔea, enye Nyanyui eneawo, siwo nye Nyaɖeɖefia ƒe ŋusẽ
eneawo, ta 4 lia.

Esɔ gbe, azɔ bubu:
69. Amekawoe nye amegã xoxo blaeve vɔ eneawo? Esɔ gbe,

mexɔe se be ema anye le—le ɖe…Amekae nye amegã xoxo
blaeve vɔ eneawo?

689 Azɔ ema le gblɔe ko, míate ŋu aɖo egbɔ. Amegã xoxo blaeve vɔ
eneawo nɔ anyi ɖe Fiazikpui la ŋgɔ. Ema enye le…mexɔe se be ele
kpukui 4 me, afisiae woakpɔe le. “Eye bubu do go…” Ele be ma…
Ago míakpɔ, le gbɔnye le afii la…4:10 li.
690 Esɔ gbe, Nyaɖeɖefia, ta 4 lia, kple kpukpui 10 lia. Esɔ gbe. Míele
egbɔ ɖo ge.

Eye amegã xoxo blaeve vɔ eneawo tsyɔa mo anyi ɖe amesi
bɔbɔ nɔ fiazikpui dzi la ƒe ŋku me, eye wokafua amesi le agbe
tso mavɔ me yi ɖe mavɔ me, eye wotsɔa woƒe fiakukuawo dana
ɖe fiazikpui la ŋgɔ henɔa gbɔgblɔm bena,
Wòe dze, O Aƒetɔ, be nàxɔ ŋutikɔkɔe kple bubu kple ŋusẽ:

elabena wòe wɔ nuwo katã, eye wò lɔlɔñu ta woli eye wowɔ wo
ɖo.

691 Azɔ amegã xoxo blaeve vɔ eneawo. Amegã xoxo nye dzikpɔla.
Azɔ mide dzesii, wonye tɔgbuigã wuieveawo kple apostolo
wuieveawo. Eye wonɔ anyi, wuieve le go ɖeka me eye wuieve le
go evelia me. Woawoe nye amegã xoxo blaeve vɔ eneawo, siwo nye
tɔgbuigã wuieve le go ɖeka me, Nubabla Xoxoa; apostolo wuieveawo
le go kemea me, tso Nubabla Yeyea me. Ɖe Yesu megblɔ be,
“Miabɔbɔ nɔ anyi ɖe fiazikpui wuieve dzi, adrɔ̃ ʋɔnu Israel ƒe to
wuieveawo mahã?”
692 Azɔ, gɔmeɖoɖoawo. Mikpɔ ɖa, gɔ̃ hã etɔẽ le afima. Eye etɔ̃
le akpa sia akpa si wɔe kutsetse ƒomevi wuieve. Eye wotsea woƒe
kutsetsewo zi ɖeka ɣleti sia ɣleti, esi le ɣleti wuieve le ƒe ɖeka me.
Wotsena kutsetse vovovo wuieve ƒe ɖesiaɖe si va yina. Wuieve, enye
“subɔsubɔ” ƒe nɔmba, mikpɔea. Ke blaeve vɔ eneawo, nye blaeve vɔ
ene, anye apostolo wuieveawo kple tɔgbuigã wuieveawo. Wobɔbɔ nɔ
anyi ɖe Fiazikpui la gbɔ.
693 Esɔ gbe, azɔ kpukpui 4 lia, alo, biabia enelia:
70. Nuka ka dzĩ la ɖɔli le Mose I 38 me?
694 Ka dzĩ la, ne miade dzesii la, enye Yuda. Eye edzi viwo, eye viawo
dometɔ ɖeka ɖe Kana nyɔnu aɖe. Eye Kana nyɔnu la medzi vi aɖeke o,
ke viaŋutsu la ku. Emegbe, se la le ɣemaɣi enye be woaɖe…eyometɔ
naɖe efoa srɔ,̃ eye wòado nuku la na amekuku la. Ame kemea melɔ̃ ɖe
dzi be yeawɔ abe alesi dze be wòawɔ ene o, eye Aƒetɔ la wui. Emegbe

viŋutsu ɖekakpui aɖe nɔ esi; eyata Yuda gblɔ be, “Lala esi ŋutsuvi sia
nava ɖo…natsi aɖo afisi nàte ŋu aɖee.”
695 Eye esi wòtsi ɖo afisi wobu be ate ŋu aɖe nɔviaŋutsu ƒe srɔ̃
xoxoa la, enyo, ele be wòaɖee le ɣemaɣi, be wòate ŋu adzi viwo
na nɔviŋutsu si ke…si ke ku doŋgɔ nɛ la. Yuda metsɔ nyɔnu la (Kana
nyɔnu la) na viaŋutsu la o, ŋutsuvi la, ke ɖeko wògblẽ ɖi yi nenema.
Eye esi nyɔnua kpɔ be yewɔ vɔ̃ la, eyata edo go heɖatsɔ nutysɔnu tsyɔ
eƒe mo, ɖanɔ anyi ɖe dutoƒo abe alesi gbolo anɔ ene.
696 Yuda va to afima yina hekplɔ nyɔnu la abe esrɔã ene, eye enye
gbolo, eye wòdɔ kpli. Ke egblɔ be, ebe, “Enyo, nuka enye asi si naƒo?”
Eye wò…nyɔnua gblɔ be…
697 Egblɔ be, “Manae a—alẽvi.” Egblɔ, “Enyo nam dzesi aɖe be
èle ewɔ ge.” Ale wòxɔ eƒe atikplɔ kple eƒe ŋkɔsigɛ kple bubuawo,
hedzrae ɖo.
698 Eye esi wotsɔ alẽvi la vɛ la, womete ŋu kpɔ gbolo la o, elabena
menye gbolo wònye o.
699 Le ɣeyiɣia ɖe megbe la, eɖe fia be yele vidada zu ge. Eye esi
wòfia bena yegbɔna vidada zu ge la, wova gblɔe na Yuda, “Toyɔviwò
wɔ gbolo.” Wogblɔ be, “Elabena ele—ele vi dzi ge, evɔ viwòŋutsu
eveawo ku.”
700 Egblɔ be, “Enyo, míaɖee do goe, eye woatɔ dzoe.”
701 Ale nyɔnua dɔ ame be woaɖagblɔ na Yuda, egblɔ be, “Ŋutssu
si wɔ nusia la, eya tɔe nye atikplɔ kple ŋkɔsigɛ sia.” Esɔ gbe, ema
nye toa.
702 Eye wògblɔ be, “Enye amedzɔdzɔe wum.”
703 Azɔ, esi wònya be ɣeyiɣi de be wòadzi vi la, wonye venɔviwo.
Eye esi venɔvi la…Vi si dzi ge wòala la anye eƒe ŋgɔgbevi, le Yudatɔ ƒe
kɔnu xoxoa nu la, vi gbãtɔ tɔe nye ŋgɔgbevinyenye, vi gbãtɔ si wodzi
la. Ke ema la, miɖo ŋku dzi be, enye vi gbãtɔ. Medzi vi na ŋutsuviawo
dometɔa ɖeke o. Medzi vi kpɔ vana ɣeyiɣi sia me o.
704 Eye esi vi gbãtɔ la do go la, edo asi ɖa. Eye vixela tsɔ ka dzĩ sa ɖe
eŋu, elabena ka dzĩ la fia xɔxɔ bena Maria ƒe vi gbãtɔ la anye…eya
sie xɔxɔkpɔkpɔ ƒe ka dzĩ la anɔ.
705 Eye esi wòɖe eƒe asi ɖa la, ame kemea ye tre dodo. Eye
esi wòwɔe la, egblɔ be, “Nukata èwɔ esia? Ame kemea tɔe nye
ŋgɔgbevinyenyea.”
706 Ekema numae Mose I 38 fia, mikpɔea. Bena ŋgɔgbevi la kpɔtɔ
li vaseɖe Aƒetɔ Yesu kristo ƒe vava. Bena vi gbãtɔ le xɔxɔ ƒe se
te kokoko.

707 Minya be megblɔ be…tedzisɔ sue la, minyae, si ŋu meƒo nu
le, bena eƒe ŋkuwo le…nuka ke, eƒe towo ge wukpaa, gake, ne
wodzii kple ŋgɔgbevie la, alẽvi deblibo, maɖifɔ aɖe ku ɖe eteƒe.
Nenema wòle.
708 Ekema nenema wòle kuɖe ŋgɔgbevi ƒe se la nu. Vi gbãtɔ si do
go le nɔa ŋu la, wokpɔ asi ma (henya be ɖe wògatrɔ si ɖo dɔme).
Eye esi wòdo eƒe asi ɖa efia bena yetɔ ye, yee nye gbãtɔ la, vixela
la sa ka dzĩ ɖe eŋu eye wògahe eƒe asi ɖa. Mikpɔea? Gake, eyae nye
gbãtɔ, matrɔmatrɔe. Emae nye ka dzĩ la, ka dzĩ…le Biblia me katã,
fia xɔxɔkpɔkpɔ; si nɔ asi fiam ŋgɔgbevi ƒe vava.
709 Sɔ ƒe vi gbãtɔ si wodzi, nyi ƒe vi gbã si wodzi, nu ɖesiaɖe si
wònye la, ŋgɔgbevi ɖesiaɖe (si do go la) nɔna xɔxɔ ƒe se te, wòle
be woaxɔe ƒle; ele be woaxɔ nusianu aƒle! Aleluya! Oo, esia na medzɔ
dzi. Mise egɔmea? Ele be woaxɔ gbãtɔ la aƒle. Eyae nye se. Woayra
Aƒetɔ la ƒe Ŋkɔ!
710 Eye esi wodzi Yesu Kristo la, Exɔ xexeame katã ƒle. Kakaɖedzitɔe,
Ewɔe. Enye nuwɔwɔ ɖesiaɖe si wowɔ ɖe anyigba dzi la ƒe Xɔla. Eyae
nye Xɔla. Eye le…xɔxɔkpɔkpɔ katã le Eyama me, eye mɔnua ɖeke
kura meli be nàte ŋu ava to dɔ nyui wɔwɔ me o, to hame ɖoɖo me o,
alo ɖesiaɖe si wònye o; ele be nàva to ka dzĩ ma dzi, Xɔla ma, si nye
Xɔla ƒometɔ.

Esɔ gbe, azɔ esi kplɔe ɖo la enye:
71. Afika nunanawo le…Nunana kawoe woaɖo ɖa kuɖe

ɖaseɖila eveawo ƒe ku ŋu le Nyaɖeɖefia 11 me?
Oo, Nɔviŋutsu Palmer, ne biabia aɖewo meli nàbia o la!

711 Azɔ, xɔxɔkpɔkpɔ, ka siawo le afisia, ka dzĩ sia, míegblɔ be egɔme
enye xɔxɔkpɔkpɔ.
712 Azɔ biabia si kpɔe ɖo enye:

Nukae nye nunanawo le Nyaɖeɖefia 11 me?
713 Ɣeyiɣia ɖe li gbɔna…Afisia le biabia si ŋu woɖo nyitsɔ zã me la
ŋu ɖo ge, esi xɔñye mawunyagblɔla aɖe ŋlɔ kuɖe Yudatɔwo ŋu, alesi
wòava nɔ.
714 Azɔ Yudatɔ siawo la ƒe etɔ̃ kple afã aɖe li si ƒe ŋugbe wodo ɖi
na wo. Ame nenie nya nenema? Kwasiɖa blaadre ƒe ŋugbe wodo na
wo. Gblɔ bena, “Woaɖe Mesia ɖa le eƒe domedome.” Kristo ɖe gbeƒã
ƒe etɔ̃ kple afã, wowui le ƒe etɔ̃ kple afã tututu, ƒe etɔ̃ kple ɣleti adẽ
Wògblɔ mawunya.
715 Eye emegbe aƒedo ƒe nunyɔnu la, si nye—si nye Omar ƒe moslem
gbedoxɔ si wotu ɖe Teƒe Kɔkɔe la; abe alesi Mawu gblɔ bena, ƒe
akpe eve kple alafa atɔ̃ ava yi hafi wòava me, anɔ tsitre ɖe afima.

Nyagblɔɖila kpɔ esia, ekpɔe, hegblɔ bena, “Woanɔ…Trɔs̃ubɔlawo
axɔe de se le afima vaseɖe esime Trɔs̃ubɔlawo ƒe ɣeyiɣi nawu nu.”
716 Azɔ egasusɔ ƒe etɔ̃ kple afã si ŋugbe wodo. Ne miede dzesii la,
ɖaseɖila siawo le Nyaɖeɖefia ta 11 me gblɔ nya ɖi le, ƒe akpe eve
kple ŋkeke blaadẽ me; esi le ƒe etɔ̃ kple afã tututu. Azɔ…ke wota
akpanya. Azɔ, milé ŋku ɖe woƒe subɔsubɔdɔ ŋu, nusi wonye la. Azɔ,
wowu ɖaseɖila eve siawo.
717 Azɔ, la…Wotrɔ yi Yudatɔwo gbɔ le Trɔs̃ubɔlawo ƒe Hame la
ƒe Kɔkɔdzoe megbe. Trɔs̃ubɔlawo ƒe Hame la dzo yi Aƒe hena
Srɔɖ̃eŋkeke Nyuie ɖuɖu, eye abe alesi wokplɔ Rebeka yi Abraham
ƒe nɔƒe kpakple Isak eye woɖe wo nɔewo la. Eye Rebeka kple Isak
wova nyi dome kple nusianu si nɔ Abraham si, ye katã yina Isak.
Madamadae! Mate ŋu ayi na Isak vaseɖe esime Isak ɖe srɔ̃ gbã o. Oo
Aleluya! Miekpɔe vɔ.
718 Eye Kristo zu…Mawu nɔ ŋutilã deblibo ma, si wotugu la me
keŋkeŋ tegbetegbe yi Mavɔmavɔ me. Ne Alẽvi la kple Srɔã wolé alɔ
le Dziƒo la, ado va age ɖe domenyinyi blibo la me. Madamadae! Isak
kple Rebeka zɔ yi ge ɖe domenyinyi me.
719 Eye esi kɔnu sia nɔ edzi yim le Dziƒo, kpakple Ŋugbetɔ la,
Trɔs̃ubɔlawo ƒe Ŋugbetɔ si woɖe na Fiavi (Mawu ƒe Vi), le Ŋutikɔkɔe
me la; esime wonɔ srɔ̃ la ɖem la, ƒe etɔ̃ kple afã nɔ eme vam esi…
Mose kple Eliya…
720 Wònye, Mose menɔ anyi o…o, wokɔ eƒe ŋutilã dzoe.
Mawudɔlawo kɔe yie, menyunyɔ̃ o, megblẽ o. Enye kpɔɖeŋu deblibo
na Kristo. Eku eye Mawudɔlawo kɔe dzoe, eye abosam gɔ̃ hã menya
afisi woɖi ɖo gɔ̃ hã o, eye wòhe nya kple Mawudɔlagã Mixael kuɖe
eƒe ɖiɖi ŋuti. Nenemae Biblia gblɔ. Mawu kɔe yi ɖe Kɔkɔdzoe me.
721 Eye Eliya, esime wònɔ zɔzɔm le afima la, nye Mawu ƒe
nyagblɔɖila, nɔ zɔzɔm yina Yordan nu la, eɖe eƒe awuɣlaya heƒo
tsiawo dzi, eye tsiawo mã ɖe eve ɖusi kple mia. Eye wòzɔ lia to la.
Elisa gblɔ bena…Ebe, “Nukaŋuti èle kplɔyem ɖo?”
722 Egblɔ be, “Mehiã wò Gbɔgbɔ ƒe akpa eve.”
723 Egblɔ be, “Èbia nu sesẽ, gake ne èkpɔm esime medzo yina la.”
Eli eƒe ŋkuwo ɖe edzi.
724 Sẽ ko la, dzo tasiaɖamwo dzo Mawudɔlawo kple dzo sɔwo, ɖi va
tso Dziƒo, eye Eliya ge ɖe eme hedzo yi Ŋutikɔkɔe me. Meɖɔ ku kpɔ
o, Wotrɔ eƒe nɔnɔme, ele nɛ be wòaku!
725 Ke ne miekpɔ nyagblɔɖila eve siawo le Nyaɖeɖefia ta 11 me la,
wowɔ numawo ke si Mose kple Eliya wowɔ. Miagblɔ be, “Nɔviŋutsu

Branham, èdi be yeagblɔ nam be Eliya kple Mose wogale agbea?”
Madamadae!
726 Nukaŋutie, doŋgɔ na Ŋutitɔtrɔ To la…Le Ŋutitɔtrɔ To la dzi, hafi
Yesu nava yi Kalvaria la, Mose kple Eliya wotsi tre ɖe afima nɔ nu
ƒom Kpakplii. Kakaɖedzitɔe, wowɔe, womeku o. Eye womeku kpɔ o;
wonye kumewo, ele be woaku. Eyata ɖeko wonɔ ŋutikɔkɔe ƒe nɔnɔme
me nɔ ɣeyiɣi ma lalam.
727 Eye esime wotrɔ gbɔ ke woɖe gbeƒã ƒe etɔ̃ kple afã tututu le
Gbɔgbɔ Kɔkɔe ƒe Amenyɔnyrɔ̃ ƒe amisisi te, esime wokɔ yayra la
dzoe le Trɔs̃ubɔlawo dzi(eye wokɔ Hame la dzoe); eye, hame yɔyrɔe
fafɛ la woti eyome sigbe avuwo ene, eye ɣemaɣie kɔmuniste ƒe
Roma dunyaheha, ti wo yome hewu wo. Wo—wowu wo ɣemaɣi;
nyagblɔɖila siawo ɖe gbeƒã ƒe etɔ̃ kple afã, eye Biblia gblɔ be wowu
le dugã…le mɔdodo dzi, si woyɔ le gbɔgbɔme be, Sodom kple Egipte,
afisi ke woklã mía Aƒetɔ la le. Emae nye Yerusalem afima; mikpɔea,
le Yerusalem le afima, woyɔe le gbɔgbɔme nenema.
728 Eye womlɔ mɔdodo dzi ŋkeke kple zã etɔ.̃ Eye esi ŋkeke etɔ̃ kple
afã de la, agbe gbɔgbɔ va ge ɖe wo me eye wofɔ tsi tre. Ele be woaku
sigbe kukua bubuawo ene, ele be woawɔe. Eye esi wowu gbeƒãɖela
eve siawo la…
729 Woɖe gbeƒã tsitre ɖe nugbegblẽ ŋu, eye wona dzo ge tso dziƒo.
Amekae wɔ nenema? Mikpɔea? wohe fuwɔamewo vɛ tso dziƒo, eye
woƒo anyigba kaba sigbe…eye ɣeyiɣi ɖesiaɖe si wolɔ̃ ko. Wona dzo
ge tso dziƒo. Eye wotu dziƒo nu be tsi nagadza o, zi alesi woawo lɔ̃
ko. Amekae nye ma? Mose kple Eliya tututue. Ke ɖaseɖila eveawoe
le afima.
730 Eye esime wowɔ fu hame la, alo xexeame, kple woƒe gbeƒãɖeɖe;
hegaxɔ Yudatɔwo gbɔe, eye wokplɔ wo va dzimetɔtrɔ gbɔ la, hekplɔ
wo gbɔe be woaxɔ se ɖe…Esime wokpɔ Yesu gbɔna Ŋugbetɔ la kplɔ
ge la, woagblɔ be, “Kpɔ ɖa, esiae nye míaƒe Mawu Amesi lalam
míenɔ. Eyae nye Ema!” Gake menye woawo ta Wòva ɖo o; Eva ɖe
Eƒe Ŋugbetɔ la ta. Eye Eƒe Ŋugbetɔ la…
731 Esime Yosef yi ɖe Egipte la, mekplɔ nɔviawo yii kplii o, gake eɖe
srɔ̃ le afima. Madamadae! Ke esime wòɖe eɖokui fia nɔviawo la, amea
ɖeke menɔ eteƒe o. Esia sɔ gbe tututu. Ke esime Eyama ɖe Eɖokui fia
Yudatɔ siawo la, amea ɖeke mele afima nɔ ge o negbe Yudatɔwo ko.
Wo amesiwo wu Yosef, nɔ tsitre ɖe afima; eye wògblɔ be, “Enyo, nyee
nye Yosef, mia nɔviŋutsu la.” Eye wòfa avi.
732 Eye wogblɔ be, “Azɔ míenya be míeva be míakpee, elabena
míewu eyama.”

733 Numa ke, Yudatɔ mawo kpɔ xaxa ƒe ɣeyiɣi gã ma doŋgɔ na eƒe
vava fifia, yometiti ɣeyiɣi si akplɔ wo gbugbɔ yi wo denyigba dzi.
Enyã wo ɖenu abe alẽha aɖe ene ɖo ɖe Karmel To dzi afima.
734 Esime Aƒetɔ Yesu ava Eƒe Ŋugbetɔ kplɔ ge, eye ne wokpɔ Eyama,
woagblɔ be, “Eyae nye Amesi lalam míenɔ, Eyae nye si!” Efɔ kple
dɔyɔyɔ le Eƒe aʋalawo me. Ele teƒe.
735 Eye hame la, Yudatɔwo ƒe ame susɔeawo la, esime wowu
nyagblɔɖila siawo mlɔeba la, eye woda wo ɖe mɔwo dzi si woyɔ le
gbɔgbɔme be Sodom kple Egipte, afisi woklã mía Aƒetɔ la ɖo, woɖo
nunanawo ɖe wo nɔewo (xexeamee wɔe).
736 Azɔ, Nɔviŋutsu Palmer, èkpɔe vɔ. Mitrɔ kpɔ Roma ƒe ŋutinya me
ke miakpɔ le eme afima be dukɔ ɖeka koe li le xexea katã me si ɖoa
nunanawo ɖe amewo le aʋa megbe, eyae nye Roma Fiaɖuƒe la.
737 Susu ma tae megblɔ be antikristo la tso Roma ɖo. Lã la tso
Roma, mate ŋu atso Moscow o. Etso Roma, ʋɔdriba dzĩ la si tsitre
ɖe nyɔnu la ŋu be yeavuvu Via kasia wonya Dzii ko. Gbɔgbɔvɔ̃ ma,
afika gbɔgbɔvɔ̃ ma le? Ameka wònye? Kaizaro Augustus amesi dɔ
ame ɖa hewu ɖeviwo katã keke va ɖo ƒe eve. Ʋɔdriba dzĩ la, ʋɔdriba
la, lã gɔme nye “ŋusẽ.” Roma ƒe ŋusẽ si ti eyome hedze agbagba be
yeakpɔ Kristo Ɖevi la.
738 Ke nu ɖeka ma kee! Ɣesiaɣi si Romatɔwo, ne tsã trɔd̃u Romatɔwo
kpɔ dziɖuɖu gã aɖe la, woaɖo kpe ɣi ɖo ɖe wo nɔewo, abe nunanawo
ene, ŋkuɖodzinuwo ene. Eyata nenem kpe siwo nɔ…Nusi wònye
la, enye nunana suewo si Roma hame ɖo ɖe wo nɔewo. Nyateƒee!
Tututu. Ele be wònye nenema.
739 Metsi tre ɖe afima le Vatican Du me eye mele ŋku ɖe eŋu kpakple
Biblia. Papa ɖɔna kuku etɔ̃ ƒokpli, Vicarivs Filii Dei, nenem nusiwo
katã mese kple bubuawo, wonye nyateƒe matrɔmatrɔ; mawusubɔsubɔ
hatsotso aɖe si ɖu dukɔ ɖesiaɖe si le Ɣea te la dzi, ke ewɔe. Eyae nye
si, nenema wòle.
740 Nyemeɖo naneke tsitre ɖe Katolikotɔwo ŋu o (gbeɖe, amegã),
woawo hã wonye ame nyuiwo ko abe ame bubu ɖesiaɖe ene, gake
woƒe kɔnyinyi daƒu le Biblia sia nu. Nenye be Biblia sia le teƒe la,
woda ƒu. Wogblɔna be yewo me…“Mele vevie nusi Biblia gblɔ o,
nusi hame la gblɔ ye.” Míexɔe se be Biblia ƒo nu kple ŋusẽ si ƒota!
Madamadae, enye Mawu ƒe Nya.
741 Eyata miakpɔ le afima be, nenem kpe siwo woɖo ɖa tsã la, le
Nyaɖeɖefia me afii, enye kpe si—siwo nye nunanawo woɖo ɖe wo
nɔewo. Nusi fia bena…Biblia gblɔ bena, le Nyaɖeɖefia me afii, egblɔ
be, “Amesi si nunya le la nexlẽ lã la ƒe xexlẽme. Amesi si nunya le

la newɔ ale kple esi-kple-esi. Amesi si nunana aɖewo ƒe gbɔgbɔ le la
newɔ esi-kple-esi.” Mikpɔ alesi gbegbe hamea didi tso egbɔa?
742 Ɖekakpui aɖe bia nyam ŋdi sia kuɖe gbɔgbɔme nunanawo ŋu,
kuɖe aɖeyeye dodo ŋu. Ɖekakpui dzaa aɖe, si ɖi anukware ŋutɔ,
mexɔe se be ava zu osɔfo ŋkeke siawo dometɔ ɖeka. Eye kuɖe hamea
ŋu la, megblɔ be, “Nu geɖe fũ kuɖe eŋuti nye ŋutilã. Míele ema dim
o, gake míele nu vavãtɔa dim. Ele míadzrom vevie be míaxɔe.”
743 Màte ŋu afia nu le hamea me o; nu gbãtɔ si nànya la, nàkpɔ,
amea ɖe xɔ aɖeyeye, amea ɖe xɔ psalomowo, ekema nàʋli aɖe numa
do goe. Gake ne Mawu le ɖokuisinɔnɔ ma nunana aɖe la, aɖe eɖokui
ɖe go. Esia le teƒe. Mikpɔea, eyae nye Mawu ƒe nunanawo, eyae nye
esi Wòdɔ ɖe Hamea me hena dziɖuɖu.
744 Azɔ, nane le antikristo si abe nua ƒe ŋkume kple kpo ene, gbotɔtrɔ
ƒe mɔ aɖe—aɖe—aɖe le esi be wòatsɔ wɔe. Ke eyae nye Roma
fiaɖuƒe si ɖoa nunana ɖe wo nɔewo, kodzogbeme nunanawo. Mawu
dɔ gbɔgbɔme nunanawo ɖa na dziɖulawo; Roma dɔ kodzogbeme
nunanawo ɖa na wo nɔewo.
745 Míexɔe se be Gbɔgbɔ Kɔkɔe la nye Gbɔgbɔ, míexɔ Nɛ to nyɔnyrɔ̃
si vana tso Dziƒo me.
746 Katoliko hame fiana, “eukaristi kɔkɔe be enye Kristo ƒe ŋutilã;
bena ne miexɔ abolo sia kple kosher la, eyae nye Gbɔgbɔ Kɔkɔe,
Gbɔgbɔ Kɔkɔe la, eukaristi kɔkɔe.” Mikpɔea?
747 Míawo míexɔe se bena enye abolo kakɛ ko, míexɔ edzi se be enye
Kristo ƒe ŋutilã o, (míele dzadzram ɖo be míaxɔe le minuti ʋeea ɖewo
me). Míexɔe se be eɖɔli Kristo ƒe ŋutilã la. Gake menye eyae o…
748 Emae nye vovototo si le Katoliko kple Protestante ƒe nufiafia
dome. Mikpɔea? Katoliko hame la gblɔna be, “Ŋutilã la nye…Abolo
la nye ŋutilã la ŋutɔŋutɔ. Ŋusẽ le hamea si be wòatrɔ esia.” Ɖe mikpɔ
Katolikotɔ aɖe to gbedoxɔ ŋu va yi, hebɔbɔ ta, wɔ atitsoga dzesi kpɔa?
Le esi dzo sue ma le bibim le gbedoxɔ ma me le agbadɔ sue ma te tae.
Dzo suea ɖe le bibim le eme le afima, eye kosher ƒe abolo la le eme
afima. “Ke eyae nye Kristo ƒe ŋutila. Eye ne èɖu esia la, èle Kristo ƒe
ŋutilã ŋutɔŋutɔ la ɖum matrɔmatrɔe le wò kɔmunion gbãtɔ kple wò
emeʋuʋu kple bubuawo me. Èle Kristo, ƒe ŋutilã la, ŋutɔŋutɔ ɖum.”
749 Míawo míegblɔ be eɖɔli Kristo ƒe ŋutilã, mikpɔea, bena menye
naneke le xexeame wu abolo kakɛ o. Eye ne meɖanye abolo gɔ̃ hã,
ne enye nu bubu la, eɖɔli ko nenema ke. Tututu—tututu nenema. Ne
eɖanye be wo…
750 Sigbe amesiawo si gblɔna be, “Womanyrɔm̃ le tsiʋe me o, medi
be woanyrɔm̃ le tɔsisi me.”

751 Vovototo kae le eme, zi alesi wonya nyrɔ̃ wò ko? Ne enye tsiʋe
me la, ke…Nukaŋutie, wonyrɔ̃ Filipo le tsiʋe me…esime aƒedzikpɔla
la xɔ nyɔnyrɔ.̃ Esime Filipo nyrɔ̃ aƒedzikpɔla la ɖe tsiʋe me, Gbɔgbɔ
Kɔkɔe kɔe dzoe ale gbegbe be Ekɔ Filipo dzoe, womegakpɔe o keke
yi agbadroƒe alafa eve godo. Wokɔe yi le Gbɔgbɔ me, wonɛ ta—
tasiaɖam tso Dziƒo tẽ yi agbadroƒe alafa eve. Amen. Enyo ŋutɔ!

Azɔ:
Afika amekɔkɔewo anɔ le ƒe akpe ɖeka ƒe fiaɖuɖu megbe?
Eye ŋutilã ka ƒomevi anɔ wo si? Matrɔ va esia gbɔ le ɣeyiɣi
aɖe me. [Nɔviŋutsu Branham ɖo biabia sia ŋu le paragraf 820
me, si nye biabia 74—Tala.] Woanɔ anyi kple Yesu.

752 Esɔ gbe, bia—biabia adrelia:
72. Aleke míele ʋɔnu drɔ̃ ge mawudɔlawoe?
753 Woakpɔ esia le…Aleke míele ʋɔnu drɔ̃ ge mawudɔlawoe? Le
esi míenye viŋutsuwo kple vinyɔnuwo na Mawu. Mawudɔlawo nye
subɔlawo; míawo míenye viŋutsuwo kple vinyɔnuwo na Mawu.
Eye Biblia gblɔ bena míadrɔ̃ ʋɔnu mawudɔlawo. Esɔ gbe. Azɔ, azɔ
ne mie…

Nyabiase 8 lia:
73. Nukaŋuti ɖa le mawudɔlawo ŋuti le Korintotɔwo Gbãtɔ me?
754 Azɔ amea ɖe neke Korintotɔwo Gbãtɔ nam, ta—ta 11 lia, eye
míakpɔ le afima, bena miake ɖe eŋu bena le—le…Le Korintotɔwo
Gbãtɔ me, ta—ta 11 lia, míekpɔ le afima be Paulo ye le nu ƒom. Agoo
maɖo afima le minuti ɖeka me, eye ekema míaxlẽe enumake ekema
mía—míakpɔe le afima.
755 Nya aɖe le asinye magblɔ le kpukpui sia ŋu le afisia, esi mekpɔ
mɔ be Aƒetɔ ye tsɔe na mí ɖe mɔnu si wòle be míaxɔe la nu. Ne
amea ɖe kpɔe la…mesusu be eyae nye ta 11 lia, ɛh̃ẽ, esɔ gbe. Azɔ
miƒu to anyi nyuie, nyuie vavã azɔ, ne miase egɔme. Azɔ mitsɔ miaƒe
dzitsinya katã de miaƒe dziwui ƒe akplo me vaseɖe esime maxlẽ esia
keŋ, mikpɔea, aɖe Egɔme. Miɖo to nyuie vavã, esia nye ALE AƑETƆ
GBLƆ ESI:

Mizu srɔñyelawo, abe alesi nye hã…menye Kristo srɔl̃a ene.
(Paulo gblɔ bena, “Misrɔm̃ tututu, abe alesi nye hã mesrɔ̃
Kristo ene.”)
Ke mele miakafum, nɔviwo, bena mi ɖoa ŋku dzinye le

nusianu me, eyemielé nyaɖoɖoawo me ɖe asi, abe alesi meɖo…
na mi la ene.

Ke mele didim bena mianyae bena ŋutsu sia ŋutsu ƒe ta enye
Kristo; eye nyɔnu la ƒe tatɔ nye ŋutsu; eye Kristo ƒe ta enye
Mawu.

756 Mikpɔ alesi wòlea? Mawu, Kristo, ŋutsu, nyɔnu. Azɔ:
Ke ŋutsu sia ŋutsu si doa gbe ɖa alo gblɔa nya ɖi, eye wòtsyɔa

nu ta la, edoa ŋukpe Kristo.
Ke nyɔnu sia nyɔnu si doa gbe ɖa alo gblɔa nya ɖi eye mebla

ta o la edoa ŋukpe eƒe ta:…
757 Azɔ míaɖo egbɔ le minuti ɖeka me eye mafia mi bena ɖa si le
nyɔnu si nye eƒe ta nutsyɔnu:

…elabena ɖe…ele abe ɖe wòlu ta ene. (Ema gɔme enye bena
ne—ne edi be yeakpa eƒe ɖa la, ekema nekoe keŋkeŋ.)
Elabena ne nyɔnu mebla ta o la na ne wòako ta keŋ: (ko ta

gɔme enye be woalui, mikpɔea)…ke ne enye ŋukpe na nyɔnu
be wòako ta alo alui la, ekema nebla ta.

758 Azɔ míeɖo biabia si biam miele la gbɔ le afii tututu. Mikpɔea? Esɔ
gbe, azɔ enye vodada na—na aƒenɔ aɖe be wòakpa eƒe ɖa, le Biblia
ƒe nya nu. Azɔ miɖo to afisia ne miakpɔ be ɖe Biblia mena dzena ɖe
se nu ŋutsu be wòagbe srɔã ne ekpa eƒe ɖa o mahã, mikpɔ ne esia sɔ
gbe alo mesɔ gbe o.

Ne ŋutsu aɖe…Hafi ŋutsu la matsyɔ nu ta o (ema enye, aɖo
ɖa legbe), elabena Mawu ƒe nɔnɔme kple ŋutikɔkɔe wònye: ke
nyɔnu la enye ŋutsu ƒe bubu. (Ɖe miebu esia ŋu kpɔa?)

759 Azɔ medi be matɔ te ɖe afisia, elabena medi be esia naɖo tsi ɖe
eme nyuie, mikpɔea. Ke azɔ miɖo ŋku dzi, mekpɔ nyɔnu wɔamewo
akpe nanewo (menya wo fifi laa, eye gegewo fũ nɔ anyi ɖe hame sia
me) siwo si ɖa kpui le, wonye Kristotɔwo. Ke nyemedae ɖe mia dzi
o, alesi wofia nu mi lae. Mikpɔea? Yee ma. Miaƒe mawunyagblɔla
megblɔ esia na mi kpɔ o. Gake ne nyɔnu siwo le agbadɔ sia me le
nenema la, ekema woɖi fɔ. Mikpɔea, elabena kakaɖedzitɔe la míeƒo
nu na wo kuɖe eŋuti.
760 Azɔ, azɔ milé ŋku ɖe esia ŋu:

…ŋutsu…Elabena…(kpukpui 7 lia)…Elabena ŋutsu…
761 Azɔ, amekae le nu ƒom le afisia? Azɔ, ɣeaɖeɣi va yi la aƒenɔ aɖe
gblɔ be, “Oo, Paulo nye nyɔnuwo-tsrila xoxoe aɖe.”
762 Enyo, azɔ esime míegale esia dzi la, mina míaʋu Galatiatɔwo 1:8,
ne míakpɔ nusi Paulo gblɔ kuɖe esia ŋuti, mikpɔea, le Galatiatɔwo
1:8 me. Miakpɔe bena Paulo gblɔ le Galatiatɔwo 1:8 me bena:

…ne míawo, alo mawudɔla aɖe tso dziƒo, gblɔ nyanyui la
bubue wu esi míese xoxo la, mina nezu busu.

763 Azɔ migabu fɔm o, mibu fɔ Eyama, mikpɔea.
Hafi ŋutsu la nagatsyɔ nu ta o, elabena Mawu ƒe nɔnɔme kple

eƒe bubu wònye: ke nyɔnu le ŋutsu ƒe bubu kple eƒe nɔnɔme me.
764 Azɔ milé ŋku ɖe kpukpui si kplɔe ɖo la ŋu:

Elabena ŋutsu la metso nyɔnu me o; hafi nyɔnu boŋu ye tso
ŋutsua me.
Elabena womewɔ ŋutsu le nyɔnu ta o; hafi wowɔ nyɔnu le

ŋutsu ta boŋ.
765 Azɔ, mele esia gblɔm azɔ kpakple lɔlɔ̃ vavã kple tufafa, eye mekpɔ
mɔ be miase egɔme nenema abe alesi megblɔ esiae ene. Ke Amerika…
Abe dukɔwo katã me mɔzɔla ene la, Amerika sie sededewo siwo ɖi
gbɔlo vlo kakaka le na woƒe nyɔnuwo wu dukɔ ɖesiade le xexea me.
Paris, le France la anɔ dziƒoxɔ kɔkɔ dzi le nɔnɔme si me Amerika ɖe
asi le eƒe nyɔnuwo ŋu woawoa nue la gbɔ. Enye ŋukpe!
766 Ɖe miede dzesi bena Amerika ƒe mawu enye nyɔnua? Mate ŋu
aɖo kpe edzi na mi kple Biblia. Ele eteƒe. Ɖe miede dzesi be ele nɛ
be wòava zu nenema ale be Katoliko hame la nate ŋu ahe eƒe Maria
leaƒe ƒe nufiafia vɛa?
767 Azɔ, ne womewɔ nyɔnu ŋutsu o la, menye…Ne womewɔ ŋutsu
na nyɔnu ke boŋ wowɔ nyɔnu na ŋutsu la, ekema aleke gɔ̃ miasubɔ
nyɔnu? Mikpɔea? Azɔ, nukae wɔ esia, edze egɔme le Paris heva
ɖi anyi ɖe Hollywood. Azɔ Paris vana Hollywood va ƒlena woƒe
nutovɛwo kple woƒe nuɖetoewo kple bubuawo, esiae nye míaƒe
Amerika nyɔnuwo ƒe gege.
768 Nuka wònye? Míaƒe dukɔwo la zu sue ʋu wòxɔ dɔwo le ŋutsuwo
si, hetsɔ nyɔnuwo da ɖe wo teƒe le afima, ale gbegbe be blaasieke ɖe
alafa ɖeka dzi kloe le wo dome la, nye gbolowo. Ke agblɔ be ŋutsuwo
tɔ vɔa, kakaɖedzitɔe, le esi wotsɔ nyɔnuwo da ɖe woƒe dɔwo me le
afima tae. Ke woge va gɔme ʋuu wotsɔ nyɔnuwo da ɖe mɔdodowo
dzi abe ŋutifafa dɔwɔlawo ene. Ema nye ŋukpe na dukɔ ɖesiaɖe! Ɛ,̃
amegã. Nuka wɔ ge nàla le eŋuti?
769 “Nuka nàte ŋu awɔ kuɖe eŋu, Nɔviŋutsu Branham?” Ele be made
bubu eŋu, menye Amerika ƒe dumevi, mawɔ nusi aƒetɔ gã la gblɔ
be woawɔ. Ne menya…Ne—ne ƒome aɖe bu eƒe bubu na ƒome la
(ɖeviwo bu dzilawo bubu la), ƒome ma akaka keŋkeŋ. Ne—ne hame
aɖe bu bubu nana eƒe kplɔla la, nukaŋutie hame ma tɔ vɔ. Eye ne
dukɔ aɖe bu woƒe bubu nana kodzoɖiƒe gã kple eƒe nyametsotso la,
dukɔ ma akaka keŋkeŋ. Esia le teƒe tututu. Ele be míatsɔ bubu na

nenem nuwo elabena woawoe nye aƒetɔ gã, mikpɔea. Gake mele teƒe
le gɔmedzedzea me o. Nyateƒe matrɔmatrɔ!
770 Ɖe mienya bena ŋutsu le Biblia me la…le Mose I, ta 1 tɔa me,
esi Mawu wɔ nyɔnu kple—kple ŋutsu la, hewɔ ŋutsu kple nyɔnu, eye
Mawu gblɔ na Xawa bena “srɔw̃òŋutsu aɖu dziwò, anye dziwòɖula”?
Gblɔ nya ma le Amerika ko nàkpɔ afisi nàyi ɖa! Xɔ,̃ mele nenema o,
nyɔnu la nye ŋutsu dziɖula; nenemma wòle be woawɔ, fiaha teƒewo
wɔ ɖoɖo ɖi keŋ…
771 Mate ŋu akplɔ nyɔnuwo vɛ, tso nye xɔ me afima, woade dɔznwo,
ne ele be mawɔe, siwoe nye nyɔnu agbenyuinɔlawo…Nyemele
gbɔgblɔm bena nyɔnuwo katã ɣeaɖewoɣi la mele be woawɔ dɔ o;
ɖewohĩ srɔŋ̃utsu aɖe le wo si le dɔ lém alo nane, ke ele be woawɔ dɔ.
Gake ne menye dzizizi be woawɔe o la medze be woawɔe o. Wo nɔƒe
enye aƒe me, woƒe fiaɖuƒe sue la, afima tututu wòle be woanɔ.
772 Ke míaƒe Amerika nyɔnuwo la gomekpɔkpɔ su wo si be woayi
aɖu halã la alo aku. Gɔ̃ hã le lãwo kple bubuawo dome la ne nenem
numa nyaɖu dzi ko la, eva me be lãƒome blibo la kpɔa gege.
773 Xevi suea ɖe le Afrika, eye enye xevi suea ɖe si wonyina.
774 Azɔ, enuenu la, xevinɔ la enye esi menya kpɔ wu le wo ame eve la
dome o. Atsua nye esi nyakpɔa wu kokoko, zitsu la, ƒeɖekedzoɖeketsu
la, kpakpaxetsu la, ko—koklotsu la, eye kokoko la eyae nye esi…
Elabena, nɔa nye aƒeme xe. Enɔna atɔ me, henyia via suewo. Ebena ɖe
heƒonuwo, dawo, amegaxiwo, kple bubu ɖesiaɖe, mikpɔea, be wòate
ŋu anyi via suewo.
775 Gake le ƒome si me wònye…alo le asiƒome si—si—si nyɔnu, alo
asiƒomea, ye xɔ ŋgɔgbe le nyonyo me la, enye esi kpɔa gege kokoko.
Le Afrika, ne ètsɔ xevi aɖe…Xevi suea ɖe le afima, ke le anyigba siwo
katã menya dzi la xevi ma ɖeka koe li, si ke nɔa nyakpɔ wu atsua. Eye
ne ele nenema la…Xevi ma—ma nye gbolo atraɖi. Aɖi tsa adi atsua,
eye ne wo kple atsua wonɔ anyi la aɖa azi gbogboa ɖewo, eye agblẽ
atsua ɖe egbɔ be wòatsyɔ aziawo dzi esime wòadzo aɖadi atsua bubu.
Ele eteƒe tututu. Mikpɔea? Mikpɔ nusi medi be magblɔa?
776 Le, azɔ mikpɔ, le Amerika egbe, si nye míaƒe nyɔnuwo tɔ.
Ɖekakpui aɖe tso Kentucky gblɔ nam, anɔ ŋkeke ʋeea ɖewo va yi,
bena nyɔnu alafa enyi sɔŋ nɔ dɔ wɔm le dɔwɔƒe aɖe le Kentucky. Eye
megblɔ be, “Mate ŋu ata nu ase le ɖokuinye me dedie ne meta nu
bena alafa ene le wo dome wonye gbolowo le mɔdodo dzi, eye woɖe
srɔ̃ dzi viwo.” Ɖekakpui aɖe kplɔ srɔã yi afima hetsɔ ati ƒoe nyuie,
eye edi be yeawui gɔ̃ hã. Eye ame bubu yi afima heda tu ŋutsua
ɖe. Eye bubu da kɔ hesí kakla ame. Mele be wòanɔ nenema o. Ema
mesɔ gbe o.

777 Migbugbɔ nyɔnuwo da ɖe dzodoƒe afisi dze be woanɔ, ekema
nusianu ayi nyuie. Gake mikplɔe da ɖe dukɔme dɔwɔƒe, etɔ avɔ.
Nyateƒe matrɔ-…Nyemele gbɔgblɔm bena…
778 Amerika nyɔnuwo didi woƒe ŋɔt̃iwo ɖe yame gblɔ be, “Naneke
meku ɖe Ema ŋu o.” Ke, “Mifiam.” Kakaɖedzitɔe la, ele be miawɔe,
elabena Biblia gblɔe daɖi be miele ewɔ ge. Ele be miawɔe godoo.
779 Eye le afii esime…Ɣeyiɣi didi aɖe va yi la, edzɔna le Metodiste
hamea ɖe me, be ne nyɔnua ɖe kpa eƒe ɖa la, woɖenɛ doa go le hamea
me. Kakaɖedzitɔe, wowɔnɛ. Ɛ,̃ vavã. Nazarenetɔwo, Kɔkɔenyenye
Mɔzɔlawo, Pentekosteawo, wo katã wowɔnɛ tsã. Nukae dzɔ?
780 Minya nukaŋutiea? Mikplɔ sisi aɖewo va da ɖe nyagblɔkpe dzi.
Esia le teƒe tututu. Amea ɖe le vɔvɔm̃ na eƒe nuɖutiketi…le vɔvɔm̃ be
woava ɖe ye do goe le wo dome, be woanya wo le hame ma me. Dzi
mele wo si be woatsi tre, anɔ te ɖe Mawu ƒe Nya la dzi Eɖa de abi
ame ŋu alo Meɖa de abi ame ŋu o. Ele eteƒe tututu.
781 Miɖo to afisia, ŋutsu la enye dziɖula. Migayi bubu ge be miawoe
aɖu aƒe la dzi o. Menye miawoe nye aƒe la dziɖula o. Nyateƒe
matrɔmatrɔ la mienye…Menye kluviwoe mienye azɔ o, ke boŋ
mienye kpeɖeŋutɔ. Ke Adam…Dziɖuɖu le ŋutsu si ɖe srɔã dzi, eye
eya ɖeka ƒe ŋkume srɔã ƒe nya kpɔ. Mawu ana be ŋutsua naɖo nya ŋu
ɖe srɔã nu. Azɔ, mixlẽ ne miakpɔ be Mawu gblɔe nenema mahã azɔ.

Hafi ŋutsu la nagatsyɔ nu ta o, elabena Mawu ƒe nɔnɔme kple
bubu wònye:…

782 Mawu menye nyɔnu o, Ŋutsu Mawu nye. Minyaa esime wowɔ
Maria ɖetugbui leaƒe kple emawo katã, eye woxɔa nya-…alo
nyaxɔɖamenuwo kple nu ɖesiaɖe nenema la, hedoa gbe ɖa na Maria
ɖetugbui leaƒe la, minya nusi dzi esia ɖo ŋui nama? Mawunɔ gã
Diana, esi Paulo ka mo na henyãe. Esia le eteƒe. Egblɔ be, “Nukaŋutie,
Mawu menye nyɔnu wònye o!”
783 Agakpe aɖe ge dze agble me, eye wogblɔ be mawunɔ la da eƒe
nɔnɔme ɖoɖa yewo, susu ma tae nyɔnuwo le Korinto, kple afima
dzigbe nutowo me la, le…wosubɔna Diana, wodina be yewoazu
mawunyagblɔlawo.
784 Wogblɔ bena, “Tsyo, gbɔgbɔ la gblɔ na mí be míate ŋu agblɔ
mawunya.”
785 Eya gblɔ be, “Nuka? Ɖe Mawu ƒe Nya do go tso miawo ɖeɖe gbɔ
loo, alo miawo ɖeɖe gbɔ wòva? Ne amea ɖe bu eɖokui gbɔgbɔme alo
nyagblɔɖila la, nedze sii bena nusi megblɔ la nye sedede tso Aƒetɔ
gbɔ: Mina nyɔnu nazi ɖoɖoe eye wòaɖo to le ɖokuibɔbɔ me le hame
la me, womeɖe mɔ nɛ be wòafia nu alo wòaxɔ dziɖuɖu aɖeke o.” Esia
le eteƒe tututu! Eyae nye nusi Ŋɔŋlɔ la gblɔ. Mikpɔea? Eye Mawu le

nana ge be mawunyagblɔla geɖewo naɖo nya ŋu le Ʋɔnudrɔ̃ Gbe
ɖe ema ta.
786 Enyo, miɖo to! Miagblɔ be, “Enyo, magblɔe na wò, wofia num
nenema.” Ènya nusi nyo wu azɔ wu fifia! Ele teƒe. Ne wò ŋutɔ alo
amea ɖe de asi atike mawo nono, eye amea ɖe gblɔ na wò be enye
arsenic, eye eyi dzi he—henoe alekekee hã, ema nye wò ŋutɔ wò
vodada. Mikpɔea?
787 Azɔ miɖo to esia:

Elabena ŋutsu metso nyɔnu me o; hafi nyɔnu boŋue tso ŋutsu
me.
Eyata ele na nyɔnu aɖe bena wòakpɔ ŋusẽ ɖe eƒe ta dzi le

mawudɔlawo ŋuti.
788 Mia dometɔ ɖesiaɖe le exlẽma? Korintotɔwo Gbãtɔ, ta 11 lia,
eye kpukpui 10 lia. Ne miede dzesii la, “ŋusẽ,” (Nukaŋutie?) “le
mawudɔlawo ŋuti,” Korintotɔwo Gbãtɔ, elabena mawudɔlawo nye
ame, gbedeasitsɔla la. Mikpɔea, enye “m” sue ake. Afisi woƒo nu
le kuɖe Mawudɔlawo ŋu, abe Mawudɔlawo siwo tso Dziƒo la,
enyea “M,” gã ŋɔŋlɔdzesi gã “M.” Afisi wònye “m,” sue le la enye
mawudɔla amewo.

Gake ŋutsu meli…alo nyɔnu,…nenemake nyɔnu meli le
Aƒetɔ la me ŋutsu—ŋutsu manɔmee o.
Elabena abe alesi nyɔnu tso ŋutsu me la, nenema ke ŋutsu hã

tso nyɔnu me va;…ke esiawo katã tso Mawu gbɔ.
Mia… ŋutɔwo midrɔẽ kpɔ: ɖe wòdze be nyɔnu aɖe si mebla

ta o nado gbe ɖa na Mawu (esi ƒe ɖa le kpuie) wometsyɔ nui
oa? (mibui kpɔ azɔ)

789 Azɔ milé ŋku ɖe ŋu:
Alo ɖe dzɔdzɔme ŋutɔ hã mefia mi bena ne ɖa legbe li na

ŋutsu la,…
790 Miagblɔ be, “Nuka nya gblɔm wole?” Ɖa. Ɖe miekpɔ nusi ŋuti
Paulo le nu ƒom le oa? Ɖa, ɖa legbe! Ne…Ele be ɖa legbe nanɔ nyɔnu
si. 14 lia azɔ:

Alo ɖe dzɔdzɔme ŋutɔ mefia mi, bena, ne ɖa legbe li na ŋutsu
la, enye ŋukpe nɛ oa?

791 Mise emea? Enye ŋukpe na ŋutsu be ɖa legbe nanɔ esi, gake
nyɔ-…eyae nye nyɔnu ƒe nɔƒe. Mawu wɔ ŋutsu wòto vo na nyɔnu,
le amewɔnu kple dzedze me, eye le nu bubu ɖesiaɖe me. Mele be
nɛ be wòado awu si…Biblia gblɔ nenema “Ne nyɔnu do atalegbe alo
awu si nye ŋutsu tɔ la, enye ŋunyɔnu kple ɖiƒoƒo kple ŋunyɔ le Mawu

ƒe ŋku me.” Eye Mawu ana wòaxe fe ɖe eta. Ameka miaɖo to? Ke esia
enye Biblia!
792 Ke miele yiyim hele gbɔgblɔm be, “Tsyo, mesusu be enyakpɔ be…
ne miekpɔ nyɔnuwo wodo atalegbewo.” Gake Mawu wɔ wo woto
vovo, Edi be woado awu hã ɖe vovo.
793 Eye Biblia gblɔ be, “Ne nyɔnu gɔ̃ hã ado awua ɖe si nye ŋutsu
tɔ la, enye ŋunyɔnu.” Minya nusi ŋunyɔnu nyea? Enye “nane si nye
afɛnu le Mawu ƒe ŋku me.” Ke Yehowa Gã Amesi le kpɔ wòm abe nu
nyɔnu ene…Ke Biblia gblɔ be…
794 Eye mi amesiwo gblɔna be…Aƒenɔ aɖewo azɔ, na nyɔnu tugbedze
siwo katsi la, siwo xɔ ƒe wuienyi, ƒe blaeve la, miaɖe asi le wo ŋu
woanɔ tsa ɖim le afisia ado awu sigbe alesi wòle ene!
795 Eye miawo, hã, vidada! Mikpɔea? Ne miedo go hedo atalegbe
kple nuwo nenema hele agbe nɔm…hedo go yi mɔdodowo dzi la,
he—heyi ɖaƒle awu mawo siwo wɔm wole egbe la, si wɔ be miaƒe
dzedzeme ɖi nane si mienye o. Mikpɔea? Eye miayi ɖe mɔdodo
dzi afima kple dzedzeme si dzro ŋutsu keŋ, ate ŋu anye be nànye
ɖemanyala kple ame dzadzɛ le srɔw̃òŋutsu ŋku me kple nusianu,
gake ne èyi ɖe mɔdodo dzi le egodo eye ŋutsua ɖe kpɔ wò elabena
ètsɔ ɖokuiwò fia nenema la, èɖi fɔ, eye àva ɖo nya ŋu le Ʋɔnudɔdrɔ̃
Ŋkeke la dzi be èwɔ ahasi kple ŋutsu ɖesiaɖe si kpɔ wò nenema.
Nenemae Biblia gblɔ.
796 Biblia gblɔ be, “Amesiame si akpɔ nyɔnu aɖe eye wòadzroe la,
ewɔ ahasi kplii xoxo le eƒe dzi me,” ke èɖi fɔ eye woa…
797 Nàva ʋɔnudɔdrɔ̃ me agblɔ be, “Aƒetɔ, Ènya nye dzi; Nyemewɔ
ahasi kpɔ o, menɔ agbe ɖi anukware na srɔñye.”
798 Gake amea ɖe anɔ afisia, ame bubua ɖe anɔ afisia, ame bubua ɖe,
ame bubu, ame bubu, wode wuiatɔ,̃ blaeve, blaetɔ,̃ blaene siwo atsi
tre ɖe afima anɔ gbɔgblɔm be, “Èɖi fɔ le ahasiwɔwɔ me!” Nukaŋutie?
Ŋutsua ɖe kpɔ wò.
799 “Enyo, nyemeɖo naneke le numa me o.” Enyo, nukaŋuti ètsɔ
ɖokuiwò fia nenema ɖo? Esi Mawu gblɔ na wò be mègado numawo
o, enye ŋunyɔnu be woawɔe, ke èyi ɖado to Amekae Lɔ̃ Susie? Alo
nukae ma…
800 Ɖe miekpɔ nusi dzɔ ɖe Amekae Lɔña Susie? ma ƒe srɔŋ̃utsu dzia?
Mi katã mikpɔe le nyadzɔdzɔgbalẽ me eteƒe medidi o. Esime míenɔ
Casper, Wyoming la, esia do go. Ke ekae nye eƒe ŋkɔ? Ŋutsu ma
si…le Míelɔ̃ Susie me, alo ekae le —ekae le xexeame nye ema? Le…
Oo, esi mi katã minɔa aƒe me le Kuɖagbe fiẽ hedoa kpo gbeɖoɖoɖa
takpekpe be miakpɔe la. Ekae nye ma azɔ? Míelɔña…Eka nye ema
ƒe ŋkɔ? [Nɔvinyɔnu aɖe gblɔ be, “I Love Lucy.”—Tala.] Melɔ̃ Lucy,

srɔã wòle be…enɔ tɔtrɔm kpe, eye wolée le Reno, Nevada le afima,
kple ameyibɔ nyɔnuvi aɖe wònye, eli kpli ƒe geɖewo. Ke numae
míetsina aƒe me be miakpɔ le esi wòle be miayi aɖase Nyanyuia.
Nyɔnu ma ʋu eme. Oo, amenuveve! Naneke meli nye nu kɔkɔe le
Yesu Kristo godo o!
801 Woayra wò dzi, nɔviŋutsu, ma—magblɔe na wò—wò ɖekakpui,
ɖewo le…Miagblɔ be, “Oo, míatɔwo, kpɔ dzadzraɖo ɖa.” Ɖewo li le—
ɖewo li le akaŋga vloetɔwo siwo li la dome, gbekaŋgawo, nye xevi
nyakpɔwo. Màte ŋu adrɔ̃ ʋɔnu xevi kple eƒe fuwo o, mikpɔea. Eyata
miɖo ŋku ema dzi ko. Oo, míatɔwo!
802 Azɔ milé ŋku ɖe ŋu:

Ɖe dzɔdzɔmea gɔ̃ hã…(emae nye kpukpui 14 lia)…mefia
mi, bena, enye ŋukpe na ŋutsu be ɖa legbe nanɔ esi oa? (Ema
nye nyɔnu tɔ.)
Ke ne ɖa legbe li na nyɔnu la, enye bubu nɛ:…

803 Azɔ nukaŋuti wòle nu ƒom le? Kuku si mi Katolikotɔwo mieɖɔna
va sɔlemea? Gbeɖe kura o! Nutsyɔnu suea ɖe si le miaƒe tamea, kple
takuvia? Ele nu ƒom kuɖe wò ɖa ŋu!
804 Azɔ! Ke ne nyɔnua ɖe kpa eƒe ɖa la, ekpa eƒe bubu ƒu gbe, eye
mɔɖeɖe meli nɛ be wòava vɔsamlekpui gbɔ ado gbe ɖa o. Mikpɔea,
eya tututu wògblɔ le afisia, “Ɖe wònye numame na nyɔnu be wòado
gbe ɖa esi matsyɔ nu ta oa?” Egblɔ le afisia, gblɔ be, “Enyo, ne ele
be wòakpa eƒe ɖa la.” Ekema mina wòlui keŋ wòazrɔ.̃ “Ke nenye be
alui keŋ wòazrɔ̃ la,” ebe, “ema nye ŋukpe, enye ŋukpe na nyɔnu be
wòawɔ nenema.” Ekema egblɔ be, “Ele nɛ be wòatsyɔ nu ta.” Azɔ,
ɖeko me—ɖoke mele Paulo ƒe lèta la xlẽm. Mi katã la, ekpo ɖe mia
gbɔ, mikpɔea.

Gake ne ɖa legbe li na nyɔnu la, enye bubu nɛ: elabena wotsɔ
eƒe ɖa nɛ ɖe eƒe nutsyɔnu teƒe.

805 Ɖe wogblɔ be wotsɔ kuku nɛa? Mi Katolikotɔwo kple mi
Protestantetɔwo, ɖesiaɖe, siwo dena sɔleme hedina be miaɖɔ kuku,
agblɔ be, “Enyo, meyina sɔleme, ele be maɖɔ kuku.” Kpao, ɖe wòle
be nàɖe asi le wò ɖa ŋu wòatsi. Emae nye vovototo la. Mikpɔea?

…elabena wotsɔ eƒe ɖa nɛ ɖe nutsyɔnu teƒe. (Ke enye ŋukpe
nɛ be wòava hamea me esi matsyɔ nu ta o, be wòayi
vɔsamlekpui gbɔ ado gbe ɖa.)
Ke ne enyo amea ɖe nu be—be yeanye…(Nyemexɔe se be

mate ŋu ayɔ nyagbe sia nyuie o, ɖ-z-r-e-t-ɔ-…)…Dzretɔ—
dzretɔ la (minya nusi dzretɔ nyea), míaƒe nuwɔnawo mele
nenem o, eye Mawu ƒe Hameawo hã nenema ke.

806 Azɔ ne miedi be miahe nya kuɖe eŋu la, mihe nya le Eŋu faa. Esɔ
gbe, ne miedi be mianye dzretɔ kuɖe eŋu la, “Oo, mewɔ naneke o.
Miɖe asi le wo ŋu woayi edzi ko. Nukaŋutie, mesusu be enye nane.
Me…Menye nusi ɖa nye lae o, alekekee hã, nusi dzi nye lae.” Ema
nye nyateƒe; ne dzi la sɔ gbe la, ɖa la hã asɔ gbe (Uh-Huh).
807 Heyi dzi, ne èdi be yeanye dzretɔ, nenema Paulo gblɔ, “Míaƒe
nuwɔnawo mele nenem o, nenema kee nye Mawu ƒe Hame la hã.”
Egblɔ be, “Ne èdi be yeanɔ Kain ƒe akpa dzi la, enyo, heyi edzi ko.”
Gake Esiae nye nusi gblɔm Paulo le.
808 Oo, ke nyemegblɔe be mako nu o, elabena menye nukoko ƒe nyae
o. Gake mele egblɔm na mi xɔñyewo, enye ŋukpe be woakpɔ alesi
woɖe mɔ na nenem nuwo be woawɔe. Me…
809 Miɖo to! Na mi, nɔvinyenyɔnu lɔlɔãwo la, medi be miadzra ɖo
nyuie eye mianyakpɔ nyuie, eyae nye nusi dze be mianye. Eyae nye
nusi dze be mianye. Ke edze be mia vivi afatu kple nusianu alesi miate
ŋui la ne mia srɔŋ̃utsu va, nenema ke tututu abe esime wònye wò
ahiã-lɔlɔẽa ene. Eye ele be nàva kpee le mɔanu kple—kple nugbugbɔ
ado vivi eŋu abe alesi wònɔ le gbesigbe èɖuɖɔ eyama le vɔsamlekpui
gbɔ be wòanye srɔw̃òŋutsu la. Esia le teƒe. Nyemebu fɔ mi be midzra
mia ɖokuiwo nyuie alé be na mia ɖokuiwo o. Ke medi be mianɔ
nenema, Mawu nya be medii.
810 Le afisia ɣeaɖeɣi va yi la, menɔ nu ƒom na Jack Shuler. Ɖe amea
ɖe ɖo to Jack Shuler kpɔa? Metodiste Mawunyagblɔla xɔŋkɔ wu si li.
Egblɔ be, “Nyɔnua ɖe va hegblɔ be…eƒe ɖa katã ƒoɖi, wòle chewing
chewing-gum ɖum, eye wòdo awu afã kple afã, egblɔ be, ‘Ènyaa,
srɔñye megamlɔ anyi kplim ŋutɔ hã o.’”
811 Egblɔ be, “Nyemebu fɔe o.”
812 Ema sɔ gbe. Azɔ, gake nusi dze be nàwɔ la, enye be ele be
nanɔ nɔnɔme nyuitɔ me. Mègadi wò nyonyo kple wò tugbedzedze
le Hollywood gbɔ o, dii le Biblia me, le Mawu ŋkume. Nye aƒenɔ, wɔ
nu abe aƒenɔ ene, do nu abe aƒenɔ ene, nɔ kɔkɔe. Wɔ nu abe aƒenɔ
ene, mègasisi numawo…
813 Ŋutsu sia ŋutsu si ɖe asi le srɔã ŋu wòdo go hedo nenem nu sue
mawo le ŋutsuwo ŋku me la, eye nenem nu sue xoxo mawo…ado
go yi kpo dzi aɖanɔ gbewo yam, kple nuwo nenema, amegã, Mele
egblɔm na wò, nɔviŋutsu! Menye—menye ɖe medi be mawɔ ŋlɔm̃i
o, me…Mawu nya bena nenema nye dzi le. Gake ele nam be…Ele be
matrɔ sɔgbɔ ŋutɔ hafi aɖe asi le tɔnye ŋu wòawɔe. Mayi anye aƒetɔ le
toa dzi le afima vaseɖe alesi ko mate ŋui, mikpɔea; eye ne nyemagate
ŋui o la, madzo le afima. Ele teƒe.

814 Oo, nɔviŋutsu, ema nye ŋukpe kple gbɔɖiɖi na nyɔnu be
woawɔ nenema. Eye nye—nyemedi be magblɔ be nɔvinyɔnu…Nye—
nyemele miaɖem kpɔtɔ o, Ɖeko mele agbagba dzem be magblɔ be…
Míaƒe hame si le afii la meɖo hameviwo o, amewo koe vana afisia.
Gake esia nye Mawu ƒe aƒeme, eye míegblɔna na amewo kplikpã be
woagado nenem nuwo o. Ema enye…miele nya ŋu ɖo ge ɖe eta le
Ʋɔnudrɔg̃be Ŋkeke la dzi. Azɔ kpɔ afii. Ɖe asi le wò ɖa ŋu wòatsi,
mikpɔea, eyae nye aƒenɔ.
815 Azɔ:

Ke esi mede…esi mede se sia na mi la nyemate ŋu akafu mi
o, bena miva kpea ta…menye bena mianyo awu o, ke boŋ bene
miagblẽ ɖedzi awu.
Elabena gbã la, ne mieƒo ƒu ɖe hame la ƒe takpekpe me la,

mesena bena mamãwo nɔa mia dome; hetsɔ yi dzi,…(eyi dzi
azɔ kple kplɔŋ̃udede)

816 Azɔ miɖo to Ema ɖa. Esiatae mawudɔlawo…
817 Azɔ, Nɔviŋutsu Palmer, nyemele gbɔgblɔm na wò le nyaƒoka sia
dzi be nàɖe gbeƒã nu ɖeka ma si mewɔ le afisia la le afima o. Gake
ènya nu nyui wu, eye esi wò ŋutɔ hã ènye mawunyagblɔla la, ènya
bena Nyateƒee, nɔviŋutsu. Esɔ gbe.
818 Eyata mawudɔlawo le afisia la wonye “amegbetɔwo.” Ne
miade dzesii la, Nɔviŋutsu Palmer, woŋlɔe kple ŋɔŋlɔdzesi sue,
“mawudɔlawo.” Eye Biblia yi dzi…Eƒo nu kuɖe ŋutsu kple srɔã ŋu,
mikpɔea, eya ŋue tanya la kuɖo.
819 Nenemae amewo tɔtɔna ŋutɔ le Biblia me, wogblɔna be, “Enyo,
Mawu gblɔ nu ɖeka le afisia, eye nu ɖeka…” O, ɖe mi—midzo le
tanya la gbɔ. Minɔ tanya ɖeka ma me tututu, evɔ. Ele nu ƒom tso
ŋutsu kple srɔã ŋu.
820 Azɔ nu bubu ɖeka medi be mada ɖi hafi míawu nu, esia axɔ abe
minuti ewo nam:
74. Afika nɔ ge amekɔkɔewo le le ƒe akpe ɖeka ƒe fiaɖuɖu

megbe? Eye ŋutilã ka ƒomevi anɔ wo si?
821 Mexɔ se be esiae nye biabia si vivi wu, ɖeko melɔ̃ esia. Azɔ mina
míakpɔ eme enumake.
822 Le gɔmedzedzea me, Mawu…Magatrɔ yi míaƒe Hebritɔwo ƒe
nufiafia dzi fifi laa hena minuti ʋeea ɖewo. Mawu enye amadede
adre, ƒe dzɔƒe gã sia. Ame nenie nya nenema? Mikpɔea? Ke ame nenie
nya be Gbɔgbɔ adree le Mawu si? Nyateƒe matrɔmatrɔ, Gbɔgbɔ adre.
Eye ŋku adre le alẽvi la si, kple bubuawo, esiawo katã gbɔna kpekpe
ge azɔ. Mikpɔea? Azɔ, emae nye Mawu.

823 Azɔ esime Eya (Logos la) do go le Mawu me la, esie nye Mawu si
do go tso dzɔƒe gã sia me va zu ŋutilã le ame ƒe—ƒe nɔnɔme me; eye
wòzu Logos, nusi míeyɔna be teofania.
824 Azɔ, ne mietsɔ teofania la ne mielé ŋku ɖe eŋu la, enye ame. Azɔ
esi míe…Azɔ, afimae míenɔ le gɔmedzedzea me. Azɔ, miese egɔme
azɔ o ɖe, bena mienɔ afima le nɔnɔme ma me le gɔmedzedzea me.
Esime ame wɔ…Esime Mawu wɔ ame ɖe Eƒe nɔnɔme nu la, Ewɔe
wònye teofania. Ke ɖeko Wòtsɔe de ŋutilã me…Esime Mawu wɔ ame
ɖe Eƒe nɔnɔme nu, be wòaɖi Eyama la, wonye…Le Mose I 2 me la,
wonye…alo Mose I 1:28, mexɔ se be eyae, “Amea ɖeke menɔ anyi be
wòaŋlɔ anyigba la o,” ke Mawu wɔ wo atsu kple asi vɔ. Esia le teƒe,
“Amea ɖeke meli be wòaŋlɔ anyigba la o.”
825 Emegbe Mawu ɖiɖi ame kpɔtɔ vie hetsɔe de lã ƒe agbe me, esi nye
ŋutilã sia, ele ko abe lãwo ene ale be wòate ŋu aŋlɔ anyigba, ate ŋu
alé nu kpɔ. Teofania ma mekaa nu ŋu o, mekpɔna nu o, meɖɔa nu se
o, meʋẽa nu se o, mesea nu o; nyanyananu siawo si le mía si la. Eyata
Mawu da ame ɖe afima be—be wòate ŋu aka nu ŋu eye wòasee.
826 Eye—eye esi wònɔ zɔzɔm le Eden bɔa me la, gbã abe teofania
ene (abe alesi Gbɔgbɔ kɔkɔe le le xɔa me fifia le zɔzɔm le afisia la),
enɔ lãwo kplɔm. Eɖua nu ɖesiaɖe dzi, gake mate ŋu aŋlɔ anyigba
la o, mikpɔea. Eyata Mawu tsɔe de ŋutilã me ale be wòate ŋu
aŋlɔ anyigba. Etsɔ nyanyananu atɔãwo nɛ, be wòaŋlɔ anyigba adzra
wein—weingblewo ɖo kple—kple bubuawo, gake kokoko la ewɔ abe
ame tsi akogo. Oo, esia nye nutata nyakpɔ aɖe.
827 Mikpɔ ɖa, elabena esi wowɔe gbã la, wowɔe ame eve ƒokpli.
Wowɔe wònye atsu kple asi siaa, eyae ame nye. Biblia gblɔ be enɔ
nenema. Mawu wɔ ame atsu kple asi siaa, “Wòwɔ eyamae.” Mide
dzesi azɔ, esi womã ame ɖa tso teofania la gbɔ hetsɔe de ŋutilã me
la, menɔ—menɔ blibo keŋ le afima o; eƒe nyenye ƒe akpa ɖe ganye
teofania kokoko, eyata mese le eɖokui me nyui o.
828 Woyina atsu kple asi le nyiwo gbɔ, woyina le sɔ gbɔ, eye nyinɔ,
eye nusianu le yiyim, veveve. Gake Adam, eya…enye…Mikpɔea,
nane susɔ. Ʋe ma tututue fia be zɔhɛ aɖe li le edzɔm. Miese emea? Eye
susu la tututu, bena míele kuku ge le afisia, bena míexaxa hetsaka
la, eye agbe si me ku mele o la le mia dzrom la, eyae fia be ele mía
lalam. Mikpɔea?
829 Eye Adam ɖeka tsi akogo. Eye Mawu, be wòafia bena womate
amã wo me o la…Azɔ magatrɔ yi ɖe nusia tututu gbɔ ake, le
aɖabaƒoƒo ɖeka me.
830 Mikpɔ ɖa, Meyi ɖakã anyi hewɔ Xawa o, ke boŋ Ewɔe kple anyi
gbãtɔ la, Adam. Eɖe agbaƒuti ɖeka le Adam ƒe axa me hetsɔ wɔ

kpeɖeŋutɔ nɛ, eye eyae nye Xawa. Wowɔe na ŋutsu la, eye wònye
ŋutsua ƒe akpa ɖe. Enye eƒe akpa ɖe le gɔmedzedze me, le nuwɔwɔ
me, le teofania me. Enye eƒe akpa ɖe le gɔme afii le nuwɔwɔ sia
hã me. Womate ŋu amãe wòazu nuwɔwɔ bubu o, ele be woawɔe le
nuwɔwɔ ma ke me.
831 Numa tututu tae wòle be Kristo kple Mawu nanye Ame ɖeka ma
ke, mate ŋu anye nu bubu si to vovo o. Ne Enye ame nyui aɖe alo
nyagblɔɖila aɖe la, Mate ŋu anye Xɔla o; ele be Wòanye Wɔla la Ŋutɔ.
Gake Ekpɔtɔ nye teofani fifia hã, mikpɔea, eye alesi Wònɔ ɣemaɣi.
832 Azɔ ame va afisia eye wò—wònyo ŋutɔ; eye Mawu lɔẽ, Egblɔ
bena, “Esia nyo ŋutɔ, mina woanɔ anyigba dzi eye woanɔ agbe le
afima tegbee. Evɔ; hena—hena Mavɔmavɔ, ɖaa ɖaa ɖaa. Ɖe asi le
eŋu wòatsi ko, eye ati ɖesiaɖe natse kple nusianu nenema. Eye mina
ame nanɔ agbe, eye lãwo nanɔ agbe, kple nu bubu ɖesiaɖe, tegbe
tegbee. Esia sɔ gbe.” Mikpɔea?
833 Eye emegbe nuvɔ̃ ge ɖe eme. Ke medi be magblɔ nya sia. Le…
Ame geɖewo wɔa vodada dziŋɔ̃ sia kuɖe Ŋɔŋlɔ sia ŋu, ke eyae nye
kuɖe Psalomowo 23 lia ŋu. Woxlẽ Nɛ aleke, “Ɛ,̃ ne mezɔ ku ƒe vɔvɔli
ƒe bali doblukɔ me hã.” Azɔ, naneke meli nenema o. Biblia megblɔ
nenema o, bena, “Bali doblukɔ vɔvɔl̃i…ku ƒe vɔvɔl̃i ƒe bali doblukɔ.”
834 Egblɔ be, “Ne mezɔ to ku ƒe vɔvɔl̃i ƒe bali me hã.” Azɔ, hafi wòate
ŋu anye vɔvɔli la, ele be kekeli via ɖe nanɔ eme be wòawɔe vɔvɔlie.
Mikpɔea, esi Dawid nye nyagblɔɖila eye wònɔ amisisi te ta, mewɔ
vodada o, Nyateƒe la ko wògblɔ: “Ẽ, ne me…” menye, zɔ le bali
doblukɔ me o, ke boŋ, “zɔ le ku ƒe vɔvɔl̃i ƒe bali me.”
835 Ekema ehiã be nàkpɔ kekeli ƒe dzidzeme aɖe sinu be wòawɔ
vɔvɔl̃i. Ke nenema wòle le afii. Míele kodzogbe kple gbɔgbɔme siaa.
Ŋutilã sia la wobɔbɔe ɖe ku te, eye eva afii to nyɔnu dzi; menye
to naneke dzi o gake to…Menye Mawu ye nae o, ènye Adam kple
Xawa ƒe vidzidzi. Ne ènye ameyibɔ, yevu, alo nukakee nènye la, ènye
nuwɔwɔ, si tso Adam kple Xawa me. Emae wɔ be wodzi wò ŋutilã
“ɖe nuvɔ̃ me, fɔ eƒe fu ɖe vodada me, wòva xexeame hele alakpa
dam.” Ètsrɔ̃ eye wobu fɔ wò le wò agbe ƒe gɔmedzedzea me, gɔ̃ hã,
mɔnukpɔkpɔ aɖeke manɔmee.
836 Azɔ, esi wònye be gbɔgbɔ si le mewò tso dzɔdzɔme me ta la,
eye esi wòva to dzɔdzɔme me to gbɔdɔdɔ me la, ŋutsu kple nyɔnu
ƒe dzodzro wɔ ɖevi sia ɖe anyigba dzi. Ke mizikpi kpɔ ɖevi ma, eye
migafiae nu nyui aɖeke o, ato mɔ vɔ.̃ Migafiae nyui alo vɔ̃ o, atsɔ mɔ
vɔ.̃ Elabena ele eƒe dzɔdzɔme be wòawɔ nenema.
837 Milé ŋku ɖe ɖevi sue aɖe ŋu, si mekɔkɔ de ema nu o, nedo
dɔmedzoe ko; ɖeko wòa…a—afa eƒe asiwo, eye eƒe mo azu dzĩ, eye

wòalé eƒe gbɔgbɔ. Kakaɖedzitɔe. Nuka wònye? Enye eƒe dzɔdzɔme.
Exɔe tso fofoa alo dada, wo dometɔ ɖeka gbɔ; ado dziku ale gbegbe
be ate ŋu aʋli kple laxalaxa, alo fofoa. Ne mele nenema o la, etɔgbui
alo emama le nenema. Mikpɔea, edzɔ tso wo me.
838 Eyata ema wɔ be…Wodzi mi ɖe xexea me. Wodzi wò to
dzɔdzɔme, eye wò ameti blibo la katã le yibɔ heƒo ba, ètsrɔ,̃ eye wòƒo
fi de wò èyina ɖe dzomavɔ me. Esia le teƒe!
839 Gake ne wogbugbɔ wò gadzi la, ekema Mawu ƒe Kekeli aklẽ ɖe
wò luʋɔ ma me (aleluya) ekema meganye bali doblukɔ azɔ o, ke boŋ
ezu bali si me vɔvɔl̃i le. Le afii la ŋutilã ate ŋu atsyɔ dziwò kple nusiwo
le mía ŋku me, gake Kekeli sɔgbɔ le eme afima. Ke gbeɖeka la Kekeli
ma kple viviti la woamã! Eye ne kekeli klẽ la, viviti sina. Ke ne míedzo
yi ɖanɔ anyi kple Kristo le ŋutilã ma me la, viviti kpakple ku buna,
eye míedona ɖe Kekeli deblibo me. Ŋutikɔkɔe na Mawu! Míeɖo gbɔ
vɔ; dɔléle maganɔ anyi o, viviti magatsaka ɖe eme azɔ o.
840 Fifi laa la dɔléle kple dzidzɔ siaa va na mí, eye míekpɔa lãmesẽ
kple ŋusẽ, eye míaƒe emenɔnɔ kple egodoyiyiwo li, kple dzime kple
anyimewo, eye dzidzɔ kple blanuiléle, kple bubuawo. Enyo, esia nye
vɔvɔl̃i ko. Kekeli sɔgbɔ le mía me be míanya bena Kekeli la le afima;
eye míekpɔtɔ nye amekpotia, le ŋutilã me. Gake gbeɖeka la Ŋu le
keke ge. Emae nye ɣeyiɣi si me ku ƒe dɔla anɔ te ɖe wò abati ƒe afɔ nu,
eyae nye ɣeyiɣi si dɔkita agblɔ be evɔ na wò; ke dzɔdzɔmetɔ sia adzo
le gbɔgbɔmetɔa gbɔ, eye kekeli atrɔ yi Kekeli gbɔ, eye viviti agbugbɔ
yi viviti gbɔ. Ekema nukuku sia lado makumaku. Ɣemaɣie nugbegblẽ
sia lado magblẽmagblẽ. Ɣemaɣie nukuku sia la lado makumaku, eye
míatso le ɣeyiɣime nuwɔwɔ me atrɔ zu Mavɔmavɔme nuwɔwɔ. Màte
ŋu ado ayi ɖe afima kple viviti blibo o, ele be kekeli nanɔ asiwò le
viviti la me. Yee ma. Emae nye ŋutilã ma si nàxɔ.
841 Nuka míewɔna? Enyo, nye nɔviŋutsu kɔkɔe lɔlɔã, nye nɔvinyɔnu
kɔkɔe lɔlɔã, hafi woaɖo xexea gɔme anyi la, esime Mawu wɔ wò ɖe
Eƒe nɔnɔme nu, alo wɔ ŋu—ŋutsu ɖe Eƒe nɔnɔme nu, hewɔ nyɔnu
ɖe ŋutsu ƒe nɔnɔme nu hena ŋutsu ƒe ŋutikɔkɔe la, Ewɔ wò ènye
teofania. Tututu abe Eya ŋutɔ ene, esime Wògblɔ be “mina Mía” na
nuwɔwɔ siwo Wòwɔ xoxo la, “mina Mía wɔ ame ɖe Mía Ŋutɔwo ƒe
nɔnɔme nu ne wòaɖi Mí, teofania.” Mawu mezu ŋutilã haɖe kura o,
Enɔ teofania me.
842 Eye Mose kpɔ Eyama. Mose do ɣli be, “Aƒetɔ, na be makpɔ Wò.”
843 Egblɔ be, “Heyi ɖaɣla ɖokuiwò ɖe agakpe la te, le agado la me.”
Eye Mose trɔ yi agado ma me; eye esi Mawu va yi la, dzikedzowo kple
dziɖegbewo…Eye esi Mawu va yi la, Etrɔ Eƒe megbe sigbe ale ene.

Eye Mose gblɔ be, “Ele abe Ame ƒe megbe ene.” Aleluya!

844 Ameka Wònye? Melxizedek si ɖi va, Salem Fia la, fofo alo dada,
ŋkekewo ƒe gɔmedzedze alo agbe ƒe nuwuwu mele esi o. Eyamae
wònye! Eye Wòɖi va. Eyae nye Amesi ƒo nu na Abraham; amesi ƒoƒu
ŋutilã ƒe amekpoti aɖe na Eɖokui nenema, eye, “Whew!” gbɔ ɖe eme,
ɖe afɔ ge ɖe eme, heɖi va heɖu nyivi lã, no notsi si woɖe tso nyi me,
heɖu butter via ɖe kple blibolo. Eye Mawudɔla eve.
845 Eye esi wozɔ do go le afima la, ke ɖeko nu blibo la katã, “Whew!”
bu vĩ eye wòdzo.
846 Nyemebu esia ŋu kpɔ o. Le afii ɣeaɖeɣi va yi, esi menɔ tukpe dem
tu me la, tu .22 tɔ nɔ asinye, enye .220 Swift. Ke mi nɔvi tudala siwo
le afisia minya. Tukpe sue la, enye tukpe nogoe blaene vɔ enyi tɔ, si
didi abe ema ene, tukpe .22 tɔ si mienya. Exɔna .30-06 ɖe eƒe ɖudoƒe.
Azɔ me…Le tuwɔƒe la woate ŋu ado ɖu be wòade afɔxexlẽ blaene vɔ
ene ƒe didime le aɖabaƒoƒo ɖeka me. Esɔ gbe, gake nàte ŋu adee eme
sɔgbɔ wu ema…wò ŋutɔ nàdoe, eye nàte ŋu adoe wòade afɔxexlẽ
akpe atɔ̃ ƒe didime le aɖabaƒoƒo ɖeka me. Le—le gbɔgblɔ bubu me,
ne miele tukpe dam…Mínɔ tu dam, nyitsɔ aɖe va yi, le abɔglogloe
alafa eve me, eye tukpe la nɔ ʋuʋudedi lɔm, wònɔ dzi dem gɔ̃ hã hafi
míase tu ƒe gbeɖiɖi la. Nenema gbegbe wòʋua du enye ma.
847 Emegbe miatsɔ atiɖuɖua (minyae, atiɖuɖua ƒe akpa si le gbadzɛ)
eye miazĩ ɖe ɖu la me agakɔ ɖu ɖe do la me wòayɔ, si anɔ abe kui
ene alo atɔ̃ ko, eye miadae ɖe nu dzi le afima, eye emegbe miatsɔ
miaƒe tukpe ade eme. Tsi tre ɖe afima, eye tukpe aɖe nanɔ wò asi me
le aɖabaƒoƒo ɖeka me. Eye nàda xɔ aɖe si tɔ te ɖe xexe afima le afɔ
alafa eve dome tso gbɔwò, eye xɔ la maʋã kura gɔ̃ hã o. Tukpe la trɔ
yi eƒe nɔnɔme gbãtɔ me, atrɔ zu gazwo. Tukpe aɖe nye si nye gadzẽ
kple tumi tsaka, eye ɖeka amã ɖa le evelia ŋu, atrɔ zui vaseɖe esime
magakpɔe ake kura o. Atrɔ yi abe alesi wònɔ le ƒe bilion alafa ɖeka
ene va yi me, atrɔ zu gazwo. Nenem ƒe gazwo va bla hetrɔ zu gadzẽ
kple tumi kple bubuawo nenema. Gaz mawo dze ɖe anyi.
848 Azɔ, yee ma. Nenemae míele le afisia, míeva tso nu gbagbe aɖe
si kɔkɔ wu me. Le gɔmedzedzea me míenɔ Mawu ƒe nɔnɔme me.
Nutsyɔnu la kpakple viviti xe mɔ na mí be míaganya esia o azɔ. Gake
Yesu gblɔ na eƒe nusrɔl̃awo be Ye “nɔ anyi kpli wo hafi woɖo xexeame
gɔme anyi.” Mikpɔea? Míenɔ anyi! Màte ŋu anyae fifia o, gake ènɔ
anyi le gɔmedzedzea me. “Eye ne anyigbadzi gbadɔ sia gbã la, bubu
le mía si xoxo le lalam!” Aleluya! Eye emegbe míaɖe zɔ aɖo teofania
sia me, esi me míenɔ kpɔ tsã, ale be míate ŋu aɖu nu ana asi. Ke luʋɔ
siwo le vɔsamlekpui la te la do ɣli be, “Vaseɖe ɣekaɣie, Aƒetɔ?”
849 Afɔɖeɖe adre li ɖota Mawu gbɔ, na Gbɔgbɔ adreawo abe—abe
alesi Wòɖi va ene. Esɔ gbe, ne èyi ɖe Mawu ƒe vɔsamlkpui te la,

wole ɣli dom be, “Vaseɖe ɣekaɣie, Aƒetɔ? Míagatrɔ yi ato anyime
afisia ayia?”
850 Mawu gblɔ be, “Hena ɣeɣiɣi kpuia ɖe ko vaseɖe esi mia nɔviwo
nakpe fu ma ke si miekpe la.” Mikpɔea?
851 Eye emegbe luʋɔawo trɔ gbɔ eye wozu ŋutsuwo kple nyɔnuwo
ake, henɔ agbe tegbetegbe le esime vivitiwo katã kple ku kple dɔléle
kple blukɔdodo ƒe blanuilélewo katã abu; vɔvɔl̃i aɖeke megali o, enye
ɣe ƒe kekeli blibotɔe!
852 Miɖo to. Nukae le afisia. Mina viviti nado alesi wodi la; viviti
mate ŋu ado akpa vaseɖe esi ɣe naɖe viviti ƒe vi ɖesiaɖe ɖa o. Viviti
kple kekeli mate ŋu anɔ du eteƒe nadidi o. Elabena…Ekae kpɔŋusẽ
wu? Kekeli ye. Eye ne kekeli klẽ la, viviti sina. Amen. Ɖe dzi mele
mia dzɔm oa? Ɖe miekpɔ dzidzɔ be mienya oa? Ɖikeke aɖeke mele
me o, vɔvɔl̃i aɖeke mele afiaɖeke o. Gake Kekeli yayra sia si le míaƒe
dzi me fifi laa la, nane si le ɖase ɖim: Mawu ƒe Vi la, Mawu ƒe ŋusẽ.
853 Eye míezɔ va afisia, hekpɔ Gbɔgbɔ Kɔkɔe ƒe ŋusẽ ɖi va takpekpea
me hegadzo, hegblɔ be, “Wòe nye Aƒn. Ale-kple-ale, bena èwɔ nu tutɔ
aɖe, le teƒe tutɔ aɖe. Woda fuwɔame sia ɖe dziwò eteƒe didi, gake ALE
AƑETƆ GBLƆ ESI, ‘Tsi tre ɖe wò afɔ dzi, èkpɔ dɔyɔyɔ.’” Eye gbafawo
kple ŋkuagbatɔwo tsi tre ɖe woƒe afɔwo dzi. Eye amea ɖe si kaŋsa ɖu,
eƒe vɔvɔl̃i susɔ la, tsi tre va agbe me hegakpɔ lãmesẽ ake.
854 Ɖikekea ɖeke mele me be, Yesu gblɔ be, “Dɔ siawo si wɔm Mele
la, miawo hã miawɔe.” Eye Wògblɔ be, “Nyemewɔ naneke vaseɖe esi
Fofo la natsɔe Fiam o.”
855 Nukae nye ma? Emae nye Kekeli si ɖi va hetsaka kple viviti,
mikpɔea, be wòaɖe mi. Mise nusi medi be magblɔ la gɔmea?
856 Azɔ, ŋkeke aɖe la agatrɔ yi afima, eye ekema ne teofani la trɔ
zu ŋutilã makumaku ake abe alesi wònɔ le gɔmedzedzea me la,
ekema Yesu va, eye Mawu…esi Kristo anye ɖeka. Kristo anɔ anyi
ɖe Fiazikpui dzi, eye amewo katã woanye amegbetɔwo. Kristo anɔ
anyi ɖe Dawid ƒe fiazikpui dzi, anye Ame, Aƒetɔ Yesu; maku akpɔ o.
Míagaku akpɔ o, míagalé dɔ akpɔ o, míagaxa nu akpɔ o, eye míanɔ
agbe ƒe akpe ɖeka.
857 Eye ne ƒe akpe ɖeka va yi vɔ le anyigba dzi la, ekema abosam
latsi tre; eye tsitretsitsi evelia lava, ame madzɔmadzɔwo ƒe tsitretsitsi.
Woƒo aʋakɔ gãa ɖe nu ƒu abe ƒutake ene, eye woava dze amekɔkɔewo
ƒe asaɖa dzi, eye ne ewɔe la, Mawu ana dzo kple dzokpe nadza tso
dziƒo afia wo.
858 Eye Yohanes gblɔ be, “Mekpɔ dziƒo yeye kple anyigba yeye,
elabena dziƒo gbãtɔ kple anyigba gbãtɔ nu va yi, eye atsiaƒu maganɔ
anyi o. Eye nye, Yohanes, mekpɔ Du Kɔkɔe la, Yerusalem Yeye la, le

ɖiɖim tso Mawu gbɔ le Dziƒo gbɔna, woadzrae ɖo abe alesi ŋugbetɔ
wɔa leke na eƒe ŋugbetɔsrɔ̃ ene.” Yee ma.
859 Afima wògblɔ bena, “Srɔã la…Alẽvi la kple Ŋugbetɔ la woanɔ
anyi tegbetegbe.” Anyigba yeye anɔ anyi akeke ade agbadroƒe ene
kpeɖo milion teƒe milionwo. Oo, míatɔwo. Du la, Biblia didze Du
si ƒe kekeme kple didime nye agbadroƒe akpe wuiatɔ.̃ Eƒe didime le
agbadroƒe akpe wuiatɔ,̃ eƒe kekeme le agbadroƒe akpe wuiatɔ,̃ eƒe
kɔkɔme le agbadroƒe akpe wuiatɔ.̃ Eya tututue nye alesi Biblia ɖɔ Du
la. Mewɔ yaa be atsiaƒu megali o, teƒea ɖeke meli nɛ o.
860 Oo, nyonyo anɔ anyi ale gbegbe! Eye le eme afima la, tɔsisi aɖe
ado tso Mawu ƒe Fiazikpui gbɔ, si le sisim le Fiazikui la ŋgɔ. Ati aɖe
le akpa eveawo na ati…na Agbe tɔsisi la. Eye le ati sia me la kutsetse
ƒomevi wuieve li, eye wòtsena eƒe kutsetse ɣleti sia ɣleti.
861 Amegã xoxo blave vɔ eneawo le afima. Ŋugbetɔ la le afima.
Ame akpe alafa ɖeka blaene vɔ eneawo le afima, siwo nye gbedoxɔ
dzikpɔlawo. Oo nɔviŋutsu, míeyina ɖe afiaɖe! Nuwo le mía ŋgɔ. Ame
ene…Amegã xoxo blave vɔ eneawo. Dzikpɔla akpe alafa ɖeka blaene
vɔ eneawo. Ŋugbetɔ anɔ anyi kple Kristo. Míatɔwo, nàƒo nu tso…Nye
Aƒe, Aƒe vivi la! Amen.
862 Abu eŋu kpɔ be gomekpɔkpɔ su asinye be mayi afima, eye
gomekpɔkpɔ su mia si be miayi afima. Ke nukaŋuti nàtia be yeazɔ
le viviti me eye yèmakpɔ Kekeli aɖeke o, eye nàku ayi ɖe gbegblẽ
me eye màzu naneke o mahã? Elabena ne Kekeli xɔ eƒe ŋusẽ gã la,
teƒe aɖeke megali na viviti o. Miyi ɖadi afisi kekeli yina ne vititi
do. Nenema wòanɔ, ne nuwo katã gbugbɔ yi na Mawu. Ɖe nɔ esi,
gɔmedzedze aɖe nɔ viviti si, nuwuwu aɖe le viviti si. Gɔmedzedze
menɔ kekeli si kpɔ o nenema ke nuwuwu hã menɔ esi kpɔ o.
Gɔmedzedze menɔ Mawu si kpɔ o nenema ke nuwuwu hã menɔ
esi kpɔ hã o. Eyata, gbeɖeka la, xexe gbegblẽ sia kple eƒe nuvɔ̃
katã kple eƒe nyonyo, si wogblɔna la, kple eƒe wɔtsomiwɔwɔwo kple
seselelãmewo katã la, kple eƒe atsyɔɖoɖo kple nusianu woabu azu
naneke o, eye maganɔ anyi o. Maganɔ anyi o, womagabu eŋu hã o!
Wogblɔ, gɔ̃ be, “Màgava ame ƒe susu me ake o.”
863 Gake Aƒetɔ la ƒe yayratɔwo woanɔ anyi kple Eyama ɖaasi. Míaxɔ
ŋutilã abe Eya Ŋutɔ ƒe ŋutikɔkɔe ŋutilã ene; eye míanɔ agbe kple
Eyama, aɖu nu kple Eyama, eye míanɔ anyi kple Eyama, eye míanɔ
anyi Kpakplii tso mavɔ yi mavɔ eye hena ɣeyiɣi mavɔwo; eye
Agbenɔɣi Mavɔwo ava yi kple xexe si nuwuwu meli na o.
864 Ke tiatia li nawò fiẽ sia. Ne mèdzra ɖo na teƒe ma yiyi o la, meka
alesi gbegbe èdena sɔleme o, alesi ènye hamevi nyui o la, èbu vaseɖe
esi Kristo nana wò Agbe yeye le viviti ma si me èle zɔzɔm le la me.

Àte ŋu anye kɔnyilawo. Kɔnyila, miɖo to, xɔñyewo, kɔnyinyi nye
tagomenunya ko. Mikpɔea? Kain ƒe viwo katã la kɔnyinyi nɔa wo
si kokoko. Kɔnyinyi nɔ Yudatɔ mawo si esime Yesu va, gake wogbe
ɖeɖekpɔkpɔ.
865 Àte ŋu anye kɔnyila kakaka fiẽ sia. Àte ŋu anye Presbiteriantɔ,
Metodistetɔ, Pentekostetɔ, Nazarenetɔwo, Kɔkɔenyenye Mɔzɔla. Àte
ŋu anye kɔnyila ale gbegbe be; nàyi sɔleme aɖi ɖase, àte ŋu adzi ha
ado ɣli akafu Aƒetɔ, àte ŋu atsɔ wò nu ewoliawo va hamea me, awɔ nu
nyui ɖoɖe hawòvi gbɔ, emawo meɖo nyaa ɖeke kple wò dzeƒe Mavɔ
la o. Kain wɔ emawo ƒe ɖesiaɖe. Madamadatɔe.
866 Biblia gblɔ bena “lu la kple gbewuwluiwo mie ɖedu.” Lu sue
la mie, nɔ kukum ɖe tsi ta, eye ŋu—ŋudzawo hã. Esime tsi va la,
ŋudzawo hã kpɔ dzidzɔ nenema ke be yewokpɔ tsi abe lu la ene.
“Gake, woƒe kutsetsewoe miatsɔ adze si woe.”

Azɔ mina míado gbe ɖa esime mialé ŋku ɖe miaƒe kutsetsewo ŋu:
867 Azɔ, Fofo Mawu, nyabiase sesẽ aɖewo le afisia fiẽ sia. Ate ŋu
anye be menye nyuitɔ lae mewɔ o, gake nyuitɔ kekeake le nye nunya
nu; Ènya nye dzi. Mele gbe dom ɖa, Mawu, be Nàxɔe. Ke azɔ, ɖewohĩ,
le biabia siawo dometɔa ɖewo me, nenye be nyemeda wo ɖi nyuie o
la, ekema Wò naƒo nu na amewo ƒe dzi, eye Nàwɔ wo ɖe teƒe alesi
dze be woanɔ. Mese le menye be Wòe gblɔe nam. Gake ne mate ŋu
ada vo la, ekema Nàtsɔe akem.
868 Eye mele gbe dom ɖa, Mawu, bena amesiawo dometɔ ɖesiaɖe
naxɔ nusiawo ɖe woƒe dziwo me, eye woadzro eme akpɔ abu susu
aleke, “Ẽ, hamea ɖe li, nenem nuwo li. Eyae nye nusi Biblia gblɔ.”
869 Ɖewohĩ aƒenɔwo, Aƒetɔ, Ènya be nyemele amea ɖeke tɔxɛ yɔm
esi megblɔ nya na wo o. Gake, Mawu, me—melɔ̃ nye nɔvinyɔnuwo,
eye Ènya esia, Fofo. Ènya alesi mebuna le wo ŋu. Gake be manɔ tsitre
agblɔ nane si mele teƒe o la na wo la, esia awɔm manye a—ameblela le
wo gbɔ. Nyemedi be manye ameblela le nɔvinyenyɔnuwo gbɔ o, medi
be magblɔ Nyateƒe la na wo. Ke, Fofo, Meɖee tẽ le Wò Nya la me.
870 Ke azɔ nyemebu fɔ nɔvinyeŋutsuwo o, gake, Aƒetɔ, megblɔ be
woda vo le esime woɖe mɔ le nusiawo ŋuti. Eye ne aƒenɔ la nya nu
bubu eye wòyi ɖawɔe la, ekema ele eya ŋutɔ gbɔ, osɔfo la meɖi fɔ o.
871 Abba Fofo, nenem nuwo nye Wò Nya, eye ameawo nye Tɔwò. Azɔ
Wò ƒo nu na dukɔ la ƒe dzi. Megblẽ wo katã ɖe Asiwò. Makpɔ nusi
Èwɔ, Fofo; Ènya. Ƒo nu na dzi sia dzi. Míebia le Kristo ƒe Ŋkɔ me.

Eye esi míaƒe tawo le to la:
872 Nyemenya ne amea ɖe ado asi ɖe dzi, agblɔ be, “Nɔviŋutsu
Branham, ɖo ŋku dzinye ko bena mate ŋu anye dziɖula keŋkeŋ, eye

le ŋkeke mamlea dzi mado srɔɖ̃ewu anɔ anyi kple Kristo.” Ɖe nàlɔ̃
ado asi ɖe dzi, agblɔ be, “Do gbe ɖa ɖe tanyea”?
873 Amesiame nena eƒe ta nenɔ to azɔ, eye abɔbɔe ko. Mawu nayra
wo, esia nyo ŋutɔ. Le afima, Mawu yra mi, nɔvinyenyɔnuwo; kple
nɔvinyeŋutsuwo, hã, mikɔ asi dzi. Esia nyo ŋutɔ.
874 Azɔ, Fofo, Èkpɔ woƒe asiwo. (Menya be, ɣeaɖewoɣi la miesusu
be, “Enyo, gbedodoɖa suea ɖe ko nenema?”) Mawu, nye susuwo yi
vidada ma dzi, si gblɔ etsɔ va yi be, “Gbedodoɖa suea ɖe ko le afima
le eƒe aƒe me, gbemagbe esi ŋutsuvi ma nɔ kukum, kwasiɖa etɔ̃ koe
susɔ nɛ be wòanɔ agbe, kple susume ƒe kaŋsa nyanyrã ma, ke azɔ etrɔ
nuwo keŋ.”
875 Nye susu yi Hezekiah, si mlɔ anyi trɔ mo ɖe gli ŋu dzi, enɔ avi
fam, “Aƒetɔ, medi Wò, kpɔ nublanui nam. Kpɔ alesi, mezɔ le Ŋkuwò
me kple dzi blibo la.” Esia trɔ nua tso ku me yi agbe me.
876 Ɣli Ɖeka si do tso Mawu Vi la nu, “Lazaro lee, do go!” eye amesi
ku la do go.
877 Oo Mawu, Egblɔ be, “Miƒo nu, mibia, eye woana mi. Ne miebia
nane la, mixɔe se bena ava me, eye miaxɔ nusi mebia la.”
878 Azɔ, Fofo, mele gbe dom ɖa be amesiame si kɔ woƒe asiwo
yi dzi la naxɔ nusita wokɔ asi yi dzi ɖo la. Eye na woayra wo
dzro. Ke Mawu, mele gbe dom ɖa be Nàkpe ɖe mía nɔvinyɔnuwo
ŋu, bena woanɔ…na be woalé be na wo ɖokuiwo, bena Satana to
televizin kple Nyateƒe Ŋutinya nyadzɔdzɔgbalẽwo kple bubuawo dzi,
esi wolé alɔgblɔdɔtɔe, kple ɖoɖo siwo ŋu se mele o, alesi nuƒoɖi
kple nuɖigbɔwo le televizinwo kple bubuawo dzi, nusi anye…Ate
ŋu anye dɔwɔnu be woaɖe luʋɔ akpewo na Wò, gake alesi womewɔ
se ɖe eŋu o, eye wotsɔ nuƒoɖi siawo katã siwo amewo…Oo, ale
gbegbe wòwɔ nublanuie! Eye be míanya bena abosam ƒe gbɔgbɔ ge ɖe
nɔvinyɔnuawo dome, eye wole agbagba dzem be yewoawɔ nutovɛwo
kple awuwo nenema.
879 Eye míekpɔ bena le…le mía nɔviŋutsuwo, hã gbɔ la, Aƒetɔ, bena
alesi wosusui be yewoate ŋu ayɔ siga eye ano aha, eye aɖu agɔ
nenema, eye gake la anye Kristotɔwo elabena wogblɔna be “yewoxɔe
se.” Na be woanyae bena “abosam hã, xɔe se.” Ke mekpɔ ɖeɖe o,
“exɔnɛ sena ke edzoa nyanyanya.”
880 Eye azɔ, Fofo, míele gbe dom ɖa bena Wò nàkpɔ nublanui na mí
katã, eye nàtsɔ míaƒe nuvɔw̃o ake mi, eye ɖewohĩ amea ɖewo mekɔ
woƒe asiwo yi dzi o, Oo Mawu, kpɔ nublanui. Na be gomekpɔkpɔ
bubu si asu wo si la woakɔ woƒe asiwo yi dzi dzro.

881 Míele dzadzram ɖo be míaxɔ kɔmunion, Aƒetɔ. Tsɔ míaƒe
dzidadawo kple míaƒe agbe si va yi la ke mí. Eye na be míaxɔ Wò
yayra, elabena míebiae le Kristo ƒe Ŋkɔ me. Amen.
882 Aƒetɔ la nayra mi. Evem be melé mi ɖi alea. Ɖeko nyemenya be,
doŋgɔ na kɔmunion teti la ɖe amea ɖe va be woado gbe ɖa ɖe ye ta,
si adi be woado gbe ɖa ɖe ye ta, enyo, anye dzidzɔ na mí be míawɔ
esia le ɣeyiɣi sia me, ne amea ɖe li si ta woado gbe ɖa ɖo la.
883 Esɔ gbe, nɔviŋutsu, wò kplɔe va afisia tututu, esia nyo ŋutɔ. Ke
ɣeyiɣi ʋeea ɖe ko, eye emegbe míele—le kpakpa ge. Eye emegbe ne
míekpa la, ekema amesiwo di be yewoatsi anyi hena kɔmunion la,
woate ŋu atsi anyi. Gake fifi laa la míedi be míado gbe ɖa ɖe dɔnɔwo
ta. Nuka Biblia gblɔ?
884 Ne nɔvi la mate ŋu atso o la…Esɔ gbe, mina wòanɔ afima, míava
egbɔ. Esɔ gbe, mina wòanɔ afima ko. Eye míazɔ va egbɔ ado gbe ɖa
ɖe eta. Ema nyo. Esɔ gbe, amegã, ɖe asi le—ɖe asi le eŋu nenɔ afima
tututu. Enye nu sesẽ nɛ be wòanɔ tsi tre ɖe afisia, nukaŋutie, enye
dzidzɔ na mí be míava egbɔ afima tututu.
885 Azɔ medi be mawɔ dzesidede sue ɖeka sia, xɔñye lɔlɔã. Mikpɔea,
me—menya be Aƒetɔ ɖo kpe esia dzi zi geɖe geɖe ɣeyiɣi geɖewo.
Mikpɔea? Nyemenye mawunyagblɔla kakaka o, nyemede suku kple
bubuawo o. Melɔ̃ Aƒetɔ Yesu, Mawu nya be melɔ̃ Eyama. Gake nu
ɖeka si woyɔm be mawɔ la, enye be mado gbe ɖa ɖe dɔnɔwo ta. Ɖe
miexɔ esia sea? Gɔ̃ hã hafi mava nya nu kuɖe nunana la ŋu la, medoa
go yina dɔyɔƒe afisia; eye meɖoa ŋku dzi be dɔnɔdzikpɔla mawo nɔ
gbɔgblɔm be, “Azɔ èle dɔyɔyɔ kpɔ ge.” Mikpɔea? Ke ɖeko wònye
nane si Mawu nyo dɔme ale gbegbe be wòde bubu nye gbedodoɖa
ɖe amewo ta ŋu.
886 Menɔ esusum, fiẽ sia be, ne woawɔ yɔyɔ, le xexe bliboa katã me
gbeƒãɖeɖe ɖoɖe afisiafi le xexea me. Eye woagblɔ be, amesiame si
ta Nɔviŋutsu Branham do gbe ɖa ɖo la, neva afisia, madi tso gbɔwò
be nàna nuɖoɖo ɖo ɖe Dukɔ Ƒoƒuawo ƒe dziɖuɖua, le lètaŋɔŋlɔa me.
Eye ema nanye xexeame katã ƒe gbeƒãɖeɖe. Mesusui be, ɖewohĩ ame
milion alafa ene alo atɔ̃ woaɖo yɔyɔ ma ŋu ne wosee. Mikpɔea?
887 Eye nenem mewo, alo wo dometɔ aɖewo ku xoxo, dɔkita kɔ wo
mlɔ anyi, eye—eye amekuku dɔwɔla. Wo dometɔa ɖewo ku le ʋufɔku
me; wo dometɔa ɖewo ku dzɔdzɔme ku. Wo dometɔa ɖewo nye
ŋkuagbatɔwo, xɔdrɔw̃o, gbafawo, ameglɔm̃ɔwo, dɔlélawo, le susu
me…le dɔyɔƒewo, womenya ŋutɔ hã be míeva dɔyɔƒe be míado gbe
ɖa ɖe wo ta o. Wokplɔ wo vɛ, ele be woakɔ wo vɛ. Wonɔ ʋiʋlim nɔ wo
ɖokuiwo tugum, esi womenya afisi ŋutɔ hã wole o. Le minuti atɔ̃ me

ko, ele nyuie, fatu, lɔã ame, eye eƒe ŋkume kɔ na eƒe agbeme ŋkeke
mamleawo. Mikpɔea?
888 Enye…Nuka wònye? Menye Nɔviŋutsu Branham ye o. Yesu
Kristo ye, Edɔm ɖa be mado gbe ɖa ɖe dɔnɔwo ta. Azɔ nusi wònye
lae si. Mekpɔ dzidzedze kakaka le Jeffersonvilleo, elabena, nusitae la
esi. Azɔ, medi be mianya be xɔlɔ̃ vevi kplikplikpli aɖewo le asinye le
du sia me afisia. Togbɔ be du la ŋutɔ, du la ƒe nɔnɔme, nyemelɔẽ o
hã. Nyemelɔ̃ nɔnɔme sia o, eye nyemelɔẽ kpɔ gbeɖe o; esime menye
ŋutsuvi sue la, henɔ anyi, nɔ ŋutinyagbalẽwo xlẽm la, megblɔ be,
“Gbeɖeka madzo le afisia.” Mikpɔea?
889 Nyemelɔ̃ Jeffersonville o, baba li, ele bali me. Baba li ŋutɔ, eye—
eye menyo kura o. Milia yi Spickert Knobs ƒe tame alo afiaɖe, eye
miaɖe ŋku akpɔ anyime ɖoɖe New Albany kple Jeffersonville, ne
miedi be miakpɔe. Mikpɔ afii, dɔkitawo gɔ̃ hã le gbɔgblɔm fifia, bena,
“Bali sia me tɔwo le ʋuvɔlãmedɔ lém le nɔnɔme la ta.”
890 Aƒenɔvi suea ɖe le dziagbe afii, Aƒn. Morgan, kpɔ dɔyɔyɔ tso
kaŋsadɔ si me, ekplɔ eƒe avu yi dɔyɔƒe afisia hebu be edze akpa. Minya
nusi wònyea? Colgates ƒe dɔwɔƒe kple nuwo siwo dze ɖe gbewo dzi
afisi wòto va yi. Dɔlélewo le teƒe sia tsɔwu.
891 Ɖekakpuia ɖe nɔ Aʋakɔ me, eva afisia eye wòlé…Elé gbɔxi. Eyi
ɖe Florida afisia eye eƒe ŋkuwo ŋu zu yibɔ ŋutɔ, eye wòyi ɖe dɔkita
gbɔ, eye wògblɔ be, “Dɔkita…”
892 Dɔkita la gblɔ be, “Azɔ, èyi aʋa, menye nenema oa?”
893 Egblɔ be, “O, amegã, nyemeyi aʋa o.”
894 Ne miedi be mianya amesie la, eƒe ŋkɔ enye Herby. Azɔ, ne mate
ŋu asusui ko la…Enye—enye Union National Bank, si le New Albany,
eyae nye gaxɔla. Miyi ɖe afima ko ne miakpɔ amesi woyɔ be “Herby,”
mibiae se.
895 Eye wògblɔ be…Eyi, hegblɔ be, “Dɔkita,” egblɔ be, “Mele
tagomekpe dɔ.”
896 Eye wòdoe kpɔ, hegblɔ be, “Ele teƒe.” Egblɔ be, “Mesusu be ènɔ
aʋa me.” Egblɔ be, “Ɖekakpui, afika nènɔna?”
897 Egblɔ be, “Ɖewohĩ mènya teƒe la o,” egblɔ be, “Menɔna dua ɖe
me le Louisville godo, Kentucky, si woyɔ be New Albany, Indiana.”
898 Ebe, “Ɖe èdi be yeagblɔ nam be yèxɔ tagomekpe to dzetsi sia
si le afii le Miami mea, esime yègbɔna?” Egblɔ be, “Ne nàte ŋu anɔ
Jeffersonville, Indiana, alo New Albany, Indiana la, ekema àte ŋu anɔ
agbe le xexeame ƒe afisiafi si Dukɔ Ƒoƒuawo ƒe aʋakɔ la adɔ wò ɖo.”
Evɔ. Mikpɔea?

899 Enye teƒe si dɔlélewo le wu le xexea me, si menya, esusɔ vie
wòanye ŋdza ƒe ba sɔŋ. Mikpɔea? Ke nye—nye—nye—nye la xɔl̃ɔw̃o
le asinye le afisia.
900 Mikpɔ ɖa, mate ŋu ayɔ wo aleke. Mikpɔ Dk. Sam Adair ɖaa, nye
evelia. Esɔ gbe, Mike Egan hã, nɔ anyi ɖe afima. Oo, míatɔwo, ame
nenie mate ŋu ayɔ! Ame alafa aɖewo ko siwo nye xɔñye vavãwo, nye
eveliawo, esiwo nye kpli wo míeli…Meka xɔlɔ̃ yeye neni ŋu meke
ɖo o la, naneke meli si ate ŋu axɔ xɔlɔ̃ xoxo aɖe ƒe teƒe o. Minya
nenema.
901 Danye tsitsi la nɔ anyi ɖe megbe afima, Eƒe ŋkekewo megasɔ gbɔ
le anyigba dzi o, ele eƒe ƒe blaadẽwo me fifia. Srɔñye ƒe nɔ le afima,
xɔ ƒe blaadre, yina ɖe blaadre vɔ ɖekɛ; nɔ anyi megbe le afiaɖe, fiẽ
sia, mesusu nenema. Eye le afima la, edzo le egbɔ. Woɖi fofonye ɖe
dzigbe afisia; woɖi srɔñye ɖe afisia le Walnut Ridge ƒe ameɖibɔ me;
vinye vidzĩ la le gbɔɖeme me le afima. Mikpɔ nusi gblɔm melea?
902 Nye—nye—nyemelɔña…Nye—nye—nye—nyemedi be manɔ
afisia o, eye mexɔe se be kpuie, kaba ŋutɔ la, mava dzo le teƒe sia.
Mikpɔea, elabena evana nam, atraɖi, mele esia gblɔm le nyagblɔti
dzi kple nye Biblia.
903 Megblɔe na srɔñye, esime wona ga mí be míatu osɔfonɔƒe si metrɔ
zu hame sia…Hame sia tɔe nye osɔfonɔƒe la; miheyi afima, miakpɔe
be mele nenema o mahã. Mikpɔea, nyemadi be maxɔe na ɖokuinye o.
904 Azɔ, esime meyina xɔ tu ge ɖe afima la, Meda gblɔ be, “Medi be
manɔ afisia ɖe danye ta.”
905 Megblɔ be, “Lɔlɔã, kakaɖedzitɔe la, ava ve mí ɖe eta. Mikpɔea,
ɖeko mate ŋu adze dzi nyuie o. Mawu gblɔ be, ‘Mã ɖokuiwò ɖa,’ ele
be mawɔe.”
906 Ke egblɔ be, “Enyo, danye!”
907 Megblɔ be, “Nye hã, danye. ‘Gake amesi magbe etɔwo, eye
wòadze Yonyeme o la, medze be woayɔe be Tɔnye o.’ Ke esia nye
nyateƒe.”
908 Gbeɖeka, kpuie la, mele esem le menye be mava ʋu, esiae nye,
adzo. Ke alesi wòle enye be, takpekpewo medzea dzi le afisia o.
Medzea dzi sigbe alesi wòdzea dzi le afi bubu ene o, eye amesiame
si va takpekpeawo me la nya be nyateƒee, elabena afisiae nye denye.
Eyae ma.
909 Yesu gblɔ nya ma ke esime Wòva.
910 Amewo gblɔ bena, “Amekae nye ame sia? Ɖe menye atikpala ƒe
vi si le afisiae oa? Suku ka koŋ wòde kpɔ? Afika wòkpɔ nusɔsrɔ̃ siawo
le? Azɔ wɔe ne makpɔ…Ègblɔ be yèwɔa nukunuwo le afisia, wɔe ne

makpɔ be èwɔ numa ke le afisia. Nusi èwɔ le Kapernaum la, na makpɔ
wò nàwɔe le afisia.”
911 Yesu gblɔ be…“Ewɔ yaa ɖe woƒe dzimaxɔse ta.” Etrɔ hegblɔ bena,
“Vavã, vavã, mele egblɔm na mi bena, fetu megbea nyagblɔɖila si
nɔnɔ o negbe ne ele etɔwo dome le eƒe dukɔ me.” Esia sɔ gbea?
912 Ke míenya…mikpɔ ɖa…Mitsɔ Finney, mitsɔ Sankey, Moody;
mitsɔ John Wesley, mete ŋu ŋɔ̃ ɖe eme o, mikpɔea, vaseɖe esi
wòdzo le eƒe dukɔa me. Mikpɔ ɖa—mikpɔ ɖa—ɖa—Moody ɖa. Esime
Moody, afɔkpawɔla aɖe le Boston, mete ŋu ŋɔ̃ ɖe eme kura o, edzo
va Chicago hafi va xɔŋkɔ. Mikpɔea? Ele be wòakpɔe le ye ŋutɔ tɔ gbɔ.
Ele be miawɔ nenema ɣesiaɣi.
913 Gake azɔ, le afisia, Mawu aɖo gbedodoɖa ŋu nenye be miaŋlɔ̃
be be William Branham ye (Mikpɔea?), ne mieŋlɔ be be William
Branham ɖo nane awɔ le eme la, negbe amesi atsi tre ado gbe ɖa
ɖe mia ta ko. Yesu Kristo ye amesi wɔ nusi mibia la xoxo, ne miexɔe
se ko. Mikpɔea? Menye naneke woawɔ o…Naneke mele asinye mawɔ
le eŋu o, ɖeko maɖi ɖase. Gake ewɔ abe esi metsi le afisia kple mi
megbe la, mienya nye gbɔdzɔgbɔdzɔwo katã, kple vodada ɖesiaɖe si
mewɔ…Eye minya nusi Mawu wɔ, le du sia me tututu.
914 Du sia, le ʋɔnudrɔg̃be ŋkeke dzi la, aɖo nya ŋu ɖe fetu gã aɖe ta
gbeɖeka, elabena dɔyɔyɔ wɔnukuwo alafa alafawo dzɔ le afisia (Ele
teƒe.), le afisia tututu. Dzesiwo kple nukunuwo, kple Mawudɔlawo
ƒe dzedzewo le afima, eye nyadzɔdzɔgbalẽwo tsɔe yi hoo kple nu
ɖesiaɖe, ke kokoko la amewo me…Nukaŋuti wònye?
915 Azɔ gbeɖeka la, mele dzodzo ge le afisia. Mele ɖokuinye biam
be: “Aleke nye nuwuwu ava nɔ? Ɖe wòvɔa? Ɖe wòvɔ kloea? Mexɔ
ƒe blaene vɔ enyi xoxo. Ɖe wòvɔ kloea?” Mebia esia ɖokuinye. Ne
enye be…
916 Mikpɔ, nukaŋuti xexeame mede dzesi foto ma oa? Nukata
womelé esia tsɔ kaba oa? Nukata womelé nu mamle siawo tsɔ
oa? Nukata womelé nyagblɔɖi siawo kple nuwo o mahã? Minyaa,
womate ŋu awɔe azɔ o, gake gbeɖeka mele dzodzo ge le xexea sia
me, eye ne medzo la, ekema woade dzesi Esia. Ɖekakpuiawo dometɔa
ɖewo ade dzesi numa emegbe ne medzo vɔ. Mikpɔea? Gake Mawu
maɖe mɔ be woawɔe fifia o. Mikpɔ nusia…mise nusi medi be magblɔ
la mea. [Nyaƒoka la ɖi ƒuƒlu—Tala.]
917 …Nyɔnuvi sue ƒe alɔgɛ aɖe ko. Ate ŋu anɔ amesiame si. Eye
mexɔe se be Nɔviŋutsu Sothmann gblɔ bena yegblẽ Biblia aɖe ɖe
afisia zi mamletɔ si yeva afisia, mexɔe se. Ɖe amea ɖe kpɔ Biblia aɖe,
Biblia a—aɖe si tsi afisia? Ne miekpɔe la, Nɔviŋutsu Fred Sothmann
si tso Canada tɔ ye. Azɔ mina míado gbe ɖa.

918 Aƒetɔ, kpɔ nublanui, esi saŋku la le gbe ɖem blewu eye Nɔviŋutsu
Neville le ami si ge na amewo la, meyina be mada asiwo ɖe
dɔlélawo dzi le Yesu Ŋkɔ me. Na wòava me dzro, Aƒetɔ, hena woƒe
dɔyɔyɔ. Amen.
919 Ame ɖesiaɖe nedo gbe ɖa, azɔ, amesiame. Esɔ gbe.

Aƒetɔ, ɖevi sue sia, esi tɔgbuia tsi tre ɖe afisia nɛ. Notsi ɖea fu nɛ,
notsi ɖesiaɖe. Gake Wò si Ŋusẽ katã le ke ɖevi sue la mate ŋu aɖo
xɔse na eɖokui o. Ke ale, Aƒetɔ, xɔse le asinye na esia, kpe ɖe dzilawo
kple tɔgbuiwo ŋu eye míegblɔ be, le Yesu ƒe Ŋkɔ me, bena bena vidzĩ
sia ate ŋu ano notsi eye wòanɔ agbe hena Mawu ƒe ŋutikɔkɔe. Amen.
Anɔ nenema.

Oo, Mawu, ele gbe dom ɖa ɖe fofoa ta. Mado gbe ɖa kpakplii ale
be Nàyɔ dɔ fofoa eye nàtsɔ nusiwo hiãe la nɛ, le Kristo Ŋkɔ me. Amen.
920 Azɔ, ele gblɔe ko alo oa? Amewo le gbe dom ɖa, gake numae nye
nusi amewo…Wole mɔ kpɔm na nu gã aɖe eye wowɔnɛ wòsesẽna.
Mawu wɔe gblɔe. Miawo miwɔe wòsesẽ eye midae ƒu. Mikpɔea? Ɖe
miwɔ ko be…Mina wòanɔ gblɔe sigbe alesi Mawu gblɔ ene: “Dzesi
siawo lakplɔ amesiwo xɔe se la ɖo; ne woda woƒe asiwo ɖe dɔlélawo
dzi la, woƒe lãme lasẽ,” sigbe alesi Mawu gblɔ ene.
921 Míeda asi ɖe nyɔnu sia dzi, Aƒetɔ, mía nɔvinyɔnu si le tsitre ɖe
afisia la, eye na be wòakpɔ dɔyɔyɔ esime míebiae, le Yesu Kristo ƒe
Ŋkɔ me. Amen.
922 Fofo, esi míeda asiwo ɖe mía nɔvinyɔnu dzi la, le Yesu Kristo ƒe
Ŋkɔ me, hele ŋkuɖoɖo Biblia dzi kple Aƒetɔ la ƒe nufiafia dzi la, na
wòakpɔ dɔyɔyɔ.

Fofo, le Kristo Ŋkɔ me, míebia mía nɔvinyɔnu la ƒe dɔyɔyɔ,
eye mele gbe dom ɖa bena Nàda gbe le eŋu esi míeɖo to Wò Nya
la ta, ɖikekea ɖeke mele nye susu me o ke boŋ nusi wòate ŋu
anye…?…Amen.
923 Fofo, míeda asiwo ɖe mía nɔvinyɔnu la dzi, hebia bena, le Aƒetɔ
Yesu Ŋkɔ me, bena nàyɔ dɔe eye nàna eƒe lãme nasẽ. Amen.

Le Aƒetɔ Yesu Ŋkɔ me, míeda asiwo ɖe mía nɔviŋutsu dzi eye
míebia bena nàna eƒe lãme nasẽ hena Mawu ƒe ŋutikɔkɔe.

Fofo, le Aƒetɔ Yesu ƒe Ŋkɔ me, míesi ami na nɔvinyɔnu la, heda
asiwo ɖe edzi eye míebia eƒe dɔyɔyɔ le Yesu ƒe Ŋkɔ me.

Fofo Mawu, míeda asi ɖe mía nɔviŋutsu dzi, míebia bena, le Yesu
Kristo ƒe Ŋkɔ me la, esi míesi ami nɛ la bena Wò nàda gbe le eŋu.

Fofo, le afisia, esrɔã lɔlɔã…?…si ami nɛ heda asiwo ɖe eyama
dzi, hebia esia, le Yesu Kristo Ŋkɔ me.

924 Aƒetɔ Mawu, míesi ami na Edith sue la, heda asiwo ɖe edzi, eye
míebia le Aƒetɔ Yesu Kristo ƒe Ŋkɔ me bena Wò nàɖo eƒe biabia la ŋu.

Fofo, na dada, míesi ami nɛ heda asiwo ɖe edzi hebia eƒe dɔyɔyɔ,
le Aƒetɔ Yesu Kristo ƒe Ŋkɔ me, na eƒe lãme nasẽ wòakpɔ dɔyɔyɔ.
925 Fofo, míesi ami na ƒome sia ƒe adzagba sue xɔasi sia, eƒe dzi sue
la ƒoƒom, le Yesu Kristo ƒe Ŋkɔ me, míekɔ eŋu na Eyama gbeɖeka, eye
mele gbe dom ɖa be Nàyɔ dɔe…?…
926 Oo Mawu, Wò ènya mía nɔvinyɔnu la ƒe biabiawo eye míeda
akpe na Wò hena eƒe xɔse kalẽtɔ. Azɔ, na be nenem nusiwo wòbia la,
bena…?…yefea dze kplii esime yenɔ ɖevi me, eye Mawu, na be futɔ
la naɖe asi le nyɔnu la ŋu ne wòatrɔ gbɔ va aƒe me nyuie, Aƒetɔ. Míele
gbe dom ɖa ɖe ŋutsu ma, hã ta, nusi wòbia nɛ, Wòe do ŋugbe be, “Ne
miebia nane le Nye Ŋkɔ me la, mawɔe.” Mele gbe dom ɖa be Nàɖo
biabia sia ŋu, le Yesu ƒe Ŋkɔ me. Amen. Mawu nayra wò.
927 Aƒetɔ, nɔviaŋutsu ƒe ŋgo ƒe kawo le kukum, míebia agbe be
wòamie nɛ, esi míeda asiwo ɖe eyama dzi hebia esia le Yesu Ŋkɔ
me, bena ka ma nahaya.

Fofo Mawu míeda asiwo ɖe mía nɔvinyɔnu la dzi esi míesi ami nɛ
la megbe, le Aƒetɔ Yesu Kristo ƒe Ŋkɔ me, míebia dɔyɔyɔ nɛ. Amen.
928 Dziƒoʋĩtɔ Fofo, esi mía nɔvinyɔnu la nɔ tsitre kpɔ dziɖuɖu gã geɖe
siwo Èna la, ele tsitre ɖe Wò dɔlawo dometɔ ɖeka nu, osɔfo aɖe, si ƒe
susume tsaka ŋutɔ; míaƒe dɔmetɔtrɔ ƒe dziwo yi eyama gbɔ míenya
nusiwo me tom wòle. Medo gbe ɖa, Mawu, bena Nàsi ami na mía
nɔvinyɔnu la le esi wòtsi tre ɖe afisia ɖe eta eye nàsi ami na eyama
hena eƒe dɔyɔyɔ. Medo gbe ɖa, le Kristo ƒe Ŋkɔ me. Amen…?…Aƒetɔ
la nya…?…
929 Enyo. Dzi dzɔm ŋutɔ. Esia nye Aƒetɔ ƒe amisisi vavã. Aƒetɔ Mawu,
emegbe esi nyɔnu sia kpɔ gaɖeɖe tso gbɔgbɔvɔ̃ aɖe si me esi wòwɔ
avu kple ƒe geɖewo la, gbeɖeka Èna wòva to aƒea me le afima eye
ɣemaɣi Gbɔgbɔ la ɖi va be, “ALE AƑETƆ GBLƆ ESI,” le esi wòdo ɣli,
xlã eɖokui ɖe vɔsamlekpui dzi, ewɔ ɖesiaɖe si wònya be wòawɔ, gake
ehiã ALE AƑETƆ GBLƆ ESI. Azɔ, eva ɖe nɔvianyɔnu ƒe vi vidzĩ si le
xe ɖem la ta; mate ŋu azɔ o, exɔ wu ƒe ɖeka xoxo. Mele gbe dom ɖa,
Aƒetɔ, be Wò nàna Mawu ƒe yayrawo eyama le Yesu Kristo ƒe Ŋkɔ me.
Dzi dzɔm ŋutɔ ɖe esia ta, nɔvinyɔnu, wò kpɔkpɔme trɔ, hã. Ke èdidi
tso ku gbɔ azɔ, menye nenema?

Fofo Mawu, míedo gbe ɖa bena Nàyra mía nɔvinyɔnua esime
míesi ami nɛ heda asiwo ɖe edzi eye míebia bena nusia si Ègblɔ
bena: “Dzesi siawo lakplɔ amesiwo xɔe se la ɖo. Woada woƒe asiwo
ɖe dɔlélawo dzi, eye woƒe lãme lasẽ.” Míele eme ʋum be míenye

xɔsetɔwo, Aƒetɔ, eyata míele gbe dom ɖa be Nàwɔ nane, le Yesu ƒe
Ŋkɔ me…?…
930 Fofo Mawu, esi míenya nyɔnu sue sia ƒe dzi, esi wòtrɔe kɔ ɖi
la, míedo gbe ɖa bena Nàkpɔ nublanui nɛ eye nàɖo biabia si wòbia
la ŋu. O Fofo Mawu, na eƒe ƒome la, na viawo, na viaŋutsuvi, tɔxɛ,
Mawu, mele gbe dom ɖa azɔ, be Nàna nusiawo…?…kple nye dzi
katã, mebiae, le Yesu Ŋkɔ me. Amen.

Fofo Mawu, esi míetsɔ ami si na nyɔnu sia la, eye míedo gbe ɖa
ɖe eta le Aƒetɔ Yesu ƒe Ŋkɔ me, bena Nàyɔ dɔe eye nàna eƒe lãme
nasẽ hena Mawu ƒe ŋutikɔkɔe.
931 Ɖe wò ŋkɔ manye West oa, alo?

Fofo, míele gbe dom ɖa ɖe aƒenɔ sue sia ta. Ebia na fofoa. Azɔ,
mele gbe dom ɖa be Nàtsɔ fofoa nɛ, ka asi eƒe dzi ŋu, Aƒetɔ. Edi be
nekpɔ ɖeɖe. Medi be nenɔ abe alesi wòle le xexea me o, esia la, eya
ŋutɔ via ye, eƒe alimevi. Mele gbe dom ɖa, Fofo, bena Nàkpɔ nublanui
nɛ, le Kristo Ŋkɔ me.
932 Woayra wò, vinye nyɔnuvi, Mawu natsɔ, nusi èbia la na wò dzro.

Mawu lɔlɔã, míedo gbe ɖa bia amenuveve na eyama, eye míebia
bena Wò nàkpɔ nublanui, esime míesi ami nɛ…?… 

